
SPEAKER : “Lalpa chuan finna a pe thin a, A ka atang chuan finna leh 

hriat thiamna a lo chhuak thin a ni.” 

- [Thufingte 2:6] 

 

NIC internet line hi a thalo tlat maia vawiin chu Airtel line atangin kan technical lampang ten 

tih an tum mek a, ‘Log-in’-ah khan harsatna kan nei palh mai thei. Le, zawhna leh chhanna kan 

kal nghal ang a.  

 

QUESTIONS & ANSWERS: 

 

STARRED QUESTION NO. 101 

Subject: Hnahlan Tourist Lodge Chungchang  

Zawhna Neitu: Pu H. Ginzalala (Champhai North) 

 

PU H. GINZALALA :  Pu Speaker, ka lawm e. Hon’ble Minister Tourism Department 

changtu in min chhan atana kan duh chu –  

 

‘Hnahlan Tourist Lodge chung hi fur thlen hma in siamthat theih dan a awm em?’ tih a ni. Pu 

Speaker, ka lawm e. 

 

SPEAKER :  A chhang turin Tourism Department changtu Minister Pu Lalnghinglova 

Hmar i lo sawm ang. 

 

PU LALNGHINGLOVA HMAR, MINISTER :  Hnahlan Tourist Lodge hi 

MZSRLM-ah Outsourced mek a ni a. Siamthat dan tur tun dinhmunah chuan ruahmanna a awm 

lo.  

 

Supplementary Note kan neih hi Pu Speaker, i remtihnain - Hnahlan Tourist Lodge hi 

MZSRLM hnenah hian kum 2023 khan kum 15 atan kumtin cheng 48,000/- chawi tura 

outsource mek a ni a. Kan outsource te reng reng hi a outsource na nei tutena a repair leh 

renovation te a tul anga titura beisei an ni a. Engpawh nise Hnahlan Tourist Lodge chung far hi 

an repair theihna turin ka outsource na te pawh kan lo hriattir dawn a nia. 

 

SPEAKER :  Aw le, zawhbelhna zawt turin – 

1. Pu H. Ginzalala, Zawhna Neitu, (Champhai North) 

2. Pu K. Laldawngliana; (Tuirial) 

3. Pu K. Hrahmo. (Palak) 

 

PU H. GINZALALA :  Pu Speaker, ni e, hei Hnahlan Tourist Lodge hi kan thlenna ber 

ania, tourist dang pawh an awm ve nual thin a. A chung a far a, a kawngkhar te pawh a tha tawk 

lo em em maia, hei hi chu SASCI kan neih turah te pawh hian minlo hriatsak hram thei se la 

kan ti deuh a. Pu Speaker, ka zawh belhna te chu – 

 

i) Hnahsin kut hi Champhai ah kan hlawhtlin pui em em mai a ni. Kuminah pawh hian kan 

tih chhoh leh ngei ka beisei a, hemi atan hianin sorkarin hmalak tumna te a nei em? 

ii) Aizawl ah hianin tourist an lo lut chur chur tawh mai a, hei, kumkhatah ringawt pawn nuai 

li nuai nga te tourist kan nei tawh a ni. Amaherawhchu, hei hi tawk kan han ti lo viau maia, 

Champhai lamah te pawh hian hruai pen hi kan duh ani. Chu chu anih avangin, khi lamah 

khianin tourist tam tak an chhoh theihna turin theihtawp kan han chhuah a, Minister ho te 

pawhin. Kan zawh duh’chu - Aizawl leh Champhai inkarah hian Restaurant changkang 

tak hi awm a ngai a ni. Hei hi ka lo rawt tawh thin a, tourist ho tan pawh awlsamna tam 

tak a siamsak dawn a. Mid-way Cafeteria emaw, Highway Restaurant emaw a eng emaw 



ber hi department atanga ngaihtuahna theih dan a awm ang em?  

iii) Ka bialchhung Ngaizawl ah hian tourist attraction tur hi kan ngah ang reng khawp maiah, 

he House zahawm takah hian kan sawi duh chu –  

a) Ngaizawl tlang chhip hi a sang em em mai a, tin, puk hi sei em em mai feet 200 dawn 

laia sang kan nei a ni.  

b) Tin lungding, lung lianpui mai feet 100 dawna sang niin ka hria a, Pu Speaker, chung 

te pawh chu chei bawl theih a ni a.  

c) Tin, lungtla-nghing kan nei bawk a. Lung mak deuh a nia, tlang pangah a awm a, a 

hmuhnawm em em mai a ni.  

d) Tin tunah hianin ‘Ngaizawl Lake’ kan tia, tui kan khuap a, hei Minister zahawm tak 

Pu Nitea hovin, R.D. lam atang ten, M.P. fund atang ten kan bei mek a.  

 

Hengah hian theihtawp min chhuahpui theih ang em? Pu Speaker, ka lawm e. 

 

PU K. LALDAWNGLIANA :  Pu Speaker, ka lawm e. Tourism Department Minster 

zahawm tak chhan atan ka zawhbelhnachu –  

a) Chaltlang Toursit Lodge hi tun dinhmunah, eng nge a dinhmun dik tak, min hrilh thei 

em?  

b) kan hriat angin hmasawnna lian tak a awm a; Tourism Director full charge la tunah 

hian an awm a. Full charge (a taka full-a) la tur dah tumna a awm em?  

c) Tourism Director charge hi tunge la tu? Khawi department-ah nge hlawh a lak? Post 

dang chelh kawp a nei em?  

d) A hun hi pawhsei tumna a awm em? A awm chuan eng vang nge?  

 

PU K. HRAHMO :  Pu Speaker, ka biala khaw thenkhatah Tourist Lodge a a awm 

ve nual mai a, mahse luah tlak lohvin tun thlengin, mikhual thlen theih lohin a la awm a. Heng 

ho hi outsource tum a ni ve em? Ni lo ta se, State-in enkawl zui a tum nge? 

 

SPEAKER : Aw le, Member zahawm tak tak te, attendance kha han ti hlawm sap sap 

teh u.  

 

[Member thenkhatte an login thei lo va.] 

 

Ni e; nichina net chianglo effect kha a ni mai thei e. Aw le, a theih ang anga chhang turin 

Tourism changtu Minister Pu Lalnghinglova Hmar i lo sawm ang. 

 

PU LALNGHINGLOVA HMAR, MINISTER :  Pu Speaker, ka lawm e. Tihan 

ka’n chhang ang a. 

[Pu H. Ginzalala Zawhbelhna] 

1. Hnahsin Kut leh Champhai Tourism:  

Pu Speaker, Hnahsin Kut hi a bul berah chuan Champhai Nature Conservancy hmalakna a ni 

a. Chutih rual chuan, Sorkarin nasa takin a pui thung a; nikum chhung khan ‘Bana-kaih’ atang 

leh department dangte atangin cheng nuai 30 chuang kan pe a ni. 

 

Kumin kumtirah khan Champhai kan tlawh tumin an hruaitute nen kan inkawm a, an ni lamin 

Sorkar hian eng emaw chen a enkawl mai (handover) an duh thu an sawi a. Hna dang nei an lo 

nih hlawm avangin enkawl reng kha harsa an ti ve deuh a, mahse thawhhlawp erawh chuan tel 

an la inhuam thung a ni. He Kut hian Mizoram pawn thlengin potential sang tak a nei a, 

chuvangin, Sorkar pawhin kalpui zel kan tum a, indawrna pawh a la kal chho zel a ni. 

 

Tin, tourist-te Aizawl chauh ni lo hmundang kan hruai pen theih nan Champhai leh Aizawl 



inkarah restaurant siam tumna kan la nei chiah lo va. Mahse, kan neihsa Tam Dil te hi Tourism 

Department-in changtlung takin kan outsource mek a, khangah te khan chawlhna leh tlawh tur 

nuam tak a awm thei dawn a ni. 

 

2. Ngaizawl-a hmun hluipui leh hmun hma tlawh tur chungchang: 

Pu Speaker, Ngaizawl-a puk leh lung hlui awmte kha a lawmawm hle a. Hnahsin Kut kan kalpui 

leh hunah pawh, event hlang ni lo deuhin, a kar lakah Champhai District-a hmun mawi leh 

historical deuh deuh tlawh theihna tur hun remchang (itinerary) siam sak kan tum a ni. Hemi 

kal thui nan hian Ngaizawl hmun hma te pawh tlawh thei tura ruahman kan tum a, hei hian 

Champhai chhehvel tourism a vawrh lar kan beisei a ni. 

 

[Pu K. Laldawngliana Zawhbelhna] 

Chaltlang Tourist Lodge hi Hotel Polo Towers Pvt. Ltd. hnenah outsource turin inremna kan 

siam fel tawh a. Law & Judicial Department-in an vet tawh a, Finance Department concurrence 

pawh kan nei tawh e. Observation tlem awmte siamrem mek a ni a, kumin March thla chhung 

hian kan handover hman kan beisei. Tuna kan Department establishment-te pawh kan inthiar 

chhuak fel tawh a, Mizoram mamawh hotel changkang tak khilai hmunah khian a lo chhuak 

dawn a ni. 

 

4. Tourism Director leh Post chelh kawp chungchang: 

Tuna kan Director chu Pi R. Lalrodingi a ni a. A ni hi Tourism Director a nih bakah, OSD to 

Chief Minister post a chelh kawp mek a ni. Zawhna dang awmte erawh ziakin kan la chhang 

ang. 

 

[Pu K. Hrahmo Zawhbelhna] 

Pu Speaker, Palak bial chhunga Tourist Lodge awmte hi MADC hnenah hlan chhawn 

(handover) tum a ni a, inbiakna pawh kalpui mek a ni. 

 

Tourism Department-ah hian infrastructure kan ngah em em a, mahse revenue earn-na tur ni si 

kha Sorkar tan phurritah a chang zawk thin a ni. Entirnan, kan thawktute hlawh (salary) ah thla 

khatah nuai 44 bawr vel kan sen laiin, kan lakluh ve hi nuai 25 chauh a ni a. Tourist Lodge 

pakhat enkawl nan ringawt pawh thla khatah cheng nuai 1.5 dawn kan sen laiin, singkhat pawh 

la lut lo a awm thei a ni. 

 

Chuvangin, kan policy thar ah chuan a hmunhma siam belh chiam aiin, a awm sa leh strategic 

location-a awmte tihchangkang a, privatise emaw outsource emaw hi kan duh zawk a ni. Sum 

sen belh chiam lo va, sum la lut thei tura Department din chhoh hi kan tum dan a ni e. 

 

STARRED QUESTION NO. 102 

Subject: Greater Lunglei Water Supply Scheme Chungchang. 

Zawhna Neitu: Pu T. Lalhlimpuia (Lunglei West) 

 

SPEAKER : Aw le, Starred Question No.102 zawt turin member zahawm tak Pu T. 

Lalhlimpuia i lo sawm ang. 

 

PU T. LALHLIMPUIA :  Pu Speaker, ka lawm e. Ka zawhna hi Lunglei tuilakna 

chungchang a ni a, PHE Department changtu Minister zahawm tak chhan atan - 

a) AMRUT 2.0 leh SASCI hnuaiah Greater Lunglei Water Supply Scheme atana hnathawh 

mek hi a hunah zawh a ni dawn em? 

b) Zo lo ta se, engtin nge hmalak a nih dawn?  

 

SPEAKER : A chhang turin PHE Department changtu Minister Prof. Lalnilawma i lo 



sawm ang. 

 

PROF. LALNILAWMA, MINISTER :  Pu Speaker, ka lawm e. Tun session a 

zawhna ka chhanna tur vawikhatna a ni a. Chutih rual chuan, ka chhanna hi tlem han chhan 

hmaih kan nei a ziaka rawn chhanna ah khan. AMRUT 2.0 chungchang kha a chhanna ah kan 

rawn telh lova. Chu chu a zawttuten khawngaihin min lo hrethiam se. Amaherawhchu, a kal 

kawp tho tih kha ka chhanna atangin a hriat mai ang a. 

 

a) AMRUT 2.0 leh SASCI hnuaiah upgradation of Greater Lunglei Water Supply 

Scheme, Pumping and Distribution System hi a huna zawh ngei tum a ni. 

b) Pu Speaker, zawh ngei tuma hmalak mek a nih avangin hmalakna dang awm lo tura 

ngaih a ni. 

 

SPEAKER : Zawhbelhna kan la ang a –  

1. Pu T. Lalhlimpuia, Zawhna Neitu, (Lunglei West) 

2. Pu R. Rohmingliana, (Thorang) 

3. Pu Lalramliana Papuia. (Lunglei South) 

 

PU T. LALHLIMPUIA :  Pu Speaker, ka lawm e. Zawhbelhna ka neih chu –  

i) Eng chen nge Lunglei mipuite’n tui an mamawhna hi phuhruk theih a nih ang department 

tih hi department-in an work out em? 

ii) Thingtlang hmun hrang hrangah JJM Scheme-a solar water pumping te hi eng emaw 

chen chu zawh a ni ta a, hetah hian a chhia complain a tam hle mai a. Kei ka bialah pawh 

Serte te, Lungdai te a chhia a. Han complain hian ‘bill a tang’ tiin chhuanlam kha an 

siam thin a. Tin, ka bial chauh lo kan Minister zahawm tak Pi Rinpuii bialah te pawh 

chung harsatna chu a awm tih ka hriatpui a. Chuta an sawiah chuan ‘contractor-te 

liability period a tawp tawh bawk si a, kan siam theilo’ ti khan min chhang thin a. A bik 

takin thingtlang VC ten an pawisa khawl sa thawhin department te nen convergence-in 

khawl te pawh an thlak thin tih te pawh ka lo hria a. Hei hi engtin nge sutkian a nih theih 

ang? Bill hi JJM Scheme-a bill ho kha la pek loh a ni reng em, ni vawiin thleng hian? Ni 

se, pek theih a ni ang em?  

 

PU R. ROHMINGLIANA :  Pu Speaker, ka lawm e. ka zawhbelhna chu  -  

i) JJM hnuaiah khaw tam taka solar water pump hmanga tuilakna siam te hi a khawl a 

chhiat hian siam vat a ni thin em? A nih thin chuan, ka bial chhung Dengsur-a solar 

water pump chhia hi engvanga siam vat nge a nih ve loh?  

 

Dengsur ah hi nikum November vela chhe tawh a ni a, an report zing hle mai a. Tun 

thleng in siam a la ni lo a. Tunah tuiah harsatna an tawk nasa hle a ni tih kha ka han 

sawi belh a ni e. 

 

PU LALRAMLIANA PAPUIA :  Pu Speaker, ka lawm e. Ka zawhbelhna chu PHE 

Minister-in min chhan atan: 

i) Lunglei khawpui chhunga LMC area, mahse tui connection la thlen phak loh 

Hrangchalkawn hi session apiangin ka sawi chhuak ve ziah a. Heihi tui an harsa hle 

mai a. Hemi atan hian ruahmanna department-in engnge a neih? Eng chen nge hma a 

laka a kalpui tawh? 

ii) Tin, ka bial chhung Theiriat ah nikum lamah leimin kan hria a, kawng chung zawng 

zawng a minpui a, khawtlang tan hlauhawmin a awm a. Chuvang chuan, an 

khawtlangin an tuitlan PHE tanky pakhat hluihlawnin hman ngam lohin a awm a, 

khawtlang kan buai tan tawh a ni. Hei hi department atang pawhin theih ang angin 

hmalak chu a niin ka hria a. Tunah hian engnge kan thlen chin? Heihi a thar siama, a 



thlakna tur ngaihtuahsak theih kan ni dawn em?  

iii) Tin, Pukpui Engineering College bul tan tura hma kan lak chhoh mekah hian kan 

mamawh hmasak tur water supply hi eng ang chen nge department hian hma a lak 

tawha, a inbuatsaih? Ka lawm e. 

 

SPEAKER :  Kan ruling angin tikhan zawhbelhna pathum kan la phawt ang a, 

a hnu lamah kan la sawi thleng pha a nih chuan a la awm thovin ka hria a, chungah te chuan 

kan inhre dawn nia. 

 

Speaker leh Dy. Speaker-te hi kan dinhmun hi a lai khawp mai a, bial tana han auna remchang 

kan nei ve lo a. Tun tum chu ka’n sawi ri ve hrim hrim ang a.  

 

Ka bial chhung Lamherh-ah khian RCC tanky tui khawlna pathum awmah pakhatmah a hman 

theih loh, tui a tling thei lo va; engtin nge tui khawlna hi tui tling thei lo a an siam thiam aw ka 

ti a. Tunah hian mipui kan mangang khawp mai a. Kan Minister zahawm takin a react atan 

pawh ka ti em em lo a, a lo hriat atan ka’n sawi ri a. Min ngaihpawimawhsak theih chuan ka 

lawm hle ang.  

 

Aw le, a theih ang ang chhang turin Public Health Engineering Department changtu Minister 

Prof. Lalnilawma i sawm ang. 

 

PROF. LALNILAWMA, MINISTER :  Pu Speaker, ka lawm e. 

[Pu T. Lalhlimpuia Zawhbelhna]   

1. Lunglei Water Supply tui phuhruk dan tur chungchangah hian, AMRUT 2.0 hnuaiah source 

sustainability focus-in Rain Water Harvesting hna nasa takin kalpui a ni a. 

a) RCC Tanky (ltr 5,00,000 leng) pahnih kan siam a. 

b) HATIM campus-ah ltr 1,00,000 leng 3 leh Polytechnic-ah ltr 2,00,000 leng 5 kan siam 

bawk. 

c) Pialthleng-ah Dam meter 13-a sang kan siam tawh bawk a ni. 

Lunglei-ah hian tunah 3.5 MLD kan pump thei a, SASCI leh project dang kan zawh hunah 

5.5 MLD kan pump belh leh thei dawn a. Tichuan, a vavaia 9 MLD kan pump theih hunah 

chuan Lunglei mipui mamawh hi kan phuhruk thawkhat turah kan ngai a ni. 

 

2. JJM scheme bill chungchang hi chu All India problem a ni a. Kum hnih chhung chu State tu 

mahin sum kan la dawng leh lo va, Mizoram bikin pending bill cheng vbc 118 kan nei a, 

Assam phei chu vbc 1,500 chuang an nei a ni. 

 

3. Solar hmanga tui pump-na kan neih te hi a maintenance kawngah harsatna a awm zeuh thin 

a. Liability period a tawp tawh chuan khawtina WATSAN Committee hnenah hlan tawh tur 

a ni a, an ni’n maintenance hi an buaipui tur a ni. Amaherawhchu, state-in puih theihna 

kawng kan la dap reng a ni. 

[Pu R. Rohmingliana leh Pu Lalramliana Papuia te Zawhbelhna] 

1. Maintenance hna hi WATSAN Committee kuta awm a nih bakah, contractor-te liability 

period a la tawp loh chuan anmahni kan biak thin thuin ka’n chhang ang e. 

 

2. Hrangchalkawn tui harsatna chungchang kha, DPR kan peihfel tawh a (₹5.7 crore). UIDF-

ah telh tum mah ila a leng ta rih lo va, kumin budget thar lo awm turah priority-ah kan dah 

leh dawn a ni. 

 



3. Theiriat kawngpang minin tuizem a tihchhiat (₹22.59 lakhs) kha chu PHE lam ni lovin 

Disaster Management (DM&R) lamah an thehlut a, DM&R Minister ka nihna angin hei hi 

ka lo bawhzui dawn a ni. 

 

4. Pukpui Engineering College compound-ah hian reservoir lian kan buaipui mek a, feeding 

main (pipe lian) leh distribution line te pawh siam mek a ni. He hna hi cheng vbc 2.49 man 

a ni a, tunah hian 50% vel kan zo tawh a ni. 

 

5. Zoram pumah JJM hnuaia RCC tanky siam, leak leh chhia report kan dawng nual a. Hei hi 

repair-na tur sum (maintenance fund) indaih lohna a awm thin a, mahse Sorkar hian 

thlahthlam lovin a repair dan tur hi Division hrang hrangte nen kan bawhzui zel dawn a ni. 

 

PU LALFAMKIMA : Pu Speaker, a din lai khan remchanna ka lo la ve ang a. Vawiin 

chu kan pahnihin kan ṭhu ngawi lo dun deuh ang a. (SPEAKER :  Min thik deuh a ni 

maw?)  

 

i) Ni e. Kolasib town road khu tunah PWD-in BC ang khan an khawih ṭan dawn a. Khumi hma 

khuan a khaw dung chhunga pipe phum ṭhat tur khu kawng an siam zawh khan leivung kha 

in rawn chhuah leh mai ang tih a hlauhawm a. Pipe khu min phum hmasak thei ang em a 

rang lamin? A chhan chu kawng ṭhat veleh hian perhpawng ang deuha leivung in rawn 

chhuah tawh loh nan. 

 

ii) Ka bial chhung Pangbalkawn ah khuan solar pump kha in fit a hi a ṭangkai khawp mai a. 

Amaherawchu, solar panel in fit-na hmun kha a dik lo deuh a, ni a dawng rei lo va; a pump 

tlem riau mai a, chawhnu lamah chuan a chuai rawih rawih mai a. Chuvang chuan, khu khu 

a hun ṭhat leh theih dan te a awm ang em? 

 

iii) Tin, Bairabi bulah Tlawng luang reng mahse, tui khu an harsa a. Chuvang chuan, khu pawh 

khu a pipe phum leh tih kha min tih hmanhmawh sak thei ang em, kumin ṭhal chhung hian?  

 

SPEAKER :  Kan Minister khan a react dawn nge?  

 

PROF. LALNILAWMA, MINISTER :  Pu Speaker, vawiin chu a nuam 

hle mai. Zawt ngailo paw’n an rawn zawt a, a lawmawm. 

 

Nia, Kolasib-a pipe phum chungchang kha AMRUT 2.0 aṭanga hma lakna a ni a. AMRUT hi 

UD&PA kaltlanga MOHUA-a fund zuk dil a, an rawn pêk hunah UD&PA kaltlang veka 

department-a sum rawn kal ṭhin anih avangin tunah hian AMRUT aṭangin sum tlem kan dawng 

dawn a. 

Tuna kan Dy. Speaker-in a rawn sawi Kolasib-a pipe laying kha chu, kar tharah hian kan ṭan 

nghal dawn e. 

 

Tichuan, hetah pawh hian mipuiin pressure an pe tawh a. PWD lamin kawng siam an duh tawh 

a. Amaherawhchu, “Min lo nghak rawh u”, kan ti hram hram a. Hemi chungchang ah hian Pu 

Speaker, i phalnain – Tuikual-a nimin piah vel lawka tui leak kan laih leh chungchang pawh 

kha social media-ah a rawn darh a. Han sawifiah lawk ka’n duh a.  

 

Kan phum hranpa a ni lo. Tuna kawng siam khuan vibrate a siam nasa a. Kha khan kan pipe 

hlui tawh, tuiek tawhte kha a ti leak si a. Kha kha lai lo ta ila kan buai zo vek zawk dawn si a. 

Chuvang chuan Tuikual thlang vel tunlaia kawng siamah khan kan han lai leh a ni tih kha 

mipuiin min lo hriat sak se, nangmah kaltlangin ka ti deuh a.  

 



Tichuan, Pangbalkawn kha, kan solar pump hi Pangbalkawn chauh a ni lo va, Pu Speaker, 

thingtlang khaw dangah pawh hian ni a hmu reilo tih a ni thin a. Engatinge a plan kan siam lai 

khan ni a hmuh dan te, a hmuh loh dan te, ni hmuh rei dan tur te kan lo tih loh le? Research-

based hi chu a ngai deuh a ni lo maw, ka ti a. Khang lai tak kha research pawimawhna a ni ta a 

ni. Amaherawhchu, harsatna kan tawh chu, sawn ngaih pawh ni se a project kha a zo tawh si a, 

sum a awm tawh chuang lo. Amaherawhchu, sum awm theih dan dan kan zawng ang a.  

 

Chutih rual chuan, PHE bik hi luhai chang a tam ve viau zel a. Chhiatna a tam a, thawh tur a 

tam a, a sumin a daih ṭhin lo lai hi kan buaina a ni ta a ni. Chutiang chuan theihtawpin hma kan 

rawn la zel ang tih kha ka sawi theih ni se. Bairabi kha ….  

 

(Deputy SPEAKER :  Bairabi-Kolasib combined pawh kha a theih chuan?)  

 

Ruahmanna lian deuh chu kan nei a, Pu Speaker, Bairabi Kolasib combined kha ₹204 crore vel 

man project kan siam a. Amaherawhchu, a funding bawk hi kan buaina lai a ni a. A scheme-ah 

hian “kha kha, chu chu”, han tih fak tur a awm lo a. 

 

Amaherawhchu, tunah hian Bairabi leh Kolasib pawh telin Mizoram pum tana district tui 

harsatna (Lawngtlai te, Champhai te pawh an tel) khang ah khan, Comprehensive Water Supply 

Scheme in Mizoram tih hi ₹1500 crores man hi kan thehlut rawih a, engtin nge a rawn kal dawn 

kan hre lo va. Khami zîngah khan Kolasib-Bairabi pawh kan telh a. Chutiang lo pawh chuan 

funding venue hi kan zawng zel dawn a ni, Pu Speaker. Ka lawm e. 

 

SPEAKER : A lawmawm e. Kha kan Dy. Speaker ka a hlawhtling viau mai a, kar 

leha hmalak nghal tur a ni a; a thikawm rum rum mai ka ti. A zawngchhang a hlauhawm khawp 

mai a.  

 

STARRED QUESTION NO. 103 

Subject: - African Swine Fever Chungchang.  

Zawhna Neitu: Dr. K. Beichhua (Siaha).  

 

DR. K. BEICHHUA : Pu Speaker, ka lawm e. Dy. Speaker te meuhin zawhna te kan 

siam tawh a ni a; Kalphung-thar hi chu a mak a ni!  

 

Aw le, Animal Husbandry & Veterinary department changtu, kan Minister zahawm tak hnena 

ka zawhna chu: 

a) Kum 2025-2026 ah African Swine Fever avanga vawk thi engzat nge awm? 

b) Suat (culled) engzat nge awm? 

c) DM& R aṭanga khuarel chhiatna puan a nih hnu ah zangnadawmna cheng engzat nge 

pek a nih tawh?  

SPEAKER : Chhang turin Animal Husbandry & Veterinary Department changtu 

Minister, Pu C. Lalsawivunga i lo sawm ang.  

PU C. LALSAWIVUNGA, MINISTER :  Pu Speaker, ka lawm e. Member 

zahawm tak, Dr. K. Beichhua, Siaha bialtu zawhna chhanna chu: 

a) Kum 2025-2026 ah African Swine Fever avangin vawk 9,711 a thi a. 

b) Vawk 3,615 suat a ni. 

c) DM&R aṭanga khuarel chhiatna puan a nih hnuah zangnadawmna ₹ 4,77,08,000/- hi 

District Disaster Management Authority kaltlanga pek chhuah a ni.  

 

SPEAKER : Tunah zawbelhna kan la ang a – 

1. Dr. K. Beichhua, Zawhna Neitu, (Siaha) 

2. Pu Jeje Lalpekhlua, (South Tuipui) 



3. Pu TBC Lalvenchhunga. (Aizawl West I) 

 

DR. K. BEICHHUA : Pu Speaker, ka zawhbelhna chu – 

a) African Swine Fever vanga vawk thi hi tun dinhmunah a awm em?  

b) Zangnadawmna hi engtianga pek nge a nih?  

c) Vawk suat pakhat ah cheng engzat nge? Vawk thi pakhat ah eng zat nge ni ta se.  

d) AH& Vety department hian vawk natna (African Swine Fever) control tur hian a 

tlangpuiin engtia hmalakna nge a neih?  

 

PU JEJE LALPEKHLUA :  Pu Speaker, ka lawm e. AH & Vety department 

changtu Minister ka zawhna chu: 

 

AH & Vety Department ah hian thawktu in daihlohna a nasa viau niin ka lo hria a, tun dinhmun 

ah hian doctor post engzat nge  kan neih chiah tih leh lak thar an awm em? tih hi ka 

zawhna pakhatna ni a. Pahnihna ah chuan VFA post engzat nge awm tih leh post hnawh khah 

zat min hrilh thei em? Tih kha ka zawhna ni e.  

 

SPEAKER : Aw le, zawhbelhna zawt turin member zahawmtak Pu TBC 

Lalvenchhunga ilo sawm ang. 

 

PU TBC LALVENCHHUNGA :  Pu Speaker, Ah & Vety changtu Minister hnena 

ka zawhbelhna chu –  

i) ASCAP compensation atana sawrkarin sum a sen tawh zat;  

ii) vawk suat hi kum 2021 atang bika kumin thlenga vawk suat tawh. Ka lawm e. 

 

SPEAKER :  Awle, chhang turin AH & Vety Department changtu Minister zahawm 

tak Pu C. Lalsawivunga ilo sawm ang.  

 

PU C. LALSAWIVUNGA, MINISTER :  Kan member zahawmtak zawhna neitu 

zawh belhna ASF hi tun dinhmunah ala awm em? tih a ni a. A la awm e. Kumthar 2026 ah hian 

ASF avanga vawk thi identify hi 6 kan nei a ni. Tin, ASCAD compensation hi vawk pakhat ah 

engzat nge tih a ni a. Hei, hi chhut a har khawp mai a, a chhan chu vawk len zawng inches 

angin guideline hian pek tur a rawn ti si a. Chuvang chuan a inches kha a in ang lo em em a, 

compensation pek theih dan pawh kha a in ang lo a. Engpawhnisela, kan department ten an lo 

chhin chhiah anga remchangah in hrilh dan kawng kan la zawng dawn nia. Vawk thi te 

zangnadawmna Sorkarin a pe em? Vawk pakhatah engzat nge? Tih Dr. K Beichhua zawh belhna 

chhanna chu kan vannei khawp maia, kan Chief Minster zahawm tak in hma min lakpuina 

azarah State Specific Disaster-ah kum 2024 bik chauh min puan sak a , chu chu vawk thi bikah 

chauh a ni. Helaiah hian Pu Speaker han sawi chian deuh hlek tul awmin ka hria a. Mipui te 

pawh hian thil hriatchian deuh an mamawhna a awmin ka hria a, han sawi chiang deuh ta ila:- 

Vawk thiah hian hi compensation a claim theih lova, amaherawhchu, hri avanga an lo dam lova 

suat culled an nih chauh khan compensation hi dan angin Ministry ah a claim theih a. 

Amaherawhchu, kuthnathawk tute tawrhna hi a nasa em em a, ASF vangin kan economic loss 

pawh hi vaibelchhe 960 a tling a ni. Chumi avang chuan kan Chief MInsiter kaihhruaina 

hnuaiah Mizoram State ah hian kum 2024 bikah khan disaster ah min puan sak a. Tichuan 

SDRF guidelines angin vawk pakhat ah ralna ₹ 4000 zel pek a ni. DC tinin an District-ah theuh 

ralna hi farmer-te an pe. 

 

Tin, Tuipui South bialtu MLA zahawm tak Pu Jeje Lalpekhlua… 

 

[Interruption] 

 



(DR. K. BEICHHUA :  Pu Speaker, ka zawhna kha pakhat – “AH & Vety Department 

hian vawk natna venna atan hian engtiangin nge a tlangpui in hma in lak?” tih ka zawhna kha 

a la chhang lo va.) 

 

PU C.LALSAWIVUNGA, MINISTER :  Aw le. Vaccine hi India sawrkar hian a la 

siam chhuak lo a. Delhi, Bhubaneshwar, UP leh Shillong-ah te conclave meeting ah kan kal a. 

Union Minister  - Animal Husbandry leh Minister of State for Animal Husbandary te, Secretary 

te hnenah vaccine hi siam chhuak turin kan ngen a. Amaherawhchu, Mizo te ang hian India 

nawlpui hian vawksa hi an lo ei lem lo a nih ka ring a. Chuvang chuan ngaihpawimawh hi kan 

hlawh lutuk lo niin a lang. Tum khat phei chu kan mangang a, Vietnam lamah te a vaccine hi 

siam awm nia kan hriat chu lakluh min phalsak turin kan ngen a, mahse min phalsak ta chuang 

lo a. Vawiin ah pawh hei hi kan dinhmun a la ni a. Vaccine hi India sawrkarin a siam loh avangin 

tihngaihna a vang khawp mai a. Theihtawp chhuahin keini a tuartute chuan kan nawr ve a ni 

tih hi kha kan hmalak dan ka han sawi theih chin a ni. 

 

[Pu Jeje Lalpekhlua Zawhbelhna]  

Kan indaih lo khawp mai a. Mizoram Animal Husbandry & Veterinary Department hian Doctor 

post a neih 115 ah post ruak hi tunah hian 42 (doctor bikah hian) kan nei mek a. Lawmawm 

deuh mai chu, tun kum kal ta ah khan doctor 10 sorkar in MPSC kaltlangin min laksak a, an 

post-na hmunah an awm vek tawh a. Tin, a tharin tunah hian pali (4) lakna min phalsak leh a, 

MPSC ah a awm mek a, kan nghak ve mek a ni.  

 

Tin, VFA pawh hi kan indaihlo khawp mai a. Post 144 awmah post 47 chiah tunah hian hnawh 

khah theih a ni a, post 97 tun dinhmunah a ruak mek a ni. Tichuan, nikum ah khan VFA 9 

sorkarin lak min phalsak a, kan la fel tawh a. Tunah hian kan dil leh mek a, beiseina sang tak 

neiin hei pawh hi kan thlir mek a ni.  

 

[Pu TBC Lalvenchhunga Zawhbelhna] 

2021 atanga 2026, hemi ka data neia hi a dik turah ka ngai a, ka data neih ang hian kan chhang 

ang a. 

 

Vawk thi hi 71,912 a ni a, culled 52,979 niin, chhungkua 8,966 te hian an tuar a. Tichuan, vawk 

suat compensation kan pek tawh zawng zawng zat hi cheng 3011.26 lakhs a ni a. Kum 2024 Ni 

23.02.2026 khan compensation pek  a ni a, district hrang hrangah kan pe chhuak nghal bawk a 

ni. ASCAD compensation hi CSS leh SMS 50:50 a ni a, a hautak em em a, Central in sanction 

min rawn approve pawh ni se kan sawrkar hian SMS pek tur kan neih loh chuan, kan hmu 

theilo tihna a ni a. Mahse, Finance Department leh kan Chief Minister ten phal takin SMS min 

pe zel a. Hmanni ni 23.02.2026 khan ₹1559.34 lakhs hi tuartute hnenah sem chhuah a ni a. Tin, 

tunah hian kan beisei leh mek a, ₹500 lakhs chuang hi lo thleng leh mai turah kan beisei a ni. 

Pu Speaker, ka lawm e.  

 

STARRED QUESTION NO. 104 

Subject: Augmentation of Mamit Greater Water Supply Chungchang. 

Zawhna Neitu: Pu H. Lalzirliana (Mamit) 

 

SPEAKER : Tunah chuan Starred Question No. 104 zawt turin member zahawm tak 

Pu H. Lalzirliana ilo sawm ang.  

 

PU H. LALZIRLIANA :  Pu Speaker, ka lawm e. P.H.E. Department changtu 

Minister zahawm tak chhan a tan atana ka zawhna chu –  

(a) Augmentation of Mamit Greater Water Supply hna hi engtik atanga thawh tan nge a 

nih?  



(b) Engzat nge sanction amount?  

(c) Tunah engnge a dinhmun chiah?  

(d) Engtikah nge hei hi commission theih a nih ang?  

(e) He hna scope chhungah hian water tanky engzat nge siam a nih?  

(f) Khawi hmunah te nge tanky thar hi siam an nih? Ka lawm e. 

 

SPEAKER :  Chhang turin Public Health Engineering Department changtu Minister 

Prof. Lalnilawma ilo sawm ang. 

 

PROF. LALNILAWMA, MINISTER :  Pu Speaker, ka lawm e. 

Mamit bialtu Pu H. Lalzirliana zawhna chhanna chu hetiang hian a ni e.  

(a)  4.11.2022 atanga thawh tan a ni.  

(b)  Sanction amount chu 40 crore a ni.  

(c)  Tun dinhmunah hian 96% zo tawh ang kan ni.  

(d)  Commission theih hun tur hi Pu Speaker hi March, 2026 tun thla hi kan han beisei a. 

Amaherawhchu, nimin 12:30 khan diesel engine -in test pump kan nei a, hlawhtling 

takin kan pump thei, tih kha kan report tel ni se.  

(e)  Tanky engzat nge tih kha Mamit chhungah tanky pasarih (7) kan siam a.  

(f)  Khawi hmunah te nge tih kha 1) Mizo Veng 2) Luangpawl 3) District Hospital 

Complex 4) Dinthar 5) IV I.R. Complex 6) Govt. Mamit College Complex 7) JNV 

Complex te an ni e. 

 

SPEAKER :  Zawhbelhna zawt turin: -  

1. Pu H. Lalzirliana, Zawhna neitu, (Mamit) 

2. Pu Jeje Lalpekhlua, (South Tuipui) 

3. Pu Lalrinsanga Ralte. (Serlui) 

 

PU H. LALZIRLIANA :  Pu Speaker, ka zawhbelhna te –  

1) March, 2026-ah commission theih tura in ruahman a ni a. Hetah hian hmabak tlem la 

awmin kan hria a, he hmabak kan neih hi eng chiah nge tih min hrilh sela, chu chu solve 

mai theih tur chi a ni em?  

2) AMRUT -II hnuaiah Mamit khawpui chhungin kan tui lak hmasa pipe line km 2 vel 

replacement tura tih kha nuai 140+ vela departmental in an thawh a ni a. Chutah chuan bill 

a zahve (nuai 70) vel chiah la release a ni a. Department hian pawisa chu nei se an zo var 

var tawh ang a. A theih ang angin anmahni (internal resource) atangin an thawk ve mawlh 

mawlh a, 80% dawn thaw hi an zo tawh a ni. Payment la bak 50% bawr vel hi engtikah 

nge min release theih ang?  

3) JJM hnuaia kan project ho kha, ‘JJM malik’ khati lamah khan a thu a, P&V Engineers hian 

a thawk hnem khawp mai a. Tanky leh a pump thalo pawh kha han zawt zeuh ula, a chhang 

teuh theiin ka ring a. Pu Speaker, a khaw hming hi min lo chhinchhiah sak sela - 

Damparengpui, Tuipuibari, Rajiv Nagar, Andermanik, North Sabual, Vawngawnzo, 

Damdiai, Pukzing (hei hi ka bial a ni chiah lova, amaherawhchu ka hnenah specific deuha 

an sawi avangin ka’n sawi tel a.) A thawktu P&V Engineers an ni a. Pu Laltea kha kan 

phone nghal a, ‘harsatna te solve a ni tawh em’ tiin. Tunah khuan a function lo va, tui an 

neilo deuh fur mai a ni, commission tawh si kha. Hengte hi min ennawn leh sak thei ang 

em?  

PU JEJE LALPEKHLUA :  Pu Speaker, ka lawm e. Public Health Engineering 

Department changtu Minister hnena ka zawhbelhna chu –  

 

Hnahthial mipuite kan tui tlan ber saw nikum pawh khan tuilian khan a chim vak mai a, harsatna 

tam tak kan tawk a. A bik takin a changtu Minister leh department lama kan hotute theih tawp 

chhuahna a zarah siamthat a ni leh ta a. Tunah hian sawlai kan tui lakna saw changtlung zawk 



tur Hnahthial Water Supply Scheme kha DPR peih fel a ni tawh a, department lam pawh khan 

in kawl tawhin ka hria a. Kha kha eng nge kan thlen chin? Kan nghakhlel si a, engnge a 

dinhmun?  

 

PU LALRINSANGA RALTE :  Pu Speaker, ka lawm e. Ka zawhbelhna chu - Ka 

bial Vairengte khu khaw lian tak mai a ni a, a mihring cheng an tam a, voters 8000 chuang an 

awm tawh a. Tin, ramri bul a ni a, term hmasaah pawh Assam nena kan buai hat hatna a ni a, a 

pawimawh khawp mai a. Tin, an CIJW School khu Vairengte tui lak khuan a chawm tel vek 

mai si a. Tin, sorkar hmasa khan IR Headquarters, Vairengte ah kan dah a, thawktu tam tak an 

awm a. Tin, ramria police duty-te a chawm chho ta vek mai si a, tui kan indaihlo khawp mai a, 

kan tui lak khu kan kham khawp tawh lo viau mai a. Sorkar hmasaah khan AMRUT atangin 

lak belhna tur kan ruahman a. Amaherawhchu, sum a tam tawk loh avangin Aitlang ami tho 

kan han pawt leh a. Amaherawhchu, Aitlang khu ramri ah harsatna nasa tak a thlen avanga 

kawng kan laih avang tein thing leh mau a tlemin a chereu chho ta a. State lehlama Assam te, 

Mizoram lama kan police lamte duty-na hmun atana kan siam tak vak avangin kan tuihna pawh 

khu a tha tawh lo viau mai a. 

 

Tin, nakumah Central YMA khawpui lian kan thleng dawn avangin, kan PHE Minister zahawm 

tak hian min hriatpui a tan leh priority min pek theih chuan, Vairengte tuilakna tur sum 

ruahmanna min siam sak thei ang em, hmun danga pawh turin? Kan duh ber chu Serlui,tui khu 

lak theih ni se chuan Vairengte leh a chheh vel khuan tui kham khawp kan hmu ve thei ang a. 

Chutiang tur chuan khawngaih takin ruahmanna min siam sak thei ang em? A theih chuan kan 

lawm hle ang. 

 

Hei, kan bialah chuan sorkar hmasaah JJM hnuaiah Solar Water Pumping Scheme kan thawk 

nual a. Keini chu kan vannei a, P&V Engineers khan an rawn thawk ve lo va, harsatna kan nei 

vak lo. Kan mamawh ber erawh chu ‘Vairengte tui a ni’ tih kha kan sawi nawn leh hrim hrim a 

nih chu. 

SPEAKER :  Zawhbelhna te kha chhang turin PHE Minister Pu Lalnilawma ilo sawm 

ang. 

 

PROF. LALNILAWMA, MINISTER :  Pu Speaker, ka lawm e. 

 

[Pu H. Lalzirliana Zawhbelna] 

Tun dinhmunah Mamit Greater Water Supply hna ah kan hmabak lian tham pakhat chu -power 

(electric supply) a ni a. Hei hi tlem han sawifiah deuh ngaiin ka hria a. 

 

Pu Speaker, kan project hi NESIDS hnuaia proposed a ni a, a project-ah khan kan pump house 

bula hman tur 1.25 MVA kha chu project-ah in-built a ni a, chu chu kan installed tawh a. 

Amaherawhchu, tunah hian Mamit Sub-Station atanga dedicated line pawh ngai a la ni a. 

Chulai ah te chuan harsatna kan tawk deuh a. A project-a in-built a ni lo va; a dang chu zo tawh 

mah ila, a dedicated power line kan pek theih si loh chuan diesel hmanga han run chi a ni si lo 

va. Ka sawi tawh kha, niminah kan test a, kan hlawhtling a. Tuna Mamit chawmtu sub-station-

a kan power-line hi 2.5 MVA a ni. Kha kha keini pump-line a dedicated power line pechhuak 

leh tur chuan Mamit khawpui kan tibuai pha dawn tho a, lehlam ah tui kan mamawh lain, 

lehlam ah power kan pawh hek chuan khatia buai tur kan ni ta a. Tunah hian, Power Department 

lam atangin ‘PHE lamin dilna lo siam mai teh u’, tiin lehkha kan dawng a, nimin ah EE lam 

atangin an lo theh chho a. Chu chu tunah hian 3.5 MVA transformer dil turin min ti a, pawisa 

neih sa kan nei lo va, a project in-built a nih loh avangin Pu Speaker  

 

[Zawhna & Chhanna hun a tawp a, Speaker thu angin Minister chu chhanzawm tir a ni a.]  

 



Ka lawm e. Pu Speaker, a project cost a chu 1.2 crore vel a ni a, chu chu department in kan nei 

chuang lo a, a dilna kan ngaihtuah ngai a ni. kan Finance lam te, kan CM te pawh kan la pur a ngai 

ang chu. Chu chu kan neih hun hun ah kan peih fel ang a, kan hawng thei dawn a ni, Pu Speaker.  

 

Chumi piahlamah chuan, ‘weir’ ti mai ila, a tui ti tlingtu, khata fur laia leivung tling khawm 

kha tunah hian thal a ni chho ta a, leivung a tling thei tawh lo va, tin, a siltation pawh kha paih 

ngai a awm a. Chu chu kan EE lamin an lo chhut a, ‘nuai 15 vel a awm chuan kan clear thei 

mai ang’ an ti a. A tui ti tling tur a awm si loh chuan pump tur pawh kha awm dawn lo va, 

chumi pahnih chu kan mu tan leh kan hmachawp a ni a, rang thei ang bera hmalak tum a ni. 

 

Tichuan AMRUT 2.0 ah khan a bill a chanve vel chiah kan la dawng a tihkha a dik ang. Pu 

Speaker, nichina ka sawi tho ang khan AMRUT 2.0 hi UD & PA nen a thawkho kan nihna laiah. 

nikumah khan eng emaw zat kan pe tawh a, tunhnai a kan sum dawn tur a rawn thleng tawh a 

nuai 74 Mamit tan kan pe a, khang atan khan a hman tangkai theih turah kan ngai a. Chu chu 

bialtu te pawhin nangmah kaltlangin min lo hriatsak se a tha ang e, Pu Speaker.  

 

Tichuan, Damparengpui JJM kha chu Pu Speaker, harsatna hi kan dawng mawlh mawlh mai a. Hei 

hi chu a list te pawh kan nei a, amaherawhchu tunah hian a list han chhiar chhuah theih mai ka nei 

lo a. Kan solar pumping scheme ho ah hian harsatna neuh neuh kan nei a, ‘chung chu solve a ni 

tawh em’ tih lai tak hi, a status ka hre lo a. A chang chuan online meeting te kan han nei a kan EE 

te nen; tuna khua a lo sawi kha kan lo enchiang leh ang a, theih ang tawkin kan lo bawhzui leh ang 

a. A then contractor liability period te pawh a la awm ang a, a then zawh tawh WATSAN kuta awm 

te pawh a la awm ang a; chung chu kan ti ho zel turah ngai ila, Pu Speaker. 

 

[Pu Jeje Lalpekhlua Zawhbelhna] 

Tichuan, Hnahthial tui tlan ber an kham khawp lova kha changtlung zawka siam tur project 

kha kan lo dawng tawh a, chung chu hmachawpah kan nei ang. 

 

Amaherawhchu, nichina ka sawi tawh ang khan harsatna kan neih apiangah project DPR te, 

concept paper te a lo lut khawm zel a, chu chu funding agency (funding source) kan zawng thin 

ta a ni. Chuta a source pakhat chu NABARD a ni a, a then SASCI te ni a. Tikhan JJM kum a 

tawp takah chuan thingtlang lama kan pump chhiate pawh a maintenance ah kan buai phah ta 

a; khang zingah khan kan lo telh ang e tih kha bialtu khan min lo hriatsak se, Pu Speaker.  

 

[Pu Lalrinsanga Ralte Zawhna] 

Tin, Vairengte pawh chutiang tho chu a ni a. Vairengte harsatna hi bialtu pawhin a rawn thlen 

thin a. Tuna ka chhanna ang deuh tho khan a DPR chu ka chiang chiah lo a, kan lo kawl khiau 

tawh mai thei bawk a. Vairengte bik hi chu sawi a tam a, kan han en ho ang a, theih ang tawkin 

kan lo bawh zui ang. Chutih rualin, assurance pek ang kha chuan min lo ngaihsak lo u la, project 

a tam a. A funding source a zirin priority te kan siam a kan bawhzui chho zel a ni. Pu Speaker 

ka lawm e.  

 

SPEAKER :  Aw le, tunah chuna kan Dan 27-na 1 na angin Private Member Business 

kan lak ni a ni a. Vawiin February Ni 27, 2026 a mi tur hi February Ni 19, 2026 (Ningani) 

chawhnu dar 1:30 khan Dy. Secretary office ah ballot a ni a. A indawt dan chu Bulletin Part 2, 

No. 122 of February 23, 2026 ah kan inhriat tir tawh kha. 

 

Helai ah hian tlem han sawi fiah deuh hlek ka duh a, “Mizo ten ‘Hmeichhia’ tia kan koh 

thinna hi “mi nu” tia thlak ni rawh se” tih ah khan, a hrana a inziah avang khan ‘mi nu’ ti 

ang deuha chhiar theihin a awm a. Kut ziaka kan dawn a nih avangin, a word kha a hrang ni 

lova ngaih theih te pawh a ni deuh a. Amaherawhchu, resolution neitu member zawhawm tak 

hian ziakin, ‘khalai kha a hrang tur a nilo; word-khat (thu-khat) ‘Minu’ tih tur a ni e” tiin a 



rawn sawifiah a. Chuvangin, kan sawina leh kan ziahna reng rengah pawh ‘Minu’ tia, word-

khat anga ngaih tur a ni. Member ten kan sawi pawhin chu chu kan hre dawn a nia.  

 

PRIVATE MEMBERS’ BUSINESS: 

Resolution No. 1: “Mizote’n ‘Hmeichhia’ tia kan koh thinna hi, ‘Minu’ tiha thlak ni rawh 

se” 

A Neitu: Pu C. Ngunlianchunga (Lawngtlai West Bialtu)  

 

Aw le, resolution kan la ang a, “Mizote’n ‘Hmeichhia’ tia kan koh thinna hi, ‘Minu’ tiha 

thlak ni rawh se” tih a ni a, resolution neitu member zahawm tak Pu C. Ngunlianchunga move 

turin i lo sawm ang u. 

 

PU C. NGUNLIANCHUNGA :  Pu Speaker, ka Private Member Resolution-ah 

hian kan naute’n kutziak a nih avanga an lo lakpawlh sual deuh hlek a awm a, hei hian awmzia 

a tibuai deuh a ni. Mimal takin i chungah lawmthu ka sawi a. Vawiin hian ‘Minu’ ti loa, ‘mi 

nu’ (nu ni tawh) anga min pawm luihsak tlat dawn a nih chuan withdraw mai pawh ka pawi ti 

lo hial a ni. ‘Mi nu’ kha ka tum ni lovin, ‘Minu’ tih kha ka tum a ni a. Pu Speaker, ka resolution: 

“Mizote’n ‘Hmeichhia’ tia kan koh thinna hi, ‘Minu’ tia thlak ni rawh se,” tih move-na 

hun min pek avangin ka lawm e. 

 

He tawngkam hi ka ngaihmawhna a rei tawh hle a. Mahse, kei hi Laifa, Lai tawng hmang thin 

ka nih avangin resolution putluh chu duh viau mah ila, inthlahrunna chin ka nei ve thin a. 

Amaherawhchu, tun tum Session-ah hian ka rilruah a lo lian hle a, ka han pulut ta a ni. 

 

Pu Speaker, ka vannei khawp mai. Ka thiante, member 10-te hian resolution 5 theuh an thehlut 

a, a vaiin 50 a tling a. Mahse, tuman an pawhfuh loh laiin, ka bula thu Dr. K. Beichhua hian ka 

resolution hi min pawh chhuahsak nawlh mai a. Hei hi Pathian ruat niin ka hria a, House 

kaltlang hian Dr. K. Beichhua chungah pawh lawmthu ka sawi a ni. 

Hnam Hrang Hrang Leh Bible Lehlin Dan 

Pu Speaker, he resolution ka fiah duh chhan hmasaber chu Mizoramah hian hnam peng hrang 

hrang—Lai, Mara, Chakma leh Bru te kan awm a. Keini ho hian ‘Hmeichhia’ tih hi kan hmang 

ve miah lo. Mara tawngah mipa chu ‘Chapo’, hmeichhia chu ‘Chano’ an ti a. Chakma-ah mipa 

‘Marot’, hmeichhia ‘Mile’; Bru-ah mipa ‘Chala’, hmeichhia ‘Boroi’ an ti a ni. 

A bik takin Lai phei chuan mipa chu ‘Mipa’ tiin, hmeichhia erawh ‘Minu’ kan ti a. Kan Bible 

(Lai Version) ah pawh Genesis 2:27-ah chuan ‘Minu’ tih vek a ni. Mahse, common language 

(Mizo tawng) kan hman tawmah erawh ‘Hmeichhia’ tih a lo ni ta a, hei hi a fel lo hlein ka hria. 

‘Hmeichhia’ Tih Lo Chhuah Dan 

Ziakmi thenkhatte ka rawnnaah chuan, literature-ah hian hriat chian a ni chiah lo nain, hetiang 

hian an sawi thin: Hmanlaiin Lal (Chief) pakhat hian hmei a nei a. A hmei lakah chuan a 

lungawilo deuh a, “Hmeia kara chhia,” a ti a, chu chu ‘Hmeichhia’ tih lo chhuahna a ni an ti 

a. A dik leh dik loh chu thuhran nise, a lo chhuahna chu thil tha lo leh hmusitna lam a ni. 

 

Kan ran vulh te pawh a nu leh a pa kan ti a. Tunah hian sorkar kalphung thar kan hrawn mek 

a. Keini Congress-in ‘Mahila’ kan ti a, MNF-in ‘Women Front’ an ti a, ZPM erawh chuan 

‘Zonu’ an ti thung a, a mawi ka ti hle. Lawngtlai lamah phei chuan ‘Zonu President’ ka ni tiin 

an inchhuang hle thin a ni. 

 

Inkohna Mawi Leh Dam 

Pu Speaker, kan inkohna dangah chuan fapa/fanu, nuhrawn/pahrawn, tunu/tupa kan ti a, ‘chhia’ 

lam a lang tawh lo. Amaherawhchu, ‘Hmeichhia’ kan tih hian a tawpah ‘chhia’ (bad) a tel tlat 



a. ‘Hmeichhe thu thu ni suh’ tih te leh ‘Hmeichhe finin tuikhur ral a kai lo’ tih te hian hmusitna 

a keng tel a ni. 

 

Vawiinah hian House-ah nu duhawm leh thiam tak tak pathum lai an thu a, official gallery-ah 

pawh minu pali leh mipa pakhat chauh an thu a. Hetiang khawpa hmeichhiate an pawimawh 

leh an rualkhai tawh laia ‘Hmeichhia’ (a chhia) tia address fo hi a mawi lo a ni. ‘Minu’ tih hi 

chu a nemin a mawi deuh raih a ni. 

 

Pu Speaker, kum 1947 daih tawhah khan Pu Liandala te khan an lo vei tawh a, hla hial a lo 

phuah tawh a ni. A hla changah pawh: “A hming dik chu Khuatuah nu, Minu, tialtin thaikawi 

ah chuang kim rawh se,” a ti a. Kum tam tak liam tawhah khan an lo vei tawh a ni. Vawiin 

electoral roll-ah hmeichhiate hi mipa aiin 26,000-in an tam zawk tawh a. Kan hotu lian, 

Secretary leh Minister-te hial an ni tawh a ni. 

 

He resolution hi kan pass a nih chuan chhungkuaah pawh hlimna a thlen ka ring a. In hauh nikhua 

pawha “Hmeichhia chhuak rawh” tih aiin “Minu chhuak rawh” tih chu a dam zawk daih a ni. 

Sorkar thar leh kalphung thar kan neih laia kan gender kohna kan thlak hi a hun tawh hle a ni. 

Chuvang chuan, member zahawm takte u, he resolution hi min pass pui turin ka sawm a che u. 

 

Pu Speaker, famkim lutuk lo hian ka resolution hi ka move e. Ka lawm e. 

SPEAKER :  Aw le, a lawmawm e. Kan member zahawm tak kha a dang a ro 

deuh a ni ang, hriselna hi chu a inchen lo thei viau mai a. Member thenkhatte phei chu kan han 

phur a, kan kaltluan deuh chuan kan thu rei thin viau bawk si a. Chuvang chuan, tui bottle hi 

dawhkana langsar taka dah kher ni lovin, kan bul hnaiah kan inchhawp mai hi inremtihsak ila 

a tha ang e. Hei hi kan House Leader duh dan pawh a ni a; tui kan in hnem chuan kan zung 

hnem phah deuh mai thei a, mahse attendance te pawh kan neih that phah zawk kan beisei dawn 

nia. 

Aw le, resolution neituin a rawn move (thehlut) tawh a, kan sawiho nghal ang. Member 

pakhatin minute engzat nge hun kan hman ang le? Member pakhatin minute 10 zelin kan sawi 

ang a, minute 9-naah helam atang hian warning bell kan rawn hmet ri tawh dawn nia. 

Le, a sawi hmasa ber turin member zahawm tak, Pu Lalmuanpuia Punte, i lo sawm ang. 

PU LALMUANPUIA PUNTE :  Pu Speaker, ka lawm e. He resolution-in a sawi 

lan ang hian, 1980 chho vel khan chanchinbu hrang hrangah he thil chungchang hi article-in 

an lo inhnial nasa tawh thin a, keipawhin ka chhiar nasa hle thin. Keimah ngei pawh hian article 

pakhat chu ka ziak ve tawh a, ‘Minu’ tih hi duh lo lam deuh ngar ngar ka ni ve a ni. 

A resolution luttu hian a ziah danah a ti dik tawk lo deuhin ka hria. “Mizote’n hmeichhia kan 

tih thinna hi...” a ti deuh tawp a, mahse Mizo zawng zawng hian ‘hmeichhia’ kan ti vek lo. 

Mara ho chuan ‘Chano’ an ti a, Mizo tho Hmar ho chuan ‘Nuhmei’ an ti a, Paite leh Thado-te 

(Kuki-Zomi group) pawhin ‘Numei’ an ti leh mai a. Chuvangin, “Mizote’n kan tihtawp” kher 

kha chu a dik tawk lova, Mizo lo deuh riauva hriatna ka nei a ni. 

He thil hi tuna sawi vak tur pawh a awmin ka hre lo. Pu Speaker, a hming putu hmeichhiate 

hian pawl lian tak MHIP an nei a; anni hian an duh dan te sawikhawmin an Conference-ah te 

pawh pass ve phawt sela a tha hle ang. Chutih rualin, Mizo Academy of Letters (MAL) te 

pawhin ngun takin han ngaihtuah ve phawt sela. 

Tin, Education Department hnuaiah Mizo Language Development Board-te pawh an awm a, 



chungte chuan an la ngaihtuah zel turah ngai ila. Chung pawl hrang hrangte an hmin kim thlap 

hma chuan, helaia lo sawi vak vak hian awmzia a nei thui lutuk lo vang. Chuvangin, he 

resolution hi chu ka thlawp lova, a move-tu hian i withdraw (hnukdawk) leh mai turin ka ngen 

bawk a ni. 

Pu Speaker, ka lawm e. 

SPEAKER :  Aw le tunge han sawi leh ang le? Kan hmeichhe member te kha? 

Aw le, member zahawm tak Pu RM Chakma ilo sawm ang. 

PU RASIK MOHAN CHAKMA :  Pu Speaker, ka lawm e. He Private Member 

Resolution chungchanga ka ngaihdan chuan, tawng (language) ah hian thumal a tam poh leh 

chu tawng chu a lo hausa zawk thin a ni. Chuvangin, 'Hmeichhia' tih hi 'Minu' tiin thlak kher a 

ngai em ni, tih hi ka zawhna a ni. A duh apiangin 'Minu' chu hmang se, a duh apiangin 

'Hmeichhia' chu hmang bawk sela, a tawk mai alawm. Mizo tawng hi thumal tam tak neiin lo 

hausa (rich language) zawk sela, chu chu a chhuanawm zawk daih a ni. Chuvang chuan, 'thlak 

ni rawh se' tia tih kher hi chu a tulin ka hre lo. 

Hmeichhia tih hi sawi mawi lohna a ni em, tih hi ka chiang lo hle a. Tawng a nih na na na 

chuan thumal hranpa a awm tur a ni a, chu chuan kan tawng a ti hausa zawk bawk a ni. 'Slang' 

(tawng upa/tawng kual) vanga kan tawng hman lai kan paih ngawt tur a nih loh chu ka mimal 

ngaihdan a ni a. He resolution hi a tulin ka hre lo tih hi ka sawi duh chu a ni. 

Pu Speaker, ka lawm e. 

SPEAKER : Aw le. Tunah Member zahawm tak Pu R. Rohmingliana ilo sawm ang. 

PU R. ROHMINGLIANA :  Pu Speaker, ka lawm e. He resolution putluttu, member 

zahawm tak Pu Ngunlianchunga hi House-ah pawh hun rei tak lo awm tawh, Ministry fawng 

hial lo chelh tawh a ni a. He a resolution hi a ril hle a, thuril tak vawiin ni-a a rawn putluh avang 

hian ka fak hle a ni. 

Amaherawhchu Pu Speaker, Bulletin-a ‘Mi nu’ tih kan han hmuh khan, a resolution tum nen 

khan a inzawm lo tlat a, sawi dan thiam a har dawn hle mai tih ka lo ngaihtuah a. Khawvelah 

hian thil tihsual palh (clerical error) a awm thei a; duh vanga ziah sual a nih loh thu a move-tu 

khan a sawi a, chu chu inngaihthiamna nena kan pawmsak thei kha a lawmawm ka ti hle. Mahni 

duhthu ni miah lova thil kan tihsual palh laia tute emaw chuan a dik lo zawnga min puh luih 

tlat te pawh a awm thei a, chuvangin helai kan lo hrethiam thei kha a tha hle a ni. 

Pu Speaker, kan hriat thin dan chuan hmanlai hian Mizo mipate hi thu chungin an zung thin a. 

Vawiin-ah pawh kan member zahawm tak Pu Muanpuia hian puan a rawn veng a, puan veng 

chung chuan ding chunga zun kha a rem vak lo pawh a ni thei. Tin, hmeichhia khan an pawnfen 

pawtparhin ding chungin an zung thin thung a. Amaherawhchu, vawiin-ah chuan thil a inthlak 

hlawk tawh a, khang hunlai ang kha la ni ta se kan recess room-a zunte pawh hi kan thlak thleng 

a ngaih ka ring. Thil hi a thlak thleng hun a awm a, mahse a hun lo deuh lai te pawh a awm thei 

tho a ni. 

Tin, tawng a nih chuan thumal inzawm leh zawm lo hian awmzia a hril thui khawp mai. Middle 

School kan kal laiin kan Hindi Teacher khan "Kelpui tihna enge?" a tia, "Bakri" kan tia. "Kelpa" 

enge a tih chuan "Bakra" kan ti leh a. Ani chuan, "Anih chuan 'Bak' chu enge?" a ti leh a, a 

awmzia chu 'kel' tihna a ni kher lo. Chuvang chuan kan tawng lak dan azirin a awmzia a 

danglam thei a. 'Hmeichhia' tih pawh hi 'Hmei' leh 'Chhia' hrang vek anga kan lak chuan a 



kawh tum a dang daih thei bawk. 

Sorkar lampang ZPM chuan 'Zonu' an nei tih kan hria a. Kan bial angah te hian 'Chakmanu' tih 

nge 'Zonu' an duh ang, 'Brunu' nge 'Zonu' tih an duh ang tih te pawh hian ngaihtuahna a ti thui 

khawp mai. Hmeichhia an nih avanga 'hmei a kara chhia' tih lai hi chu a dik chiahin ka hre lo. 

MHIP te, Presbyterian leh Baptist Kohhran hmeichhe pawl te, hmeichhe pawl lian tak tak kan 

nei a. Tuna kan Mizo tawngah pawh hian "Saw nu inchei dan chu a va pa ve" tih te, "Saw pa 

kaldan chu a va nu ve" tih te a awm thei a. Chuvang chuan 'Hmeichhia' tih hnuaiah hian 'Nu' 

tih lai hi a awm mai zawk em aw tih te pawh ka ngaihtuah a ni. 

Pu Speaker, tun dinhmunah chuan helai-a lo pass ve ngawt ai chuan, literature lampang Board-

ah te refer zawk ila; anni'n uluk zawkin han sawi sela, ngaihtuahna zau zawk nena thlir nise a 

tha lawm ni aw tih hi ka rawtna leh ka ngaihdan a ni e. 

Pu Speaker, ka lawm e. 

SPEAKER : Aw le. Tunah chuan member zahawm tak Pu VL. Zaithanzama ilo sawm ang. 

PU VL. ZAITHANZAMA :Pu Speaker, ka lawm e. Kan member zahawm tak Pu C. 

Ngunlianchunga resolution kan han sawiho tur hi lungchhiatthlak lek lekin ka hria a. He House 

hi hetiang thil sawina hmun hi a ni em, kan thuneihna (purview) a ni chiah em, tih te min 

ngaihtuah tir a ni. 

Tin, a resolution te kan han chhiar a, ‘Minu’ tih tur kha an lo ziah zawm loh avangin ‘Mi nu’ 

tiin a lo chhuak a. Heta tang hian thil a chiang hle a, hming hi lak hran (split) tur a ni lo. Hming 

kan lak hran chuan kan resolution-a ‘Minu’ tih ‘mi nu’ tia kan chhiar ang khan kan buai zel 

dawn a ni. 

‘Hmeichhia’ tih hi chu hming (proper noun/term) a ni mai a. Tuifinriat hi tui piah lama tui 

pariat (8) in a fin pawh a ni lo, a hming a ni tawp mai. Kan lak hran zel dawn chuan ‘Mizo’ tih 

pawh hi ‘mi zo-a cheng’ tihna a ni kan tih chuan, Sikkimis-te pawh keini aiin an chenna a zo 

daih a, Mizo an ni zel dawn tihna a ni ang. Chuvang chuan mihring hming pawh, thil hming 

reng reng hi lak hrana hrilhfiah chi a ni lo. Chu chu he resolution rawn ziah sual palh hian a 

rawn tichiang viau a ni. Hetiang lehzel kan rel dawn chuan rel tur kan ngah dawn lutuk a, hun 

awl kan nei dawn lovin ka hria, Pu Speaker. Kan lo pass ta a nih pawhin, Zoram mipui hian 

min pawmpui kher ang em tih hi ngaihtuah tham a ni. 

Tin, hming thlak hi chu a awm thin a, chanchinbuah te pawh kan hmu thin. Magistrate 

buaipuinain a hming neituin a ti thin a, keini House buaipui tur a ni hian ka hre lo deuh a ni. 

Chuvang chuan Pu Speaker, sawi thui lutuk tulin ka hre lova. Ka hmaa sawitu ten an rawt ang 

khan, Mizo Language Development Board hian rawn ngaihtuah ta sela. Tin, a hming neitu 

hmeichhiate hian, “He hming hi kan lungawi thlawt lo a ni,” an tih chuan ngaihtuah atan chuan 

a tha viau ang; mahse, khatiang kha a awm bawk si lo. 

Nichina ka sawi ang khan, hming hi then hrana lak chhuaha hrilhfiah chi a ni lo. Tu hming 

pawh hi, keimah ngei pawh hi ‘Zaithanzama’ min ti a, mahse ka zai ngai vak lo a nia. Chuvang 

chuan hming hrilhfiah nana lak hrana sawifiah tum kha chu a fuh lo a ni. Chuvangin Pu 

Speaker, Mizo ten ‘Hmeichhia’ tia kan koh thin hi ‘Minu’ tia thlak ni rawh se, tih he Resolution 

hi ka pawmpui lo a ni e. 

Ka lawm e. 



SPEAKER : Awle, tunah chuan Member zahawm tak Pu K.Hrahmo ilo sawm ang. 

PU K. HRAHMO :  Pu Speaker, ka lawm e. Ram hnuk khawih Resolution a tam 

tehreng nen, he resolution kher han pawhfuh chu a pawimawh viau a ni ang e, Pathian remruat 

pawh a ni mahna. 

Ni e, sawi tam vak pawh ka tum lo. Lai tawng hi a hausa ve hrim hrim a; Mizo tawng (Lusei 

tawng) kan hman tam tak hi Lai tawng atanga lak luh a ni. Hlado kan tih phei hi chu Lai tawng 

vek a ni a, Mizo tawngah hnawh luh niin vawiin-ah chuan Mizo tawng angin kan pawm vek 

tawh a ni. Chutiang deuh chuan ‘Hmeichhia’ tih hi ‘Minu’ tia kan thlak a nih pawhin a awm 

lohna ka hre lo. 

Mahse, ka ngaihmawh em em zawk chu, Mizo tawng dik lo thlak tur hi a tam hle a ni. Entir 

nan, ‘Sawn’ tih te hi; mihring ve lem si, vanram kai ve tur si, “Ani chu sawn a lawm,” han tih 

mai te hi a mawi lo hle a, hetiang tawngkam mawi lo hi a tam viau a ni. Tin, kan nupui ten a 

changin ‘Kan pa’ min ti a, a changin ‘Ka pasal’ min ti leh a; “Sal ka ni em ni? Sal ka ni hlei 

nem,” tih te pawh hi a ngaihtuah theih a ni. 

Chuvangin, Lawngtlai West bialtu resolution hi inzirtir nan leh infianchhuah nan hmang ila, 

mahse tunah hian pass kher lo mai ila a tha ang e. Mizo Language Development Board an awm 

tawh a, active takin hna an thawk a ni. Khatiang tawngkam dik lo leh mawi lo te kha la khawm 

ve sela, a tul chuan House-ah pass hun te pawh a la awm ve turah ngai ila. Tun tumah chuan 

inhrilh hriat nan leh inzir nan hmang rih ila a tawk hle a ni. 

Pu Speaker, ka lawm e. 

SPEAKER : Aw le, tunah chuan member zahawm tak Pu Lalramliana Papuia ilo 

sawm ang. 

PU LALRAMLIANA PAPUIA :  Pu Speaker, ka lawm e. Vawiina kan Sr. Member 

zahawm tak, Lawngtlai West bialtu resolution rawn put luh kan sawiho tur hi, kan ngaihthlak 

tak ang khan a inziah dan atang hrim hrim khan kan buai tan a ni a. Kan sawi tam phei chuan 

min ti lungrual lo ang tih ka hlau hial a ni. Chuvang chuan tawi tein ka sawi ang a; hemi House 

pawn lamah te hian kan in-hmuiam hial ang tih ka hlau deuh a ni. He resolution hi chu sawi 

thui lutuk lova hrethiam tlang mai ila, pass lo mai sela tih hi kan rilru leh kan ngaihdan a ni 

tlang hlawmin ka hria. 

‘Hmeichhia’ tih thumala ‘hmei’ leh ‘chhia’ tih laia kan lung han ni lo viau hi chu kan lungrun 

deuh a ni. Thumal pakhat a nihna ang hian awmze nei a ni a, thensawm (split) talh kan tum 

hian thil a tibuai zo vek a ni. A rawn luh danah pawh khan thensawm chhin a nih avangin ‘Mi 

Nu’ tiin a lo lang ta a, buaina a intan nghal a ni. 

Chutiang a nih chuan ‘Mipa’ tih pawh hi thumal pakhat a ni a. Thumal pahnih belhbawm anga 

kan ngaih tlat chuan ‘Mi pa’ kan ni leh daih dawn a, tu emaw pa kan ni ringawt dawn tihna a 

ni. Khatiang zawnga thumal lak ulh tlat kha chu a dik dawn chuang lo. ‘Hmeichhia’ tih hi 

thumal pakhat a nihna ang hian a awmze dik tak chu kan pi leh pute hun atanga kan neih tawh 

kha a ni a. Resolution move-tuin a rawn chhuahna a sawi pawh kha a dik ber ang em tih min 

ngaihtuah tir a ni. Assembly House-a ngaihtuah atan phei chuan vawiin kan thu khel hi chu a 

holam deuh lo maw ka ti hial a ni. 

Khawvel inher danglamin thil danglam tur hi chu a hunah a lo her chhuak mai thin a. Mahse, 

tuna kan resolution-in a tihdanglam a tum hi chu khawvel lo kal zelah pawh hian a her danglam 



theih chi pawh a ni hian ka hre lo. Mizo tawng dik, kan pi leh pute atanga kan neih hi 

phuahchawp deuhva tihdanglam hi kan phal ka ring lova, thangthar zel te pawhin an remti 

ngaiin ka ring lo. 

A thu hrimah, kan Mizo tawng mawi tak ‘a hmei a pa’ tih te kan nei a. Hengte pawh ran sa ang 

mai a ‘a nu a pa’ tia han sawi tur chuan kei chu ka ngai ngam lo; ran leh mihring intehkhin hi 

a dik berin ka hre lo a ni. Kan Pathian thu-ah pawh, “Mipaah leh hmeichhiaah a siam a,” tih 

kan hmu a. “Mipa leh minu-ah a siam a,” han ti thar leh tur hian kan thinlung hi a dam thei tak 

takin ka ring lo a ni. 

Chuvang chuan thumal hi a nihna hrilhfiahtu (literal meaning) atan hman talh tum lo teh ang 

u. ‘Hmeichhia’ tih hi ni hle hle rawh se; hmei an ni lova, an chhe bawk lo. Nupui kan zawn 

hunah pawh hmeichhia kan zawng vek a ni a, hetah hian i lungawi tlang ang u. Rose par pawh 

hi ‘ektum’ ti mah ila, a mawina a dang chuang lo a nihna pawh a danglam chuang lo. A hming 

kan tihdanglam avang khan a mawina leh a nihna a danglam dawn lo a ni. 

Chuvang chuan he Resolution hi chu kaltlangpui lo ila, i pass lo hram teh ang u. 

Pu Speaker, ka lawm e. 

SPEAKER : Member 6 in kan han sawi ta a, kan la ‘against’ deuh vek mai a. Kan 

Opp. Leader hian sawi tur a nei em? Aw, member zahawm tak Pu K. Beichhua aw, ilo sawm 

ang. 

 

DR. K. BEICHHUA :  Pu Speaker, ka lawm e. Vawiina Resolution rawn putluttu hi 

zahawm ka ti a, a resolution pawh hi a zahawm ka ti hle a ni. Ani hi thahnemngai tak, Session-

ah pawh tawng tam ber pawl a ni a; hei hi chhe zawnga sawi lovin, ram tana ngaihtuahna nasa 

tak seng mi a ni tihna a ni. 

Awm hle hle thei lo khawpa ram tana thahnemngai a nihna hi a resolution-ah hian a lang a, 

ropui ka ti hle a ni. Ballot kan han vawm a, party dang member an tam tehreng nen, a resolution 

khati zat zinga mi keima’n ka pawhchhuahsak lehnghal hi mak ka tiin, "I inhlei lutuk, hetiang 

resolution-te i siam le!" ka ti hial a. 

"Awm hle hle mai ta che, hetiang resolution-te i lo siam le," ka tih pawhin, ani chuan, "Nang 

pawhin tha i ti ang; ka la zirtir ang che," min ti a. Chutiang chuan, vawiin hian a rawn present 

ta a, a sawi dan kha a tha hle a ni. Amah ka han ngaihthlak khan min hmin viau hman a; mahse, 

thil reng reng hian hun leh hmun a nei a. Chuvang chuan, vawiin-ah hian pass rih lo mai ila ka 

ti a ni. Vawiina a rawn sawi chin hi aman duhtawk se la, chutiang chuan kal mai ila a tha mai 

lo maw ka ti deuh a ni. Sawi thui tulin ka hre lo. 

Pu Speaker, ka lawm e. 

SPEAKER : Tunah chuan, aw kan Women Legislature atangin, Pi Baryl 

Vanneihsangi i lo sawm ang. 

PI BARYL VANNEIHSANGI : Pu Speaker, tukin chu kan recess room-ah inleng 

kan nei a, min rawn sawm uluk angreng si a, engtin nge maw kan tih dawn ni kan lo ti hial a 

ni. Ram rorelna in sang berah hian tum hnih ngawt hmeichhiate chungchang kan sawi ta a, a 

lawmawm rualin ‘hmeichhia’ han tih kher hi chu a laklawh deuh tawh bawk si a, "kan 

chungchang" ti tawp mai ila a tha ang e. Kan member zahawm tak Pu Nguna hian min ti lai zo 



vek tawh a ni. 

Amaherawhchu, vawiin resolution lo lut atang hian literature hausakna leh pawimawhna, hnam 

min hrilhfiahtu (define) a nih zia kan hre thar dawnin ka hria. Kum 1994-a MAL Book of the 

Year, “Kum 100 Kristian Zofate Hmabak” tih-ah pawh khan, a ziaktu khan ‘hmeichhia’ ti lovin 

‘minu’ tiin a ziak a, Book of the Year hial a dawng thei a ni. Chuvangin, he ‘minu’ tih leh 

‘hmeichhia’ tih hi tun hnai changkannain a rawn hrin chhuah thil chauh ni lovin, hun engemaw 

chen debate lo awm tawh reng a ni tih a lang. 

Kan Minister zahawm tak Pi Rinpuii te pawh hian kum 1993 khan Bangalore-ah ‘Mizo Minu 

Pawl’ an lo din tawh a, hruaitu hial a lo ni tawh a ni. Mizo tawng hausakna tur a nih lai hian, 

thumal han thenhran (split) hian ‘Minu’ hi dik zawka ngaihna a awm thin a. Resolution neituin 

Pu Liandala hla a chhiar takah pawh khan, Chindwin tlangdunga chambang ten ‘Mepa-Mesi’ 

an tih chu keini hian ‘Mipa’ leh ‘Hmeichhia’ kan tih tak thu a chuang a ni. 

Chutih rual chuan, Mizo thinker ropui Pu C. Vanlallawma te ngaihtuahna pawh tarlan ve a tha 

ka ti. Ani chuan, ‘Hmeichhia’ tih-a ‘chhia’ (sia) hi thil chhe lam sawina a ni lo a ti a. ‘Vang 

bulah sia la’ (Vang bulah dah la) tih atanga rawn chhuak ni-in a sawi a. Chuvangin ‘hmei’ leh 

‘chhia’ hi tuna kan hrilhfiah dan (define) ang hi a ni chiah lo thei a ni. ‘Sia’ tih hi tawng thang 

zelah ‘chhia’ tia kan hman tak a ni mai thei e. 

Tin, mipa kawppui nei sawina ‘hmei’ tih hi a mawi lo zawng kher a ni lo tih Pu C. Vanlallawma 

te hian an ziak a. ‘Hmeichhia’ tih chu ‘mipa bula dah’, a kawppui tihna zawng khan a define 

ve thei a ni. ‘Minu’ kan tih hian tuna kan hman danah chuan mipa, ‘pa’ vak lo sawi nan kan 

hmang zawk tlat a. “Pawnfen feng rawh se, a nu emai,” kan tih ang chi hian ‘pa lo’ sawi nan 

kan hmang leh tlat thung a ni. 

Pu Speaker, he House-ah hian a zirmi leh specialist (mithiam) bik kan awm lo a. Tawng han 

thlak ngawt hi kan thuneihna a ni reng em tih te pawh zawhna a lo awm thei a ni. Chuvangin, 

hman atanga kan lo hman tawh, kum za tel kan hman tawh hi vawi leh khata thlak ang u tih 

ngawt hi chu a fello deuhin ka hria. Inrawnkhawmin la zir leh ila, kil hrang hrang atangin tehna 

te pawh ngaihthla hmasa ila a tha ang. 

A tul a nih tak leh sawiho lehna te pawh a la rawn luh leh theih ang a. Resolution neitu pawh 

hian lo zir chiang leh sela; a tul a ti ngang a nih leh kan la sawi leh dawn nia. ‘Pasal’ tih laia 

‘sal’ awm te pawh hi, tawn hriat la nei lo awmchhun ka ni a, nupa-a insiam hian salah kan tang 

deuh nge ni ka hrethiam chiah lo (fiamthu). Engpawhnise, vawiin-ah chuan pass rih lo ila, 

MAL leh Mizo Language Development Board-te nen sawiho leh zawk ila a tha ka ti e. 

Ka lawm e. 

SPEAKER : Sawi leh tur kan awm em? Kan Opp. Leader-in sawi tur neih chuan 

sawm ang aw. 

PU LALCHHANDAMA RALTE, OPP. LEADER :  Pu Speaker, vawiina 

Private Member Resolution, Lawngtlai West bialtu Pu C. Ngunlianchunga'n ram leh hnam tana 

pawimawh a hriat, a thehluh Siaha bialtuin a pawhchhuahsak hlauh mai hi a vannei ka ti hle 

mai. Keini lam pawhin sawiho duh kan ngah tehreng nen, he resolution a lo chhuak hi kan 

lawmpui a ni. 

Chutih rual chuan, vawiina kan thusawi atang hian ngaihtuahna hman tlan duh ka nei hle. 

Private Member Resolution-ah hian zalen takin ram leh hnam tana pawimawh kan sawiho thin 



a, hemi kawngah hian kan senior member-in thil hausakna tur a ngaihtuahna a neih kan sawi 

dan kawngah khan, thenkhat chu kan serious lo deuhin ka hria a; amaherawhchu resolution 

putluttu ngaihtuahna hi thil awm tak a ni. 

Pu Speaker, he resolution hi Bulletin Part II-ah kan lo hmu a, mahse a concern department-ah 

Social Welfare, Woman & Child Development Department kan dah kha chu a dik lo a ni. He 

thil hi School Education Department hnuaia awm tur a ni zawk. Mizo Language Board hi kan 

tawng hausakna leh siam danglam chungchanga sorkarin thuneihna a pek a ni a, chu chu School 

Education Department enkawl a nih avangin, khati lai kha kan tihsual palh a ni. 

Kan Minister zahawm tak Pi Rinpuii a lo lut hlauh a, Bulletin-ah a concern Minister hming 

ziah a ni bawk a. Private Member Resolution-ah hian concern department Minister-ten 

member-te eng nge an sawi tih lo note a, neitu nihna nena an rawn sawi ve hi kan beisei thin a 

ni. Resolution serious-zia hi kan House hian kan hre tawk lo a ang hle a, department kan vuah 

fuh loh vang nge pawh ka hre lo, hmeichhe chungchang a nih vanga hmeichhe ho sawi tur anga 

ngai tawk an awm a; mahse ram roreltu kan nihna angin a neitu kan ni vek a ni tih hria ila ka 

duh a ni. 

Mizo tawng piang mek enkawl tura kan din Mizo Language Board hian he thu hi an enzui tur 

a ni a. Kan mi hmasa Pu Buchhawna te khan 1950 chho vel khan ‘Minu’ tih hi an lo buaipui 

tawh a, Brig. Sapliana te, Pu Ch. Aikima te pawhin he thumal hi an lo au chhuahpui tawh thin. 

Kan hmeichhe theologian hmasate, Rev. Dr. RL Hnuni leh Prof. Lalrinawmi Ralte te pawhin a 

dik zawk tiin paper te an lo present tawh a. Mizo hla phuah thiam lar Pu Liandala pawhin 1960 

hma lamah khan hman ni se a lo ti tawh a ni. Meichher chanchinbu-ah pawh Pu J. Malsawma 

(Thanpuii Pa) khan article a lo ziak tawh bawk. 

Chuvang chuan, he subject hi a 'valid' hle a, ram leh hnam ngaihtuah tak taktu ten an lo sawi 

fo tawh a ni. House-a kan sawiho hian mipuite thinlungah ko ri a nei ang a, chumi thu kal zelah 

chuan Mizo Language Board-ten symposium leh seminar te han siam se ka ti a ni. Vawiinah 

hian pass rum rum aiin ‘awareness’ zawnga kalpui hi a tha awm mange ka ti deuh a ni. 

Pu Speaker, a sawitu tam ber rilru kan en hian kan la hmin tlang lo deuh tih a lang a. Hmeichhe 

pawl lian ber MHIP hruaitute pawh ka be kual a, anni pawh an la hmin lo deuh a ni. 

Amaherawhchu, kal zel turah chuan sorkar hian he subject hi Language Board lamah a tul anga 

enzuiin, stakeholder-te kawmna hun leh symposium te siam se; chumi hnuah a tul a nih leh 

sorkar atangin Bill angin kan la rawn bawhzui thei ang. 

Vawiinah hian kan member thahnemngaihna hi hlutsak ila, kan House Leader leh concern 

Minister-te pawhin khalai zawng tal khan kalpui tura hma lo la turin ka ngen a ni. Ram leh 

hnam tana thil tha tura ngaihtuahna an sen mekna a nihna angin, House zahawmna vawng 

chungin i dah sak ang u. 

Pu Speaker, ka lawm e. 

SPEAKER :  Aw le, hei Social Welfare, Women and Child Development Department 

lam chan tura kan lo dah kha a ni a. Kan Leader of Opposition-in, "Education Department 

(Mizo Language Board) lam chan tur a ni," a sawi pawh kha a dik lo chuang lo. 

Amaherawhchu, hmeichhiate dinhmun leh an koh dan tur thil, an hmakhua atanga thlir a nih 

avangin, Women and Child Development Department lam chan tura kan lo dah pawh kha a dik 

lo em em chuang lo a ni. Engpawhnise, kan lo ruahman tawh angin, Social Welfare, Women 

and Child Development Department changtu Minister, Pi Lalrinpuii, sawi tur a neih te sawi 



turin i lo sawm ang u le. 

PI LALRINPUII, MINISTER :  Pu Speaker, ka lawm e. Sawihona hun 

hmasa lamah ka rawn awm thei lo a, pawi ka ti hle mai. I phalnain loh theih loh thilah ka 

chhuak a, hei ka lo haw ve chiah a, ka rawn nang hman hi ka lawm hle a ni. 

Vawiina kan Private Member Resolution hi thu pawimawh tak a ni a. Nichina kan Leader of 

Opposition-in a sawi ang khan, rual u zawk te pawh khan an lo vei em em tawh thin a ni. 

Tawngkau chheh kan hmanna pakhat, ‘hmeichhia’ han tih hian a chang chuan rilru a tibuai ve 

thin reng a, Lusei tawng a ni tak tak em tih te pawh hi an lo ngaihtuah tawh thin a ni. Fanu leh 

fapa, ka nu leh ka pa, unaunu leh unaupa kan ti a. Chutiang zelin nuhrawn leh pahrawn, tunu 

leh tupa, thiannu leh thianpa, vahnu leh vahpa kan ti vek a ni. 

Hei hian ngaihtuahna a ti thui em em a. Bangalore-a kan awm lai phei kha chuan ‘Bangalore 

Mizo Minu Pawl’ hi a lo ding daih tawh a. Keipawh a hruaitu pawlah hun engemaw chen ka 

awm a, calendar te kan siam hial thin a ni. Chutih lai chuan Mizo mipa tam takin ‘Minu’ tih 

kha an lo ngaithei lo em em a; kan calendar siam te chu min leisak tho si khan, a hnuaia 

‘Bangalore Mizo Minu Pawl’ tih inziak lai kha an chep thla ngat ngat thin a. Khatih lai khan 

rilru a na ve duh hle a ni. 

Vawiina member-te thil sawi tam tak kha phone atangin kalkawngah ka lo ngaithla nual a, 

ngaihdan hrang hrangte kha a awm vek a ni. Nimin piah khan MHIP Office-ah ka zuk kal a, an 

ngaihdan te ka zuk zawt a. Tuna Leader of Opposition-in a sawi ang khan, hmeichhiate zingah 

pawh hian ngaihdan a la inang chuang lo a ni. Tin, hnam fing leh ropuite chuan meeting an 

kaihhruaiin, hmeichhia pawh ni se ‘Chairperson’ an ti mai a, Mizoramah erawh hmeichhia kan 

nih pawhin ‘Pi Chairman’ min ti tlat thung a ni. 

Pu Speaker, vawiin-ah hian mithiam tak takin thil tam tak an sawi tawh a, a resolution neitu 

thusawi pawh ka lo hria a ni. Amaherawhchu, helai platform hi hetiang thil han pass zui tawp 

nan chuan a dik tawk lo deuhin ka hria a. Chuvang chuan ‘Mizo Language Development 

Board’-ah hian refer (thawn) ta ila, anni'n ngun zawkin lo ngaihtuah sela a tha ang. 

Break a hun tep tawh a, sawi thui vakna hun a awm tawh lo hrim hrim bawk a. Chuvangin, 

vawiin-ah chuan pass lo phawt ila, Language Board-in ngun takin lo ngaihtuah sela chu chu a 

tha zawkin ka hria a ni. 

Ka lawm e. 

SPEAKER :  A lawmawm e. A concern Minister in a sawi tur te a sawi tawh 

a. Chuvang chuan, kan House Leader zahawm tak Pu Lalduhoma’n sawi tur a neih chuan sawi 

turin i lo sawm ang u. 

PU LALDUHOMA, CHIEF MINISTER :  Pu Speaker, hmanni lawk khan 

kan Mizo hnam dan chungchang leh hmeichhiate dinhmun helaiah hian kan sawiho tawh a. 

Vawiin ami nen hian a in-kaihhnawih hlein ka hria. Hmanni a kan dan siamthat (Amendment) 

khan social media-ah hmun a luah nasa viau a, chuvang chuan he Resolution hian a tawk ve 

ngei dawn tih hriain thil tlem han sawi ve ka duh a ni. 

Mizo Hnam Dan Bu, Chang 74-naah hian Mizo mipan nupui a neih dan tur a sawi hnuah, ‘Mizo 

hmeichhiain hnam dang a neih chuan hnam dang chhungkuah a lut a ngaih a ni,’ tih a ni tawp 

mai a. Kan Customary Law hnuaiah chuan Tribal a nihna a hloh nghalah kan ngai a, an fate 

pawh Tribal Certificate kan pe thei tawh lo zui a ni. Dan chunga leng tumah kan awm lova, 



kha kha kan hman lai dan chu a ni. 

Amaherawhchu, zau zawka kan thlir chuan danah hian 'General Law' a awm a, 

'Exceptional/Special' a awm leh zel thin. Kum 1977-ah Home Ministry chuan circular 

chhuahin, Tribal hmeichhia leh Non-tribal fate chungchang a lo sawi tawh a. Chutah chuan 

nupa kawpchawi fate chu, a nuin Tribal anga a enkawl seilen a, Tribal society-in an pawm a, 

an harsatna tawk ve veka a awm chuan Tribal Certificate pek theih a ni ang, a ti a ni. Chutiang 

bawkin kum 2019-ah pawh Ministry of Social Justice and Empowerment chuan hemi 

chungchang hi a rawn nemnghet leh a. Court-te pawh hian kan hnam dan aiin thil an lo sawi 

thui zawk tawh a ni. 

Tun hnaiah Supreme Court thutlukna (Ram Devi leh C. Kishore case) a viral nasa em em a. 

Madras High Court-in schedule caste nuin a enkawl seilen a fapa chu community certificate pe 

tura a tih kha Supreme Court hian a 'upheld' (a thlawp) leh a ni. He thutlukna hi 08.12.2025-a 

chhuak a ni a, mahse hei hi mi zawng zawng chunga apply tur a ni kher lo va, kha naupang bik 

case-a thutlukna a ni tih hriat a tha. 

Tichuan, kan hnam dan hian Mizo nu, hnam dang pasal neite fate dinhmun hi a sawi thui lo hle 

a. Mahse, tunlai 'Global Village'-ah chuan 'inter-marriage' hi a lo tam tual tual dawn a, tuman 

kan dang thei dawn lo. Chuvang chuan rilru 'thliarkar rilru' pu lo zawnga kan thlir a hun tawh 

hle a ni. Kan sorkar phei chuan hmeichhia hi a ngai pawimawh a, vawi hnih ngawt Gender 

Budget kan putluh tawh hi. 

Heng thil review tur hian Committee changtlung tak kan nei a, CYMA, MUP, MHIP, Kohhran 

hrang hrang, Women Commission leh Bar Association aiawhte an tel a ni. Vawiina kan thu 

sawi pawh hian ngaihtuahna thui zawk min pe se la; hnam dang chhungkaw luhsan ta kan 

hmeichhiate kha Tribal an ni leh thei em, an fate pawh Supreme Court thutlukna milin a her 

rem theih em tih te hi ngaihtuah chhoh a tul a ni. 

Resolution chungchangah chuan, a thehluttu hi ka lainat angreng khawp mai; a thlawptu a mal 

em em a ni. Shakespeare-a'n, “What’s in a name? That which we call a rose by any other name 

would smell as sweet,” a lo ti a. Rose hming thlak pawhin a rim a danglam chuang lo. 

Hmeichhia kan tih avang hian an chhe chuang lova, 'pasal' tih avang khan 'sal' kan ni chuang 

bawk he lo. 

He Resolution hi kan pawm a nih chuan kan pawm mai a, kan pass loh chuan kan pass lo mai 

a ni; khawiah mah kan 'refer' kual ngai lo. Amaherawhchu, mipui tan 'awareness' siamtu ni se 

la. Private Member Resolution kan ngaihpawimawh em em rual hian, tunlai khawvelah hian 

ngaihpawimawh tur dang a van nei tlem awm em tih erawh ka ngaihtuah thung a ni. 

Pu Speaker, ka lawm e. 

[Interruption] 

(Pu Lalchhandama Ralte, Opp. Leader :  Pu Speaker, House record atan ngawih 

mai loh kha tha zawkin ka hria a ni. Kan House Leader khan Mizo Customary Law siamthat 

chungchang kha a sawi a. "Pawl hrang hrang 10 vel inrawn khawma an rawt a ni a, keini rel 

chiah pawh a ni lo," a ti a. 

Cabinet kaltlanga sorkarin Bill a rawn luhpui tawh apiangah hian, mawhphurhna 

(accountability leh responsibility) la lova pawl dang emaw, committee dang emaw chunga han 

nem per leh zel hi he House zahawmna atan hian a tha lo hlein ka hria. Chuvangin, a sawi dan 



kha 'expunge' (nuaibo) a tha lo maw ka ti a ni.) 

PU LALDUHOMA, CHIEF MINISTER :  Pu Speaker, a hnial hrat thlak mah 

mah ka ti deuh a ni. Kan mawhphurhna kan tlansan a ni lova, a lo irhchhuah dan (origin) 

thawnthu ka sawi mai a ni. Sorkarin Committee a din a, khang aiawh thukhawmte khan 

recommendation an rawn thehlut a, Law Department-in a bawhzui hnuah sorkarin a pawm a, 

Bill angin kan rawn luhpui ta a ni. Kha kha a nihna dik tak a ni a, ngaihtheih loh tur a awmin 

ka hre lo. 

Aw le, vawiin kan resolution chu, a thehluttu zahawm viau mah se, civil society-te pawhin 

seminar-te siama an la ngaihtuah zui a pawimawh hmasa a ni. Organization pawimawh zualte 

pawh an awm a, chung hnen atang chuan an ngaihdan (aw) te pawh sorkarin kan la hria ang a. 

Chung hun atan chuan khek rih ila, ‘tun atan chuan i pass rih lo mai ang u’, tih hi kan 

tlangkawmna a ni e. 

SPEAKER : Aw le, tunah chuan a resolution neitu Pu C. Ngunlianchunga kan sawm 

ang a, han windup-in, adopt te pawh han dil nghal turin i lo sawm ang. 

PU C. NGUNLIANCHUNGA : Pu Speaker, ka lawm e. Keimah chauh ka ni a, 

kan party-ah pawh mahse ka zam chuang lo a nia. Kan CM nen member 11 laiin an han sawi 

ve a; kan thlirna leh kan tarmit bun a inang lo khawp mai. Thlirna tlang a dang a ni e. 

Mihring hi gender hrangin kan piang a, chutiang bawkin vawiinah hian kan ngaihtuahna a inang 

lo hle mai. Thenkhatin pawimawh lo hle-ah in ngai a, keini erawh chuan kan ngai pawimawh 

hle thung. MLA ka nih anga he House-a Private Member Resolution ka putluh hi a awm lohna 

a awm lova, khalai kha min hriatsak hmasa ula ka duh a ni. 

[Chhun chawlh hun a ni a, House thutlukna in sawihona chhunzawm a ni a.] 

Pu Muanpuia’n ‘MHIP leh MAL te rawn khawm ni se’ a tih pawh kha a dikna chen a awm a. 

Keini tawng (Lai tawng) phei chuan ‘hmeichhia’ tih kan lam ve ngai lova, ‘minu’ emaw ‘nu’ 

kan ti mai thin. Mahse, Mizoram common language-ah ‘hmeichhia’ tih kan hman tak avang 

hian, hunte a lo kal zel a, thlak a hun tawh ka ti a ni. Thenkhatin ‘a hmei a pa’ tih te a bo vek 

ang tih in hlauhna kha chu a effect tur a awmin ka hre lo. 

Pu Zaithanzama’n, “Helai hi hetiang sawina hmun tur a ni lo,” a tih kha chu a dik lo ka ti. 

Member-ten zalenna kan neih anga ram leh hnam tana pawimawh kan sawina hmun tur, Private 

Members' Resolution hun ngei a ni a. Kan thlirna a lo in-an loh pawhin, “Sawina hmun tur a ni 

lo,” tih erawh chu a dik lo a ni. 

Vawiinah hian Mizoram rorelna sang berin he resolution hi lo pass thei sela, he ramah hian 

'change' (danglamna) a thleng ve ang a. Kan opposite sex te, kan nupui leh farnu kan hmangaih 

em em te ‘hmeichhia’ (hmei leh chhia) tia koh reng hi a dik tawh lo a ni. Hnam dang zinga kan 

awmho hunte pawh ngaihtuahin ‘minu’ tih hi a mawi zawk daih a ni. 

Mizo tawng hluia, “Hmeichhe finin tuikhur ral va kai suh,” tih leh “Hmeichhia leh uite…” an 

lo tih ang chi tawngkam mawi lo tak takte kha a lo chhuahna a nih ve avangin, thlak hi ka duh 

a ni. Pu Lalramliana Papuia’n “Ho lam deuh” a ti a; a thlirna tlang atang chuan a ho viau pawh 

a ni ang, mahse kei chuan ho ka ti lova, ngaihtuahna zawng zawng hmangin ka rawn putluh a 

ni. Electoral Roll-ah phei chuan kan aia tam zawk (hmeichhia) chungchang kan rel a ni tih hi i 

hre thar teh ang u. 



Pu Speaker, he resolution hi pass lo mah ila, hmasawnna rahbi pakhat chu kan kai hrim hrimah 

ka ngai a. MHIP-ten ‘chhia’ tih kha an la duh tlat a nih chuan an pu zel ang a, mahse keini 

chuan ‘nu’ takin, ‘minu’ ni tawh zawk sela, an va inhmeh dawn em kan ti a ni. 

Kan CM khan “Thil dang putluh tur a tam tehlul nen” a ti a, ka buaina a inang lo deuh a ni e. 

Kan vei zawng a in-an loh avanga insawimawilohsak viau hi chu a mawiin ka hre lo. Ka bula 

thu (BJP) te pawh ka va sawm a, min support ta chuang lova; Congress ka nih vangte pawh a 

ni ang, mahse ka thu hi ka dinpui zel dawn a ni. Ral indo lai ni se, sipai tlan chhia ni lovin a thi 

hma pawl ka nih hial ka ring. 

Tun computer age-ah hian kan kawppui kan hmangaihte hming kohna, a hmei a kara ‘chhia’ 

han tel tlat hi chu i thlak ve teh ang u. Min lam-tang (support) tu sawi tur awm mang lo mah 

se, Pu Speaker, vawiin-ah hian he resolution hi pass ngei turin House member-te ka sawm a ni. 

Ka lawm e. 

SPEAKER :  Aw le, Resolution neituin 'adopt' (pawm) a rawn dil a, i han buk 

(vote) ang u le. 

 

"Mizoten ‘Hmeichhia’ tia kan koh thinna hi ‘Minu’ tia thlak ni rawh se," tih Resolution hi 

pawm remti apiangin ‘Remti’ ti ula. Pawm remti lo apiangin ‘Remti lo’ ti ula. 

 

[Member-te atangin ‘Remti lo’ ti an tam zawk a.] 

 

Aw le, Pu C. Ngunlianchunga Resolution, “Mizote’n ‘Hmeichhia’ tia kan koh thinna hi 

‘Minu’ tia thlak ni rawh se,” tih chu House hian a hnawl ta a ni. 

 [Interruption] 

 

PU C. NGUNLIANCHUNGA :  Pu Speaker, hnawl pawh ni se ka lawm tho tho; 

ka sawi tur duhtawka sawi theihna hun ka neih kha. Hmalamah, “engtik ni ah emaw chuan he 

hming hi chu thlak la ni ngei ang” tiin lawmthu sawi pahin kan sawi lawk a ni e. Ka lawm e. 

SPEAKER :  Aw le, lawmna tur a awm nual tlat mai. A chhan chu, ballot kan thun 

lai khan, kan ngaihthlak tak ang khan resolution 80 bawr vel zet a awm a. Chutiang karah ani 

resolution pakhat lek kha a’n zuk thur chhuak nalh mai kha a lawmawm hrim hrim a ni. 

Tin, a bula thu member zahawm tak Dr. K. Beichhua’n, “I va inhlei ve maw le, hetiangte i tih 

reng reng le?” a lo tih ve te kha, an inpawhna a thuk hle a ni tih a hriat a, a lawmawm khawp 

mai. 

Aw le, kan chhun chawl (recess) hun kan hmang rih ang a, dar hnihah (2:00 PM) kan thukhawm 

leh dawn nia. 

[Recess] 

 

 

[2:00 pm] 

 

Resolution No. 2: ‘ZPM sawrkarin Mizoram tana a hnathawhte hi a lawmawm kan ti.’ 

Resolution Neitu: Pu H Ginzalala (Champhai North) 

 

SPEAKER :  Awle. Resolution pahnihna ah kan kal ang a, Pu H. Ginzalala resolution 



chu, ‘ZPM sawrkarin Mizoram tana a hnathawhte hi a lawmawm kan ti’ tih a ni a. Resolution 

neitu member zahawm tak Pu H. Ginzalala move turin i lo sawm ang. 

PU H. GINZALALA :  Pu Speaker, vawiin hian resolution pawimawh tak, ‘ZPM 

sawrkarin Mizoram tana a hnathawhte hi a lawmawm kan ti’ tih hi ka rawn putluh thei 

avangin ka lawm hle a. He House zahawm taka he thu sawi thei tura Pathianin damna leh 

hriselna min pek avangin lawmthu ka sawi hmasa duh a ni. 

Pu Speaker, kan hriat angin ZPM sawrkar hi kum hnih lai a lo tling ve ta a. Kan vawikhat 

sawrkarna a nih avangin, a tir lamah chuan kan la thiam lovin kan la zeilo em em mai a; helai 

House-a kan han lut ringawt pawh kha kan zam thin a ni. Amaherawhchu, engtin tin emaw kan 

han tichho a, kum hnih lai kan lo ni ve ta hi a lawmawm hle a. Kan sorkar tirh te phei kha chuan 

engkim mai hi kan zir thar leh vek a ni a, thiamsa kan nei lova, thawk pahin kan in-zir tak tak 

a ni. 

Hmanni deuh lawk khan member zahawm tak Pu Muanpuia pawhin, “Traffic Police salute 

pawh kan la chhang thiam lo,” a tih kha a la rei lo hle a, mahse tunah chuan kan zei chho ve 

viau tawh a ni. Kum hnih chhunga kan hnathawh hi kan han thlir let hian, rin phak bakin a lo 

tam hle a ni tih a chiang em em mai. He resolution ka rawn putluh chhan hi chapona vang 

emaw, kan fin tawk vang emaw a ni lova; Pathian min kaihhruaina ropuizia lanna tur leh, he 

sorkar hi Pathianin a kaihruai a ni tih lanna tur zawk a ni. Chuvangin, House zahawm tak hian 

ka resolution hi min pawmsak (adopt) ngei turin ka sawm tak meuh che u a ni. 

Pu Speaker, he ZPM sorkar hnuaiah hian ‘Transformation’ (thlakthlengna) thiltupa tam tak a 

thleng tawh a, chungte chu a point-in han tarlang ila: 

1. Political Transformation: 

Mizoram political history-ah hian bung thar kan kai a ni. Kum 36 chhung teh meuh mai 

‘political bipolarity’ kan tih, MNF leh Congress-te chauhin sorkar an inchuh tawnna kha 

vawiinah chuan ZPM lo luh hian a rawn chhut chhia a ni. 

a) Sem Policy atanga Thawh Policy: Hmanah chuan sorkar duh apiangin ‘Sem Policy’ 

an rawn zuar a, mipuite kha an lilam thin a ni. Tunah chuan chutiang chu tawp tawhin, 

‘Thawh Policy’ kan rawn kalpui ta a, he ram hian kawng dik a zawh tan ta a ni. 

b) Record Thar: Party thar vawikhat sawrkarnaah MLA 27 zet kan nei thei hi record kan 

break a ni. Hei hi mipui sorkar a nihna leh Pathian malsawmna a ni. 

2. Agriculture & Economy Transformation: 

Agriculture sector-ah hian hmasawnna nasa tak a thleng a. Tunah chuan ‘subsistence farming’ 

(mahni eikhawp chauh thar) atangin ‘market oriented farming’ (sumdawnna atana thar) ah kan 

kai ta a ni. 

a) Sawhthing Scheme (MREGS): Kan sawhthing lei scheme hi ‘Mizoram Rural 

Employment Guarantee Scheme’ ka ti hial a. Hei hian thingtlang lamah employment 

nasa tak a create a, mipuite ‘purchasing power’ (thil lei theihna) a ti-pung nasa hle. 

b) Branding: ‘Ginger Capital of India’ tihte hialin hriat kan lo ni ta a. Branding hi 

economy-a survive nan a pawimawh a, tunah hian khawvel hriat kan lo ni tan ta a ni. 

3. Health & Social Inclusion: 

Health sector-ah pawh transformation dik tak a thleng a. Cabinet Minister-ah hmeichhia kan 

nei hi kan chhuang em em a, gender inclusiveness kan ngaihpawimawh zia a ti-chiang hle. 

a) Universal Healthcare (MUHCS): MUHCS-ah hian beneficiary nuai 11 chuang an in-

register tawh a, hei hian record a break a ni. 

b) Addiction & Rehabilitation: PPP mode-in Synod Rehabilitation Center kan kalpui a, 



chutah chuan damlo enkawl damna (success rate) hi 74% zet a ni a, hei hi Northeast-ah 

record a ni hial a ni. 

4. Infrastructure & Administration Reform 

a) Kawngpui: Kan road maintenance-te hi mi zawng zawngin kan hmu mek a. A chhah 

zawng leh a quality-ah hma kan la a, workmanship a that avangin maintenance tel lovin 

kum 4-5 chu a daih kan ring a ni. 

b) Aikal Titawp: Administration-ah breakthrough ropui tak kan nei a, aikal (proxy) la 

thin 3,600 vel zet kan titawp ta a ni. 

c) Pension: Finance Department-ah standing order siamin, pension a lo lut apiang nitin 

tihfel nghal tur a ni a, pensioner 30,000 dawn kan chinfelsak tawh a ni. 

5. Education & Revenue:  

Zirtirtu 3,000 chuang kan la tawh a, rationalization kan kalpui bawk. Revenue-ah pawh thil 

theih loh emaw kan tih thin, ‘Buhfai buk dik’ te hial kan kalpui thei ta a. Israel fate Aigugta 

atanga an chhuak tur kha an chhuah zawh kha ka ring ngai lo, mahse Pathian thil tih theihnaa 

an chhuak ta ang khan, keini pawh buhfai buk diklo na sal ata kan zalen ta a ni. 

 

Pu Speaker, sawi tur a tam hle a, PHE Department-ah pawh Hnahlan Sub-Division hna kan tan 

leh te hi hmasawnna ropui tak a ni. Pu Speaker, ka resolution hi ram tana hna kan thawh dante 

a nih avangin, member zahawm tak takte hian min pawmpui (adopt) ngei turin ka sawm a ni. 

SPEAKER : Aw le, resolution neituin a rawn move ta a, kan sawiho nghal ang a 

 

[Speaker-in sawihona hawngin, member tinte minute 10 zel hun a siamsak a. Hun tawp hma 

minute 1-ah hriattirna bell rik tir tur a ni.] 

 

A hmasa berah Pu Rasik Mohan Chakma ilo sawm ang u. 

PU RASIK MOHAN CHAKMA : Pu Speaker, ka lawm e. He Private Member 

Resolution rawn luh dan leh kan sawiho tur hi ka lo hmuh ve takah chuan, ka rilrua lo lang 

hmasa ber chu inthlan lo awm leh turah hian MNF kan sorkar leh ngei dawn a nih hi tih hi a ni. 

Kum hnih chauh in sorkar a, mipui harsatna tura thil controversial tak tak kar khat pawh awm 

lova a rawn chhuak zut mai hi a mak ka ti hle a ni. Khatiang khawpa mipui mangan laia in 

hnathawh nuam in la ti hle mai hi mipui tan chuan a beidawnthlak hle a, mahse MNF tan erawh 

kan phur phah sawt thung a ni. 

Pu Speaker, in dinglama thu sorkar party-te hian hnathawh lawmawm tiin in rawn in-fak a, in 

tan chuan a lawmawm ang chu, restricted tender hmangin in duh duh contract in pe a, hlawkna 

in hmu hnem thin em a ni. Mahse, in hnathawh chhiat zia hi Chawngte kawngah te pawh khan 

a lang chiang hle a, culvert in siam pawh kar khat pawh a daih hma khan a puak leh nghal mai 

a. Bazeisora bulah retaining wall in siam pawh thla hnih chhungin a chim leh vek a ni. Hetianga 

hna chhe lutuk chunga in hlawh in hmuh thin avang hian in tan chuan a lawmawm viau ang a, 

mahse kan sorkar lohna lam, i veilama thu kan mipuite tan erawh chuan thawk a pik hle a ni. 

A rapthlak ka tih em em chu, Mizoram mipui pakhat mah hmaih lova buhfai man in ti-to te, 

petrol leh diesel man in ti-to te hi lawmawm in ti tlat hi a ni. Mirethei te pawisa in rawk a ni a, 

mipui an mangang hle a ni. Kum 2019 khan MNF sorkar chuan Congress-in NEDP pawisa an 

hman loh kha Chief Minister Pu Zoramthanga khan a pawt khawm a, mipui harsatna thlen lovin 

kawng zawng zawng a siam a, mipuite khan an fak luai luai a nih kha. Mahse, ZPM research 

base a kal tute khan SEDP pawisa ₹150 crores chuang kan neih reng pawh hmang duh lovin 



kum tluanin in dah a, tunah hian kalkawng erawh chhe tak a ni ta a ni. Aizawl leh Thenzawl 

kawng siam te hi kan hnathawh in ti ve ngawt a, mahse MNF thawh chhuah liau liau a ni thung. 

Pu Speaker, he resolution in rawn move hi keini lam chuan 'suicidal act' ah kan ngai hial a ni. 

Saiip sin chungin in tawngtai a, tumah duhsak loh in ti a, mahse a tukah in chhung leh khatte 

restricted tender-in contract in pe leh si a. In-enfiah nachang in hriat loh tlat chuan kum thum 

hnuah hian ZPM MLA pakhat mah in awm tawh lo vang tih a hlauhawm hle a ni. Mipuiin an 

thlang tawh che u a, chuvang chuan an tawrhna tur zawnga rorel lovin, mipui tana rorel dan hi 

zawng hram teh u. 

Ka lawm e. 

[Dy. Speaker-in Chair a la a.] 

 

DEPUTY SPEAKER :  A phar hmasa zawk Pu T. Lalhlimpuia, Lunglei West 

bialtu ilo sawm ang. 

PU T. LALHLIMPUIA : Pu Speaker, i mit a dik hle mai a, ka lawm e. Vawiina 

kan MLA zahawm tak Er. Ginzalala’n ZPM sorkar hnathawh lawmawm kan tihna resolution a 

rawn vawrh chhuak hi a hun hle a ni. Zoram mipuite lawmna sawi tur hi a tam em em a, minute 

10 chauh han hman pawh hi a tlem hle dawnin ka hria a, hmanhmawh takin i han thlir chhuak 

zung zung teh ang u. 

1. ICT Department & Digital Transformation: 

Tunlai khawvelah technology hi a pawimawh tawh em em a, software leh application develop 

thiam apiang hna a chak tawh a ni. ICT Department hmalaknaa 'Bhashini App' kan hmang thei 

tur hi a lawmawm hle. Mizo hi hmun kilkhawrah kan awm avangin hnam dang nena in-biak 

pawh (communicate) hi a harsa thin a, digital platform hrang hrang kan neih tak hian nasa takin 

min pui dawn a ni. 

• Online Services: ILP, Spartan (ruang phurh), Mizoram House booking, Teacher 

Transfer portal, Quarter Allotment, leh Land Portal Version-II te hi kum hnih chhung 

leka Minister chak takin a rawn siam chhuah, mipuite tana awlsamna lian tak an ni. 

2. I&PR leh Printing & Stationery Department: 

He Department hian revenue target an set aiin an thawk chhuak hnem zawk (surplus) a ni. 

February 2026 thlenga an target chu nuai 150 a nih laiin, nuai 184 chuang zet an thawk chhuak 

a, 123.03% zet an achieve a ni. Hei bakah hian thalaite tan film making lamah opportunity thar 

an siamsak zel hi a ropui hle. 

 

3. Lunglei Market Shed (Commerce & Industries): 

Lunglei mipui nghahhleh em em 'Market Shed' hi sorkar hmasa atanga bul tan ni mah se, ZPM 

sorkar hnuaiah chak takin hma a kal a. Tunah hian PWD-in rawng an hnawih mek a, thla thar 

hian an zo dawn tawh a ni. Hei hi Lunglei mipuite tana thil lawmawm tak a ni. 

4. Recruitment & Employment (DP&AR): 

Sorkar hna lak phalna (post fill-up) chungchangah 10.02.2026 thleng khan mi 11,156 zet lak 

phalna DP&AR hian a ti chhuak thei tawh a. Finance Department-in hei hi phalna (consent) a 

lo pe vek thei hi sorkar hlawhtlinna chinchhiah tlak a ni. 

 

5. Rel (Railway) Hmasawnna: 

Mipuite rel ticket kan chan loh thin avangin Chief Minister-in hotu lian zawkte a ngen a, 

Silchar-Sairang rel (Train No. 55,669/55,670) an dah belh ta a. Hei hian mipui mamawh hriaa 

sorkar a pen chak zia a ti-lang a ni. 



6. PWD leh Kawngpui Hmasawnna: 

Hindi movie kan en thin ang deuhin, kum hnih chhung kha chu kan PWD Minister hi "a thi 

deuh sawk sawk" a, mahse tuna kawng siam that kan rawn post neuh neuh hi chu changtupa a 

rawn tho chhuak leh ta a ang ka ti hle. 

• Hmunpui & West Bungtlang: Khawvel awm tirh atanga kum 113 hnuah Hmunpui 

khua-ah 'metal road' (kawng tui-ek) a lut ve ta hial a. West Bungtlang-ah pawh chutiang 

bawk chuan kawng tha mipuite'n an neih avangin lawmna video-te pawh a rawn chhuah 

sup sup mai hi. 

Pu Speaker, sawi tur a tam hle a, mahse ka hun a tawp tawh avangin heng chin hi sawi theih 

nise ka lawm e. 

DEPUTY SPEAKER :  Tunah Palak bialtu MLA zahawm tak Pu K Hrahmo i lo 

sawm ang.  

PU K. HRAHMO : Pu Deputy Speaker, ka lawm e. Hei vawiin hi eng ni nge maw ni 

le? "Unlucky Day" kan ti dawn nge? Zing lamah resolution pakhat kan chai tawh a, tunah pawh 

hei Pathian duh loh zawng; mahni infak hi Pathian duh loh zawng tak a ni a. ‘Ram rorelnaah 

Pathian ram thlen tir kan tum si, Pathian duh loh zawng resolution move vak vak mai hi a 

inhmeh em ni le? Tin, upa-tawngah, "Mahni infak leh sakhi ngalah engmah a bet lo," tih te kha 

in hre chhuak lo em ni? 

Nimin lam List of Business ka hmu a, hei kan thianpa Champhai North bialtu resolution, "ZPM 

sorkarin Mizoram tana a thawhte hi lawmawm kan ti," tih a lo ni a. Aw! ka thianpa chu a va 

inhlei ve maw le, hetiang resolution te a luhpui mai hi! A tihsual palh a ni ang a? Naktuk lamah 

a hunah a withdraw mai ang chu maw” ka ti a. "Val Upa Council" an ti em ni kha? Khang ho 

khan, "Hetiang hi chu a tha lo e, withdraw mai rawh," an ti anga a withdraw leh mai tura ka lo 

beisei laiin, hmai uang takin a rawn move leh tlat mai a; mak hi ka ti a ni, ZPM sorkar hi! 

Tin, kha Pu Deputy Speaker i dinglam thu ho kha ticket an pe vek tawh, stage-a koh khawma 

thu chham kha ka rilru ah a lianin, a awm reng mai a ni. "Kei leh ka chhungte, then leh rualte 

induhsakna lakah ka fihlim ang," tih kha tha hi ka lo ti em em a. Kei phei chuan "ZPM 

Hallelujah Chorus" ka lo ti hman a, tha hi ka ti em em mai a ni . Mahse kum hnih an han sorkar 

a, khawilam Pathian ram thlen tir chu nge an sawi. * ……. pawh hian em ema a ti tawh a nih 

hi! 

[Speaker thupekin helaia * tawngkam hi nawhreh (Expunged) a ni a.] 

Sorkar hmasa in a tih duh miah loh, loh theih loh chang chauha a tih, "without call of tender" 

ringawt a hna an thawk a nih hi. Tender hmuh tur awm mang lo, "without call tender" vek, tin 

an mi leh sa te vek an duhsak. Ka bialah phei chuan khaw pakhatah ka va kal a, School pahnihah 

hei Samagra atang a ni awm e, worker ZPM worker ho kha an lo thawk a ni awm a. School 

pakhatal 10 te, school pakhatal 12 te khan an bawr a ni. "Khu khu eng nge an siam a?" ka ti a, 

"ZPM ho in tikhuan an in-hlawh a nih khu," an ti a. An khuaah hmeithai te an awm ve reng a, 

in-hlawh an dil pawn an phallo an ti a. ZPM ho kha hei mulukawlh ho in a sa-ruang ei ang hian 

khaw tinah hlawh-fa awm thei ang ang kha ZPM worker ho i'n a bawrin an bawr a ni a, a 

zahthlak zia hi. 

Helam-ah an pu te chuan "ram rorelnaah Pathian ram thlen tir" chu an la tih sauh sauh chu a ni 

a, a mak khawp mai. Pathian ram thlen tir chu sawi loh, nichin lawka ka sawi tawh ang khan 

*……….. pawh hian em em a a ti tawh a nih hi! 



Chutih laia an thil lo tih tawh fakna Resolution lo lut leh phei hi chu mak hi ka ti lutuk. 

[Speaker thupek angin helaia * ‘……’ tih tawngkam hi nawhreh (Expunged) a ni a.] 

In-fak duh suh u, tawng miah lo hian thawk mawlh mawlh rawh u; mipuiin an hmu reng che u. 

In hnathawh aiin infakna kha a tam lutuk a, mipuiin an ning tawh che u a nih hi.Thingtlang 

rilru, mipui rilru hi in hre lo, an hre lo. Thingtlangah pawisa van zia chu, dawrkaiin "Ka inhralh 

thei lo pawisa a vang lutuk," an ti; kuhva zuar pawhin an ti. Khawtinah va zawt teh u; "Pawisa 

a vang ber," an ti ZPM sorkarah hian. ‘Engnge tam ber thung le?’ kan tih chuan, a tam ber chu 

maw, ZPM vote tawh inchhir an tam ber, khawtinah a khatin an khat. "Ka vote tawh awm lo 

em mai; mi bum an hrat lutuk, ka vote tawh dawn lo," an ti. 

Chuvangin, in thil tha tih chhun te kha sawi sawi suh u, Pathianin a hre reng; mipuiin an hre 

reng che u. Helaiah lo infak reng reng suh u; Pathian duh loh zawng a ni. Chuvangin, a 

Resolution neitu khan khawngaihin withdraw mai sela a tha lo em ni le? A tipalh a ni ang. 

Engpawhnise, sawi tam pawh ka duh lo. Hetiang han sawi pawh hi Kristian tan a mawi lo; 

Infak pawh a mawi lo; sawi tam lutuk pawh a mawi lo. Mahse, loh theih lohin ka ding leh si a 

nih hi. Chuvang chuan, a Resolution neitu hian tlawmngaiin withdraw mai rawh se. Pu Dy. 

Speaker, chu te chauh chu ka sawi mai ang e. Ka lawm e. 

DEPUTY SPEAKER : A party kokim deuh khan ka sawm ang ka ti a, khawnge 

a congress Pu Nguna kha? A resolution te kha a tha viau asin maw le. Kei pawhin ka lo 

ngaihtuah a, mipa pawh hian ‘hmeichhia’ tih khan kan iai chuang lova, nupui ah kan nei duh 

tho a; a hmeichhia zawk pawhin kan iai lo a ni tih hi an hria avangin an pu hreh vak chuang lo 

va. Chuvang chuan, pawl lian ber pawhin an hming an la thlak duh bik chuang lova. Mahse, 

ngaihdan hrang hrang a awm thei a, a tha vek e. Tunah Serlui bialtu MLA zahawmtak Pu 

Lalrinsanga Ralte i lo sawm ang. 

 

PU LALRINSANGA RALTE :  Pu Dy. Speaker, ka lawm e. Vawiina Mizoram 

sorkar fakna rawn lut ta mai hi mak ka ti a, a lungchhiatthlak zawk hlein ka hria. A rawn move-

tu hian sorkar thil thleng thar tha, ram leh mipuite tana hmasawnna tur sawi tur mumal a nei 

chuang lo. Chuvang chuan he sorkar hliam leh thil thleng thar tlem te han sawi chhuah ve ka 

duh a ni. 

Pu Dy. Speaker, he sorkar a lo pian hian buhfai man a letin a pung a, tui bill leh electric bill te 

a pung bawk. Official-ten sawifiah thin mah se, a petu mipuite hian a hmaa kan pek aia tam 

vek kan pe a ni. Tin, sorkar kal tawhten an tih ngai miah loh, petrol leh diesel manah chhiah an 

la a; he chhiah lak atang hian SSA zirtirtu hlawh chauh an tumpui a niin ka hria. 

Tin, Pu Dy. Speaker, he sorkar langtlang lohzia chu, Cabinet meeting minute pawh tichhuak 

ngam lovin an thukru thin a, hei hi sorkar tha zia a ni lo. Chuvang chuan han fak em emna tur 

hi ka hre lo a ni. 

He sorkar hi an sawi loh ang apianga awm thinin ka hria. Nichinah sorkar kalta te kha 'sem 

policy' tiin an dem a, mahse he sorkar hian Chief Minister special package hmangin sem policy 

bilsak tak a kalpui leh si a ni. ₹1,00,000/- intiamin mi engemaw zat, ka bial Serlui bialah pawh 

₹79,000/- leh ₹80,000/- te a thlawnin an sem a, tunah phei chuan ₹50,000/- in an titlahniam leh 

a ni. An infakna leh an sawi ang hian an awm lo hle. 

Tin, "Restricted tender kan ti ve lovang, sum save-na a ni," titute khan sorkar kal tawh te aiin 



restricted tender hi an uar zawk a, blanket approval hiala pechhuak awmchhun sorkar an ni. 

"Huau huau festival phuahchawp hi kan lawm ve lo," tia insawite khan khuallianna tur an 

zawng em em a; Chief Minister picnic spot hawngtu awmchhun hi vawiina kan Chief Minister 

hi a nih ka ring. Festival hi sorkar kal tawh te aiin an lawm zawk hle a, khuallian nih nuam an 

ti hle a ni. 

Tin, Pu Dy. Speaker, chhimlam mipuite duhsak anga insawi si hian, ngati nge Aizawl-

Thenzawl-Lunglei (ATL) road siamna tura sum vaibelchhe 58.99 hman duh lawk loh avang 

khan thalaiten Court-ah min khing a, High Court-in hmang vat turin min tur zawk tak kha? 

Kawng chungchangah chhimlam mipuite kan duhsak lohzia a lang chiang hle a ni. Tin, ADB 

loan dil dawn lo tituten vawiinah chuan a uar takin an dil a, hmuh loh hlauin an phe zung zung 

mai. 

Tin, Pu Dy. Speaker, 'UC lem kan ti ve dawn lo' ti a au dum dum si kha, he sorkar hian Central 

Jail leh jail hmun hrang hrangah, a hna leh tender la chhuah hmain UC lem a ziak fel vek a ni. 

Sorkar kal tawhten loan an lak sawisela 'mipui min dahkham' tituten vawiinah loan lak tumin 

SASCI an um leh si a, tunah chuan 'loan tha mi' tiin an sawi leh ta vel a. Mizo A, AW, B-a 

'NG' awmna sawn mai mai buaipuitu sorkar hi fak tlakah kei chuan ka ngai lo. 

Aizawlah Youth Centre lianpui leh Recreation Centre, infiamna leh ei tur awm, zirtirtu thalaite 

puihna tur website siama "May I help you?" kan tih turte kha din tawh ni ila chuan ka fak viau 

ang. Vawiinah kha website tal khan chu din ila a zia zia awm tur a ni a, sawi loh anga awm he 

sorkar hi fakna tur ka hre lo. 

Tin, Pu Chairman, Mizoram Development Bank din tuma thalaite fuih phurtute khan vawiinah 

thalaite hi kan bum ta niin ka hria a, pawi ka ti takzet. WHO leh UNO hriatpui tham khawpa 

ruihhlo ngaite enkawlna Community Healing Centre, inthlan dawna inzawrhna fel ber kha kum 

hnih sorkar chhung hian bawhzui awm ta reng reng lo hi sorkar tha a ni dawn em ni? 

[Pu V. Malsawmtluanga, Panel of Chairman zinga member pakhatin chair a la.] 

Pu Chairman, hun min pek belh deuh ka dil nghal a ni. Vawiinah Aizawl population hi a tlem 

ta chuang em? Sorkar hma kan inzawrhna ang ngei hian hna kan thawh a tul a ni. He sorkarah 

hian journalist-te an him lo riau a, politics phuba lakna hmanga an nupuite thlengin an tawrh 

hi dik ka ti lo. Journalist-te zalenna huai taka an hman ngam hi ram tan a tha a, kan thatlohna 

lai sawisel ngam kan nih te kan inzir a ngai zawk a ni. Mipui hlauh tura insiam ringawt mai hi 

a fuh lo. 

Pu Chairman, kum 2023 MLA General Election-ah khan mipuiin 'enchhin ve ang' tiin min 

enchhin a, amaherawhchu mipui hian min hne hma khawpin ka hria. Kum 2024 Chhinlung 

Hills Council inthlanah hmar tlangdungah an paihthla nghal che u a ni. Tin, Adviser to CM 

bialah ngei pawh Local Council inthlanah chiang takin an tla a, Lawngtlaiah MDC By-

Election-ah an tla a, Dampa bialah MLA By-Election-ah an tla leh a, Lawngtlaiah MDC 

General Election-ah chiang takin ZPM sorkar lai hi a tla leh a ni. Thla leh AMC inthlanah pawh 

Aizawl mipuian an ninzia che u an tihlan leh ka ring. 

Inthlan hmaa midang aia tha bik leh fel bika inzawrhna te umzui miah lovin, lalna leh thuneihna 

kan chan tak hnuah chuan nuamchen sorkar leh khuallian zawn a zawng sorkar zawk kan ni ta 

in ka hria. Ram tana hna thar kan thawh leh mipuite tan hahdamna kan siam em tih zawk hi 

kan inen tur a ni. 



Pu Chairman, a tawp nan, Lengpui bula ram lei hmanhmawh em ema kal ta te leh politician 

senior-te tawngka tam tak rilruah a awm a, mahse ka sawi vek lovang. Helai chhunga member-

te kan inhmuh dan leh kan sawi dan hi mipui min hmuh dan a ni lo. Theihtawpa sorkar hi in 

insiamthat loh chuan kum 2028-ah hian MLA in nei tlem ngawtin ka ring. Ka pel thui ta deuh 

a, Pu Chairman, hun min pek belh avangin ka lawm e. 

 

CHAIRMAN: Kan hriat angin minute 10 theuh hun kan nei kha a ni a, vawn dik hram hram i 

tum ang u. Aw le, tunah chuan member zahawm tak Pu Jeje Lalpekhlua i lo sawm ang. 

 

Pu Jeje Lalpekhlua thusawi kha, a thu incheh leh sawi nawn (redundancy) te siamremin, 

grammar leh punctuation felfai tak leh Mizo ṭawng ziah dan tur dik tak (MAL pawm dan) 

hmangin buatsaih a ni e. I duh dan angin thusawitu hmingah bialtu hming dahluh a ni bawk. 

PU JEJE LALPEKHLUA :  Pu Chairman, ka lawm e. Kan member chhuanawm tak 

Pu H. Ginzalala, Champhai North Bialtu MLA Private Member Resolution, ‘ZPM sorkarin 

Mizoram tana a hnathawhte hi a lawmawm kan ti’ tih chungchang kan sawiho tur hi a 

lawmawm hle mai. ZPM sorkar hmalakna hi sawi dawn ila sawi tur a tam em em a, kum rei 

lote chhunga hmalak tawhna hi minute 10 chhung chauha sawi hman chi a ni lo. Intiam vaka 

tih leh si loh ai chuan, inthlan hmaa kan inzawrhna mipuite hmuha kum rei lote chhunga kan 

han thawk chho mai hi a lawmawmin ka hria a ni. 

A hmasa berah chuan Pu Chairman, Mizoram Universal Health Care Scheme (MUHCS) hi 

sawi ka duh a. He scheme tha tak kan neih theihna tur hian kan Chief Minister leh kan House 

Leader-te, kan Health Minister Pi Lalrinpuii leh Adviser to CM Pu TBC Lalvenchhunga te an 

thawkrim em em a, an inpekna hi a chhuanawm takzet a ni. Pu Chairman, sorkar kalta te khan 

Health Care Scheme tha tak chu an lo duang tawh thin; chutih rual erawh chuan sorkar fawng 

chelhtute azirin a kalphung a inang lo thin hle a. Bill pek chhuah lamahte harsatna awmin, bill 

tang leh muang hrim hrim avangte khan mipuiin harsatna nasa tak kan tawk thin a ni. Nitina 

eizawngte leh kut hnathawktute tan damloh hi a huphurhawm thin em em a, thenkhat phei 

chuan in leh lo, hmun leh ram thlenga dahkhama inkhulchhuah hial ngai dinhmunah an lo awm 

tawh thin. Tunah erawh ZPM sorkar hnuaiah Health Care Scheme tha tak kan han nei chho hi, 

a bikin kut hnathawka eizawng mi harsate tan thla a va muang em! 'Damloh hi kan hlau tawh 

lo,' tih hi vawiin ZPM sorkar hnuaiah chuan a lang chiang hle a ni. 

Health Care Scheme tha tak kan neih hi a bikin tunah hian Golden Card neite, mi harsate te te 

kan ni a. Tunah hian mi 50,000 chuang Golden Card hmanga inenkawl kan awm tawh a, vawiin 

thlengin MUHCS hnuaiah damlo inenkawlna senso atan sorkarin cheng vaibelchhe 138.48 a 

pe chhuak tawh a ni. A bikin kan bial leh district lam han sawilan lawk ka duh a; keini hi tun 

MUHCS chhawrtute zingah hian kan awm a ni. Bial chhung Hnahthial District bik atan 

sorkarin cheng nuai 119.23 (1,19,23,518/-) zet a pe chhuak a, Hnahthial District mipuite hian 

he scheme hi kan chhawr tangkai hle a ni tih ka sawi duh. He House zahawm tak kaltlang hian 

kan House Leader leh a changtu Minister chungah khan lawmthu ka sawi nghal duh bawk a ni. 

Pu Chairman, tun hnaihah he scheme avang ringawt hian thalaiten hna kan hmuh tam phah em 

em mai a. Doctor-te, technician-te leh Group D nursing officer 300 lai lak belh an nih thu te 

atang hian thalai tam takin hna an hmu a; employment generation tha tak a ni tlat mai hi a 

thlamuanthlak takzet a ni. District Hospital tihchangtlun a ni chho te, ICU dah a ni chho te, leh 

hospital hrang hrang tihchangtlun a ni zel te hi a lawmawm hle. Tunah hian a lan dan chuan 

damlo zawng zawng 70% hi sorkar damdawiin lamah enkawl an ni a, 30% vel chauh hi private 

hospital-a lut an ni. Mipuite hi sorkar hospital-ah hian kan thla a muang tawh tih a lang chiang 



hle a, hun kalta leh tun dinhmun thlir chuan percentage zawngah pawh mipuite thlamuanga chu 

a hmuh theih a ni. 

Pu Chairman, sorkar damdawiin kan chhawr tangkai hle tih a chiang a. Cashless kan tih ringawt 

atang pawh hian, a bikin kan bial atang pawhin damdawiin an han thleng a, a thlawna an chhuak 

leh mai thei hi lawm avanga mittui luang chunga nutling patling min rawn phone a, kan 

inhmuna min chibaitute pawh kan tawng ve thin a, heng ringawt pawh hi a lawmawm hle. He 

rorelna sang bera mipui aiawha kan din piah lamah, mipui tana he sorkar a ding reng a ni tih 

hriat nan leh he ZPM sorkar hnuaia ding kan hotuten MLA tur atana min han dah ringawt pawh 

hi a lawmna ber zinga mi a ni a, ka tisual lo hle tih ka inhria a ni, Pu Chairman. 

Pu Chairman, a pahnihnaah hian buhfai chungchang kha han sawilan ka duh a. I veilama thu 

(opposition group)-te khan buhfai man ti to, buhfai zawng zawng ti to ang deuhte khan an han 

sawi a; amaherawhchu ram rorelna sang berah hian mipui kan kaihhruai danah hil a tak tak 

(reality) ram thil hi i sawi thin teh ang u, pehhel lo hian tih hi vawiin hian kan sawi lang leh 

duh a ni. 

Tin, Pu Chairman, Food, Civil Supplies & Consumer Affairs (FCS&CA) changtu Minister hi 

he House zahawm tak hmang hian fak ka duh hle a ni. Ani hi thil a vei tawh chuan vei ngut 

ngut chi, theihtawp chhuah chi a ni a. Buhfai lam an buaipui chho tak tak kha chu an inah kan 

zu leng a, a fanu naupang te khan 'Ka pa chu inah pawh buhfai ti reng mai,' a ti hial a. Chutiang 

khawpa vei a, a taka thawk mi kan nei hi a thlamuanthlak hle a ni. ZPM-in sorkarna kan chan 

hlim khan godown kan neihte pawh a ruak heihuai a, a mangangthlak viau pawhin ka hria; 

amaherawhchu a changtu Minister theihtawp chhuahna zarah ZPM sorkar chhungin buhfai 

lakah harsatna liamtham em em kan la tawng lo a ni. Chumi piah lamah fur a ni a, kawng 

chungchangah harsatna neuh neuh kan tawk thin a, chutah pawh chuan buhfai kan ngaihloh 

miahna turin a hmunah kawng va enin thil hrang hrangah a taka che chhuak Minister kan nei 

hi a thlamuanthlak ka ti takzet. 

Pu Chairman, FCS&CA Department chu mipuite buhfai eitur sem hi a ni a. Buhfai hi thlatin 

chhungkaw 2,81,901-a awm mi 11,42,567 hnenah semchhuah thin a ni. Heng mite buhfai 

mamawh hi chawhrualin quintal 97,000 vel a ni a, tun dinhmunah retailer 1,264 an awm mek 

a ni. Pu Chairman, heti zat thlatin semchhuah a nih hian, kawng lakah buhfai bo thlaute hi 

supply kudam a thlenin, a kudampui GMG Zuangtui atangin kudam hrang hrangah 

phurhchhuah a ni thin a. Kudamah mipuiin 'buhfai buk dik lo kan dawng' an tih fona te hi, 

retailer-ten 'kudam atangin a kim lovin kan dawng thin' an tih vang thin a ni. Hengte tihfel a, 

buk dik zawk kan dawn theihna turin theihtawp chhuahin a changtu Minister-te leh thawktuten 

hma an la a, Electronic Point of Sale (ePOS) hman vek a ni tawh a. Tunah chuan mipuite 

pawhin buhfai buk dik kan dawng thei tawh hi a lawmawm ka ti takzet a ni. Tin, Mizoram 

sorkar chuan digital weighing scale 112 a lei bawk a, heng hmang hian buhfai pekchhuah turte 

chu buk vekin, ZPM hnuaiah dik taka buhfai buk a nih theih nan thlabaia sem a bang riral awm 

tawh lovin, buhfai manah sorkarin sum tam tak a save phah bawk hi a lawmawm hle a ni. 

Tin, Pu Speaker, a tawp lamah chuan agriculture lam tihlan leh ka duh a. A bik takin kan Chief 

Minister chhuanawm tak Pu Lalduhoma hian sawhthing hi hun rei tak chhung alo vahvaih pui 

tawh a, ZPM-in sorkarna kan chan hnuah khan kan CM hian hun rei tak alo vahvaih pui tawh 

tihhlawhtlin a ni chho zel ta hi a lawmawm ka ti takzet. Pu Chairman, i remtihna in kan Chief 

Minister chhuanawm tak Pu Lalduhoma pawh a mimal tak pawhin ka lawmpui a ni. 

Pu Chairman, Mizoram sorkar chuan Mizoram Agriculture Marketing Board (MAMB) leh 

agency dangte kaltlangin December 2023 atang khan sawhthing leh thlai a lei tan a, loneitute 

sawhthing quintal 3,38,354 vel a lei tawh a ni. Sawhthing chingtute a vaiin support price cheng 



vaibelchhe 137.72 vel a pechhuak tawh bawk. Pu Chairman, ZPM sorkarin a intiam ang ngeiin 

thlaithar a lei a; kan bial lam sawilan leh ka duh chu, Hnahthial District-ah hian 2025 khan 

SCC kaltlangin sawhthing quintal 17,190.37 kan hralhchhuak a, hemi hralhna man ringawtah 

hian ₹ 7,06,82,306/- (cheng vaibelchhe 7.06) Hnahthial District-ah sawhthing hralhna vangin 

kan han lalut a, sawma pakhat (tithe) te pawh a pung a ni tih kohhran atang te pawhin kan lo 

hria a, a lawmawm hle a ni. 

Pu Chairman, a tawp lam ka hnaih tawh anga, a tawpa sawi loh theih loh chu, ZPM chu kut 

hnathawktute sorkar a ni tih angin, kuhva tawlhruktute dan lovin kuhva tawlh luh tihtawp a nih 

hnuah kan hriat tawh angin Hachhek bial lamah phei chuan kuhva rah hralhna kum khat chhung 

(nikum chhung) ringawtin cheng nuai sanga chuang kut hnathawktuten an seng ringawt pawh 

kha a lawmawm ka ti hle. A bikin hetiang lama hma latu Minister Home Department lampang 

changtu chungah pawh khan lawmthu kan sawi duh a ni. 

Tin, sports lampang, a tawp ber nise, EMS (Empower Mizoram Sports) khan nimin khan '15-

days training' kha dil theih a nih tawh thu a changtu Minister khan an puangzar a. He thil hi ka 

vei em em mai thin a ni a, a taka tihhlawhtlin a ni mai pawh hi sports-ah hian infrastructure 

ringawt ni lo, naupangte chher hriam kawngah ZPM sorkar hian nasa takin hma a la a. Hetiang 

a tihhlawhtlin a nih theihna tura hmalatu, a bikin a changtu Minister a ngaihna hria kan han nei 

te leh department lamin theihtawp an chhuah a, hlawhtlinna kan han hmu hi a lawmberte zinga 

mi kan ni e. He House zahawm tak kaltlang hian min lo thlirtute, a bikin thingtlang lama awm, 

coach rawihna tur neilo te, training duh ve si zirtirtu neilo te khan tunah chuan Sports 

Department hnuaiah a dil theih tawh a ni tih vawiin ni hian he House zahawm tak kaltlang hian 

kan sawi bawk nise. 

A tawp berah chuan Pu Chairman, kan member chhuanawm tak Pu H. Ginzalala, Champhai 

North Bialtu MLA private member resolution, 'ZPM sorkarin Mizoram tana a hnathawhte hi 

a lawmawm ka ti' tih hi a dikin a tha ka ti hle a, ka rawn support a ni. Ka lawm e. 

 

CHAIRMAN:Aw le. Tunah chuan kan member zahawm tak Pi Prova Chakma ilo sawm ang. 

Pi Prova Chakma thusawi kha, a thu incheh leh ṭawng hman lo nawn (redundancy) te 

siamremin, grammar leh punctuation felfai tak leh Mizo ṭawng ziah dan tur dik tak (MAL 

pawm dan) hmangin buatsaih a ni e. 

PI PROVA CHAKMA :  Pu Chairman, ka lawm e. Vawiin ni hian kan member-

in Private Member Resolution, ‘ZPM sorkarin Mizoram tana a hnathawhte hi a lawmawm kan 

ti’ tih a rawn pu lut a. Amaherawhchu, he resolution List of Business atanga kan hmuh tirh 

khan, ka rilrua lo lang chu 'Keimahni tan chuan a va lawmawm lo ve,' tih a ni. A rawn pu luttu 

kaldan ang khan ka han kal ve lawk ang e. 

'Sem policy kan hmang ve lo ang' an ti a; he sem policy an hman loh vang hi a ni ang Dampa 

By-Election-ah pawh khan an chak loh ni. ZPM founder-te khan, 'Hei, min tiam angin min pe 

si lo a, dawt kan sawi zing lutuk,' tiin an unauten hrilh turin min ti a ni; anmahni sawi dan ngei 

a nih chu ka rawn sawi chhuah, Pu Chairman. Khami vang khan tlangval tam tak MNF-ah an 

rawn lut a, MNF pawh kan chak phah ta a ni. 

Agriculture lampang kan thlir chuan, 'Agriculture-ah transformation kan nei,' an ti a. 

Amaherawhchu, khami transformation chu khawiah nge a awm tak? Kut hnathawktute an 

mangang hle a, nikum lamah phei chuan hralhna tur an nei lo. Sawhthing leh hmunphiah 

chungchangah kut hnathawktute tan transformation chu engtin nge a awm chuang? A tam zawk 



chuan hralhna tur an nei lo a, an mangang a ni. Kumin phei chu hmunphiah engmah an thar 

chhuak ngam lo; nikum anga hralh tur nei lova an mangang leh ang tih an hlau a ni. Chuvang 

chuan keini tan chuan ZPM sorkar hi lawmawm kan tilo a ni. 

Health sector lamah khan kan sawi takah chuan, February 13-ah khan Multi-Speciality Free 

Clinic kan nei a. Indian Medical Association (IMA) leh an team-te chungah lawmthu ka sawi 

a ni. Hei pawh hi ZPM sorkar hian 'Kan sorkar hmalakna' in lo tih hmain ka sawi khalah che u 

a ni e. Doctor 50 rualin Tlabungah he clinic hi min neihpui a, he House kaltlang hian an 

chungah lawmthu ka sawi duh a ni. Health sector-ah tho khan, Mizoram Universal Health Care 

Scheme (MUHCS) hi a hming a danglam a ni mai a, sorkar hmasa pawh khan Health Care 

Scheme chu 2008 atang khan a lo kalpui daih tawh. Hming thlak mai chauh a ni a, 

amaherawhchu MUHCS-ah hian a luhna man (premium) kha a to bik a ni. Cheng 500 atang 

khan a tan a, sorkar hmasa lakah a to zawk avang khan kan lawm thei lo a ni. 

Education sector-ah hian kan kal leh ang a, 'Impact (awmze nei tak) a nei,' an rawn ti a. 

Education-ah hian engtin nge impact a neih tak ang? Sorkar hmasain school engemaw zat a lo 

upgrade (hlangkai) tawh te kha tun sorkar hian a revoke (nuaibo) leh vek a ni. Zirtirtute chu 

nation builder (ram sirtu) an ni a, mahse an zahawmna hliamsakin mipuiah nuihzatburah tun 

sorkar hian a siam a ni. Chuvang chu engtin nge impact tha a neih theih ang tih ka rilruah a 

rawn lang a ni. Tun sorkar hian school upgradation chungchangah, khati zat school signboard 

te lo tar tawh leh seal thlap tawh hnu khangte an han thiat (revoke) leh kha a zahthlak lutuk. 

Khua leh vawi mipuiah khan, 'Engatinge hetia a awm leh tak?' tih zawhna an hlawh a, an 

khawngaihthlak lutuk hle a ni. Chuvang chuan ZPM sorkar hi chu engtin nge ka fak theih ang 

aw tih ka rilruah a rawn lang hle a ni. 

A lehpekah chuan, road construction (kawng siam) chungchangah hian sawi tur tlem ka nei a. 

Kawng tha chu tupawhin kan mamawh a, kan lawm a ni; amaherawhchu tuna Aizawl khawpuia 

kawng an siamna sum hi khawi atanga lo chhuak nge a nih ka hre lo. Keima hriat dan chuan, 

ATL Road a hmaa World Bank kawng an siam laia an security deposit leh a interest (pung) 

nena an lakchhuah atanga khami fund lo awm ta kha hmanga siam a ni tih ka hria. Chuvang 

chuan anmahni sorkar pawisa chhuah liau liau a ni miah lo. ATL Road an siam chu a hma daih 

tawh, sorkar hmasa Congress leh MNF-te lo sorkar tawh hnuah khang an dahkhawm interest 

atanga siam leh kha a ni lawm ni? Chuvangin tun sorkar hian anmahni pawisa liau liaua siam 

a ni lovang tih kha ka ring tlat a ni. 

Tin, tun sorkar hian sorkar hmasate puh a hrat lutuk a, 'Leiba kan rulsak' hi an ti fo thin. Leiba 

rulsak chungchang chu tupawh sorkar se, a lehpek 2028-ah hian MNF kan sorkar leh a nih 

pawhin, tuna leiba lo awm hi kan rul ve mai dawn a ni. Hei hi chu universal truth (thudik sa) a 

ni lawm ni? Chuvang chuan heng hi chu tupawh sorkar se sorkar hna leh tih tur vek a ni a; 

Congress an sorkar a, an tla a, a lehpekah MNF-in tikhan an chhunzuan zel thin. Chuvang 

chuan 'rulsak' ti a sawi bik vak hi chu a dik lo emaw ka lo ti deuh a ni. 

Buhfai chungchang hi sawi loh ka tum a, mahse ka sawi lo thei lo a ni. Buhfai hi tun hma sorkar 

hmasa pawh khan Card Var (APL) hian kg-ah ₹ 15-in an lo la thin a, khang pawh khan mi 

harsa tak tak khul hlei thei lo an awm tawh thin. Amaherawhchu, tun sorkar hian kg-ah ₹ 30-

in an han tipung leh a, heta lawmna tur awm hi ka hre lo reng reng. A chhan chu cheng 15 

pawh khul thei lo an nih laiin, cheng 30-ah khan engtin nge an khul zawh ang? An khul thei 

lova, mipui an mangang lutuk a ni. Mi rethei te te BPL Card-a leng lo, APL-ah hian mirethei 

tam tak an awm si a ni. 

Pu Chairman, khami piah lamah khan retailer (chawhmeh zuartu/dawr nghaktu)-ho an 

khawngaihthlak lehzual. Retailer-ho hian tun hma chuan buhfai bag ruak kha an pelet ngai lo 



a; tun sorkarah erawh buhfai bag ruak kha pek let loh chuan bag man kha an chawi thin a ni. 

Buhfai bag a then phei chu a thler te a awm a, an pek kim loh chuan a man an chawi a ngai 

dawn a ni. Chuvang chuan kei chuan he sorkar lakah hian lawmna tur vak ka hre lo a ni. 

Tin, digitization leh E-file an tih hi chu Mizoram chauh pawh a ni lo, khawvel pumpui inthlak 

thleng (change) a ni a. Tupawh sorkar se, hei hi chu tih ngei ngei a ngai dawn hrim hrim a ni. 

Chuvang chuan hei hi chu sorkar bik fakna tur a awm lo tih kha ka sawi duh a ni. PHE-ah pawh 

sawi tur a tam mai, mahse demand hunah te kan la sawi dawn nia. Pu Chairman, ka lawm e. 

CHAIRMAN:A hun a vawng dik hle mai. Tunah chuan member zahawm tak Pu Lalramliana 

Papuia ilo sawm ang. 

 

Mizoram Legislative Assembly-a Pu Lalramliana Papuia (Ruling Member) thusawi chu, a thu 

incheh lehzual leh ṭawng hman lo nawn (redundancy) te siamremin, grammar leh punctuation 

felfai tak leh Mizo ṭawng ziah dan tur dik tak (MAL pawm dan) hmangin hetiang hian 

buatsaih a ni e. 

PU LALRAMLIANA PAPUIA :  Pu Chairman, ka lawm e. Vawiina Champhai 

North bialtu MLA zahawm takin Private Member Resolution, ‘ZPM sorkarin Mizoram tana a 

hnathawhte hi a lawmawm kan ti’ tih a rawn luh chungchang hi kan sawi rualin, thui tak kan 

ngaithla tawh a, sawi tur pawh a tam hle a ni. 

Resolution rawn puluttu hian ṭawngkam thui deuh duah hmang lovin, tawi fel takin a rawn ziak 

a. Pathianin ZPM sorkar kaltlanga Zoram mipuite tana a hnathawh zawng zawng kan hmuh 

hian a ropui kan tiin kan lawm takzet a ni tih hi a rilru chhungrila a rawn tum ber chu niin ka 

hria. Sorkar thar kal chho mêkah hian duhkhawp lohna leh felhlel lai tam tak sawi tur awm 

bawk mah se, hun kalta leh kan lo paltak tawh te nen han khaikhin hian, sorkar kum 2 lek 

chhung hian hlawhtlinna, Pathian malsawmna leh kaihhruaina ropui tak kan dawng a ni tih hi 

resolution rawn puluttu hian a hmu thiam a, he resolution hi a rawn pu lut ta a ni. 

A hmasaberah chuan Finance lampang ka sawi duh a. Sorkar inrelbawlna atana a bulpui leh a 

ṭul hmasa ber chu zep rual lohin 'Sum' a ni. Sum a awm loh chuan sorkarin inrelbawlna hrang  

hrangah tih theih tak tak a nei ṭhin lo. Chuvang chuan finance hi a pawimawh em em a, enkawl 

thiam leh thiam loh kar hi a danglam hle a ni. Enkawl thiam kan tih hian mamawhna zawna 

hman te, a riral tur ven thiam te leh neitu thinlung pu a sum enkawl hi a ngai a ni. Vawiina ka 

lawmna em em leh he sorkar kum 2 lek chhunga hlawhtlinna ka hmuh, ropui ka tih ve em em 

chu Finance-a kan dinhmun hi a ni. Kan Chief Minister, Finance changtu ni bawk hian uluk 

takin leh neitu thinlung puin sum leh pai a enkawl a; mipui nawlpuiin kan hriatthiam dan turin 

han sawi ta ila, sorkar hnathawkten thla a thar ruala an hlawh an la thei ringawt te pawh hi kan 

finance hlawhtlinna chiang tak a ni. Tuten emaw thla ni 15-a hlawh lak leh ni 1-a lak hi a inang 

reng an lo tih ṭhin kha, a lo inang lo hle a ni tih hi Zoram mipuite hian an khaikhin thiam tawh 

a, hei hi mi mawl ber pawhin an hriatthiam theih tur thil a ni. 

Tin, sorkar hmasa lam kha ngaihtuah ta ila, sorkar hnathawkten inchhungkhur mamawh leh 

engemaw ṭul thilah anmahni pawisa ngei GPF withdraw (lakchhuah) an han duhin an talbuai 

em em a, lakchhuah theih loh tluk hiala ngaih chang te a awm thin. A ṭhen phei chuan 

lakchuahsak thei tur sorkar hnathawk dangte hlawh pein an ruai hial ṭhin tih te pawh hriat tur 

a awm. Tunah erawh kan Finance Management fel tak hnuaiah, thil theih loha kan lo ngaih 

tawh te kha a kawng dik zawk leh a theihzia min hmuhtir ta a ni. Nikum chhung ringawt pawh 

khan GPF withdraw duh mi 8,032 hnenah phalna pek a ni a, a pawisa fiaha sawiin vaibelchhe 



320 (₹ 320 crore) chuang pekchhuah a ni tih kan hriat hian kan Finance hlawhtlinna hi kan 

chhuang em em a, lawmthu sawina tlak a ni. 

A dawtah chuan flagship program chungchang ka sawi duh a. Politics-ah hian kum naupang 

hle mah ila, ZPM a lo pian hma khan party dangah kum 30 dawn ka lo awm ve tawh a, ruling 

pawh vawi engemaw zat ka lo hmachhawn ve tawh a ni. Khang hunah khan flagship program 

kan nei thin a, mahse chhui let ila, kan sawi kan sawi a, term tawp dawn lamah bul kan tan 

chauh thin; inthlan lehpha chauh tura zuar kan ni tlangpui ṭhin a ni. ZPM sorkar-ah thung chuan 

a kum khatna, a bul tan tirh atangin flagship program hi kan buaipui nghal a. Tum tak takna 

nena kalpui a nih avangin 'Handholding Policy' hnuaiah thlai thar lei te kan bultan nghal thei a 

ni. Hetiang anga min kaihruaitu hotu ṭhate thinlunga hna thawktu Pathian hmaah hian lawmthu 

sawi tur a awm hle a ni. Kan thlai thar lei zat thlir hian, sawhthing ringawt pawh quintal 

3,40,000 chuang leh buhhum quintal 1,470 chuang kan lei thei te hi fakawm kan ti a, lawmthu 

sawina tham a ni. 

Home Department hnuaiah pawh hmalakna sawi tur a tam mai. Police lakna ringawtah pawh 

tunah hian Departmental exam an nei mêk a, kan naute pawhin an bei mêk a ni. Chuta kan 

hmuh chu, test an neih tlaiah an result an hre nghal zel a, engemaw diklo leh rinhlelhawm a 

awm miah lo. A hmain Police engemaw zat lak an nih tawh kha; kan party hotu lawk tak tak 

fate pawh an fit loh zawk avangin tling loah an ṭang a, party dang hotu fate erawh an tling 

thung. Kha thilah khan 'Thik suh u, a fit zawk lak kha a ṭul a ni,' kan ti mai. Chutiang khawp 

chuan Home Department hnuaiah hna lakna hi rinawm leh dik takin (fair) kalpui a ni a, a ropui 

ka ti hle a ni. Mipui hian hengte hi an hmu a, vawiinah hian keini hian kan sawi lo a nih pawhin 

Zoram mipuite chuan tun sorkar hian lawmthu min sawipui mêk a ni. Chuvang chuan mahni 

infak kan tum vanga hmanhmawh kan ni lova, mipuite lawmna hi he House kaltlang hian kan 

lo auchhuahpui zawk a ni. 

Zirtirtu aikal (proxy teacher) lak tawp chungchang leh office timing ṭha taka vawn a nih te piah 

lamah, Social Welfare Department hnuaia mitthi ruang thurawn phurhsak thila hmalakna hi a 

ropui hle a ni. MLA kan nih tan tirha ka thusawi pakhat viral ta-ah khan, mitthi ruang phurh 

hian mipui tan phurrit a siam zia leh sum dik lo taka kan lakluh si loh chuan kan tlin loh thute 

ka lo sawi tawh a. Amaherawhchu, sorkar thar hian kum 2024 September ni 1 atang khan ruang 

phurh hna hi a bultan nghal hmiah a, kumin January thla thleng khan ruang 1,680 phurh a ni 

tawh tih report kan hriat hian a ropui ka ti takzet a ni. 

Revenue Department lampangah Land Record fel faka vawn theihna turin e-Ram portal kalpui 

a ni a. Chutih rualin, hun rei tak chhung a hringtu sorkar ngei pawhin a chinfelsak theih loh 

Maumual rama inhmun buai chinfel ngaihna hre lova awm tawh kha, kan Revenue Minister 

leh a staff-ten an chinfelsak vek a ni. Hei hi a ram neitute chauh ni lo, i vei lama ṭhu kan thiante 

pawh hian thinlung tak chuan an lawmpui hle ka ring a ni. 

Power & Electricity chungchangah pawh kan sawi nawn leh ang; kan power bill kan pek ṭhat 

avanga sorkar laipui atanga rebate vaibelchhe 700 (₹ 700 crore) chuang kan hmuh te, sorkar 

building chunga Solar plate hluihlawn tawh tam tak chei ṭha tharin kilowatt 7,000 chuang siam 

thar a ni te, leh surplus sale (eng thar chuangtlai hralhna) atanga sorkar hian sum tam tak a lalut 

thei te hi a ropui em em a ni. 

Heng zawng zawng avang hian, tun sorkar hian duhkhawp lohna lai tur tam tak chu nei ve 

bawk mah se, Pathian khawngaihna leh kaihhruaina azarah kum 2 lek chhungin hlawhtlinna 

tam tak min hmuhtir a; Chuvang chuan he House-a Member zahawm tak tak te pawh hian a lo 

zawng zawnga thil thlir tlat lovin, lawmthu i sawi tlang ang u. Pathian thu pawhin 'Lawm fo 

ula' tiin min zirtir kha a ni a. Champhai North bialtuin lawmthu sawina resolution a rawn putluh 



hi i thlawp tlang vek ang u. Keipawhin he resolution hi lungrual takin ka thlawp a ni. 

Ka lawm e, Pu Chairman. 

CHAIRMAN :Member zahawm tak Pu H. Lalzirliana ilo sawm chhunzawm ang. 

 

Pu H. Lalzirliana hming tarlan dan hming (Mamit Bialtu) kha ka lo thlak palh a nih chuan 

pawi ka ti hle mai. Kha ta 'Mamit Bialtu' tih kha i dah dan ngai chiah khan heti hian ka rawn 

thlak leh e: 

PU H. LALZIRLIANA :  Pu Chairman, ka lawm e. Kan Member zahawm tak 

Champhai North bialtu Pu Laltea Resolution hi a zau hek hawk hle mai a, sawi tur pawh a tam 

hle a ni. A rawn introduce (hmelhriattir) dan leh a rawn sawikual dan kha Governor’s Speech 

pahnihna a nih ber hi ka lo ti a; a rawn khakkual dan kha Governor’s Speech ni deuh berin a 

lang. 

Chuan, sorkar thar 'Efficient Government' (sorkar chak leh awmze nei) a nihna rawn tarlang 

tura ngaih, cheng vaibelchhe 190 man zet mai Indian Air Force (IAF) hnenah rang leh to taka 

an hralh theih tak mai chungchang kha a rawn sawi tel miah lo kha ka lo uipui em em a. An 

efficiency (chakna) kha a sang a, kum rei lo te chhunga vaibelchhe 190 man zet Indian Air 

Force kutah to taka an han hralh thei kha inchhuanpuina tham a ni hrim hrim a. He thilah hian 

sawi tur a tam khawp mai a, amaherawhchu chuk kual duah loovin point 2 chipchiar, fiah kek 

kawk chauh rawn sawi ka tum a ni. 

A hmasa berin ka bial mipui, a bik takin Lengpui khua mipui, a ram neitu dik tak te leh khuti 

laia khawtlang hruaitute rilru natna vawiin ni hian helai House-ah hian ka rawn tawmpui duh 

a ni. He ram tihriral chungchangah hian khawi khawiah emaw Lengpui All NGO-te leh Village 

Council (VC)-te hnen atangin NOC lak tawh anga sawi a awm a; mahse, February 25, 2026-a 

Lengpui Joint Committee-ten press release an siamnaah chuan, khawtlang mipuite hian a tir 

atanga an dinhmun an la sawhsawn loh thu leh he thilah hian NOC engmah an pek loh zia fiah 

takin an sawi a ni. 

Vawiin ni hian Lengpui mipuite rilru a na takzet a, thil dik tawk lo sawi awm leh inpuhmawhna 

hrang hrang lakah an khawtlang chhungah pawh inrinhlelhna deuh rum rumte an lo nei hial a. 

Amaherawhchu, thudik tak erawh chiang takin he hriattirnah hian a awm a ni. Buaithlak ang 

reng tak mai chu, kan sorkar hian tuma zawh miah loh hian kan hotute hi corruption-ah 

(eirukna) an fihlim thu hmun tinah an sawi thung a. Pa pakhatin, "Ka fanu hi a hmeltha a nia," 

a ti chhen a, tumah rêngin an zawt der si lo a. Tu pa emaw tlangval nei hian, "E khawnge, 

chutiang taka hmeltha chu kan fapa tan hian i rim ve ang hmiang," tiin an va kal a, a lo hmelchhe 

em em mai si a; 'hung lama filter, hma lama biri' an tih ang chi kha a lo ni si a. Khatiang deuh 

khan kan sorkar hotute hi an ang em aw ka ti thin. Zawh hma hma rênga "Corruption-ah kan 

fihlim a nia," kan han ti leh ringawt ṭhin hi a dik lo hle a ni. Engpawh ni se, he ram lei leh lease 

(hahwh/inremna), sum tam tak nena inthleng a ni chiang hle a, a hming chu engpawh vuah 

rawn se la. 

Hetah hian kan dandan hman chu RECTLARR Act 2013 a ni a, chu chu March 2025-a kan adopt 

(pawm) hnu a hman tan kha a ni. He dan hmanna turah hian flow chart mumal tak, point 17 awm 

a ni a; ram lakna (land acquisition) hmalak dan tur, social impact assessment (khawtlang nghawng 

thlirna) leh a dang hrang hrangte fiah takin a tarlang a ni. Dan hmanga kan kal hian engmah harsa 

a awm lo va, amaherawhchu tihtur a sawite erawh chu tih ngei a ngai thung. He ram kan lakna hi 

RECTLARR Act 2013 hmanga kalpui a nih chuan, a hma lama thil awm zawng zawng pawh khan 



a nihna takah chuan awmzia a nei tawh tur a ni lo (null and void). Hemi flow chart-in a siam anga 

lei leh hralh, lease engpawh ni se, acquire (lak) tur a ni. 

Chutah chuan Social Impact Assessment (SIA) hi a ngai pawimawh khawp a, chu chu 

emergency leh urgency (hmanhmawhthlak) thila hman a nih chuan exempt (hlamchhiah) theih 

pawh a ni thung a, dan hian a sawi kim viau a ni. Chutah chuan State chhunga State Project a 

nih chuan State Government, tin, Central Project a nih chuan Central Government, appropriate 

government an tih a kha Section 3 (E)-ah fiah takin a sawi a: “in relation to the acquisition of 

land for the purpose of the union as maybe specified by notification” tih a ni a, chu SIA pe tur 

chu Central Government a ni. Indian Air Force hi kan Constitution Article 7th Schedule List I-

ah, Entry 2-naah heti hian a awm a: ‘Naval, Military and Air Forces; any other armed forces 

of the Union’ tih a ni a, Union List-a mi, Central Government hnuaia mi a ni tih kha tarlan ka 

duh a ni. Engpawh ni se, a pawimawh lai tak chu, a ram neitute leh a ram nei ve miah lo tute 

hnenah pawisa tam tak a lut hi Zoram mipuite min tibuaitu a ni a, chu chu vawiin hian Zoram 

mipuite hian kan hriat chak leh kan hriat duh tak a ni. Chuvangin, transparent (rinawm leh 

tlang) leh efficient accountable (mawhphurhna la ngam) sorkar chuan hei hi min hrilh chiang 

thei se, Zoram mipui hi kan veng hawk dawn a ni. 

Tin, a pahnihnaah chuan kawngte kan siam a, a tha a, Aizawl khawpui pawh ni e, mahse he 

kan sorkar hian mipuite hnenah sum tam tak a khawn a ni. Petrol leh diesel hralhnaah hian 

September 1, 2024 atang khan VAT rate hi revised (siamrem) a ni a; diesel-ah hian 5.23% 

atangin 10%-ah a kai dawrh a, petrol-ah hian 16.36% atangin 18%-ah, chu chu litre khat zelah 

petrol-ah ₹5, diesel-ah ₹7 angin a to chho dawrh a ni. Hetiang em em a vawikhat price revise 

to chho dawrh mai hi India rampum state hrang hrangah hian a la awm ngai lo. Oil Industry-

ah India ram khawpui hrang hrang, Visakhapatnam, Mumbai, Bangalore, Kolkata leh Guwahati 

Marketing Division-ah te ka lo thawk ve tawh a, Gulf War lai tak ngial pawh khan hetiang em 

em a vawikhat jump hi a awm ngai lo. Mipuite mil tawkin, kan economy mil tawkin cheng khat 

te, pawisa 50 te, pawisa 75 tein vawihnih vawithum te a ṭul angin an ti mai ṭhin. Hei hi engvang 

nge? Mipuite hi kan thilphal viau vang nge ni ang a, mipuite hi kan inhawng viau zawk tih hi 

zawhna lian tak a ni. 

Heng kan sum khawn atanga vawinni thlenga road cess, 2026 VAT Zo-tax, taxation website-

a a lan dan chuan January 31 thleng khan vaibelchhe 44.48 collect (khawn) a ni tawh a, chutiang 

chiah chuan education cess-ah pawh khatiang zah chiah khan collect a ni tawh a ni. Chuvang 

chuan vawiin ni hian sorkar chungah hian lawmthu kan sawi zawk dawn em ni? Mipuite 

chungah hian, "In contribution atang hian heng hi kan ti thei a ni," ti a mipuite chunga lawmthu 

sawi zawk tur kan ni lo maw? 

Vawiin hian ka sawi leh loh theih loh chu, thil tam tak sawi tur awm karah hun a kal duak duak 

mai a. Petition Committee chungchangah hian a Member ka ni ve a, hetah hian thil 

lungchhiatthlak tak mai a thleng hi a pawi ka ti a ni. December 19, 2025-ah quorum tling mi 3 

kan committee a, chutah chuan hmanhmawh takin submit turin, Session pawh nghak hman lo 

vin tiin Member-te zinga mi kan request a. Chutah chuan Pu Rohmingliana, kan Member 

zahawm tak kha i beisei ang u kan ti a, chutiang chuan Chairman-in a request a, dan mumal 

takin helai Secretariat-te’n an lo kaihhruai angin kha report kha a submit ta a ni. Kha thil kha 

kei ka ni ang tih hi ka hlau khawp mai; kei ni ta ila Pu Rohminga chan ang kha ka chang dawn 

tihna a ni a. Chuvangin vawiin ni-ah pawh hian khatih laia kan Chairman zahawm tak kha... 

[Interruption] 

(Dr. Vanlalthlana, Minister :  Pu Chairman, khatih lai khan tunge Press mite koh ngai 

lo a ko lut, tunge ka hnenah rawn kal a, 'Ka inrawlh lo' ti a, a hrana inrawlh leh si? Tunge a 



hnuah insawifiah zut zut zel, term hmasa khan? Minister kha an ding reng, Pu Chairman. 

Speaker hian enquiry ti sela, tunge Press mi koa, tunge a ruka inrawlha official hnena thu lo 

belh tir tura hrilh tu kha? Ka hre vek tawh, ka hnenah pawh a insawifiah vek tawh. Engati nge 

thudik tawk lo va a la insawifiah zut zut? Engatinge in hnuaiah Press mite nena inthuruala thil 

a lo tih? Tih ngai loh thil pathum a ti a, he thil hi a pawi thui lutuk a ni. Chuvang chuan chhan 

pawh a ṭul lo. Speaker hian inquiry ko se la, call record a awm vek ang. Kan official te pawh 

an inpuang vek alawm. Tunge lo ko, tunge number lo hrilhtir? Kan inah ngei a rawn kal a, 

'Press pa kha ka koh a ni lo,' a ti a, ka bulah ngei an inpuang leh si. Thudik tawk lo hi chu i 

sawi tawh lo ang u...) 

(Pu C. Lalsawivunga, Minister :  Pu Chairman, kan Minister hi a zahawm khawp 

mai. A ngawi rei ngar ngar a, a insum thei khawp mai a. Kan sawi chhuak leh ṭhin si a, a pawi 

a ni. Hei hi chu kan insum tlan pawh a ṭha. I insum tlang ang u.) 

Pu Chairman, Petition member ka nihna angin ka sawi a, tunah hian Minister concern leh 

Department lam kha ka sawi miah lo. Kan request angin kan member pakhat kha kan va tih tir 

a, tlawmngai takin a lo ti a, kan Secretariat-te kaihhruaina in. Vawiin hian kan sawi duh leh 

kan request duh chu, kan Chairman hian engati nge a member pui, Committee-a pawh a 

member pui hetianga issue a lo awm a, a thlavang hauhna pawh vawikhat mah a chhakchhuak 

lo hi a pawi ka ti hle a ni. Heti a nih zel chuan Assembly Committee-ah hian member niha thut 

thut ve pawh hi a va inthlahrunawm duh mai awm em tih hi ka ngaihtuah a ni. Chuvang chuan 

he thil hi lo sawi lang pawh ka ni. Engpawhnise, hun a kal a, sawi tur tam tak te chu a awm a, 

hei ka ziak duah mai a, a daih ngang lo a ni e. 

Pu Chairman, ka lawm e. 

CHAIRMAN : Aw le. Member zahawm tak takte, kan private Resolution lamah khan 

rilru seng ta zawk ila. Khatiang sawi chhuahna hun remchang tha takah ngai ta mai ila, tuna 

hun remchang tak kan han la tlang a kha. Engpawh ni se, tunah chuan member zahawm tak Dr. 

Lorrain Lalpekliana Chinzah hun i lo pe ang.  

DR. LORRAIN LALPEKLIANA CHINZAH :  Pu Chairman, ka lawm e. 

Vawiina kan member zahawm tak Er. H. Ginzalala Private Resolution, ‘ZPM sorkarin 

Mizoram tana a hnathawhte hi a lawmawm kan ti,’ tih sawi theiha hun kan hmang leh hun tha 

tak min pe hi a lawmawm ka ti a. 

I veilama thute’n an thusawi ZPM sorkar fakna tur an hre lo hle a. Amaherawhchu, kan sorkar 

hi fak tlak a nih zia theih ang anga tarlan ka tum dawn a ni. 

[Chawlh hun dar 4 a ri a, House duh angin sawihona chhunzawm a ni a.] 

Pu Chairman, ka lawm e. Kan sorkar hian kum 2 leh thla 2 hmel a lo hmu ve ta reng a. Sorkarna 

kan chan phat atangin kawng tin rengah hmasawn tumin, inthlan laia kan intiamna hrang 

hrangte tih hlawhtlin tumin theihtawp kan chhuah a. Kan sorkar flagship programme ‘Bana 

kaih’ hnuaiah vawiin thlengin kuthnathawktute tharchhuah sawhthing quintal nuai thum singli 

aia tam, Cheng Vaibelchhe 140 chuang man lei a ni tawh a. 

Tin, hmunphiah quintal 37,810 leh buhhum quintal 1,472.80 lai lei a ni a. Kan sorkarin kan 

intiam ang ngeiin kuthnathawktute kan thlahthlam loh zia a tilang chiang hle a ni. Tin, 

sawhthing bikah phei chuan kan member zahawm tak takten an sawi tawh a, kuthnathawktute 

tana lawmna tur hlir a ni a. Hemi-ah hian a bik takin kan Chief Minister zahawm tak, kan 

Agriculture and Farmers Welfare Minister leh Department-a thawktute an fakawm ka ti em em 



a ni. 

Pu Chairman, thlai tharchhuah lamah hma kan sawnin, thlai hrang hrang Lakhuihthei, Mizo 

Hmarcha, Dragon fruit leh a dangte kan state pawn leh India ram pawn thleng a thawnchhuah 

a lo ni ta hi a lawmawm ka ti a. Tin, kei ngei pawhin kan kuthnathawktute tharchhuah 

Chhawhchhi 18 metric ton leh Mizo Hmarchate 1.5 metric ton, Lairam Organic FPC leh 

Bungzawl Organic FPC-te tharchhuah, Kolkata leh Assam lama thawnchhuah turin nikum 

lamah khan ka lo vailiam ve tawh bawk a ni. 

Tin, Digital Agriculture Farming lama hma kan lak that em avangin Incentive vaibelchhe 60 

zet mai SASCI hnuaiah kan dawng tawh hi Agriculture Minister leh Department thawktute an 

fakawm em em a ni. 

Tin, thil lawmawm em em chu, tun hnaiah Mizorama ran vulhtute tan Livestock Insurance 

kalpuina tur MoU sign a ni a. Tin, kan sorkar hmalakna Livestock Insurance a taka kalpui tur 

a ni hi lawmawm ka ti takzet zet a ni. Kan hriat theuh angin African Swine Fever (ASF) avangin 

kumtin mi tam takin chhungkaw intunnunna atana vawk an vulh engemaw zat a thi thin a. Ka 

bialah pawh ASF avanga vawk thi kumtin nasa tak kan tuar thin a ni. He Livestock Insurance 

kan sorkarin a kalpui tak avangin ASF avanga harsatna tawkten an sum hlauh atangin engemaw 

zat Insurance kaltlangin an hmu let thei dawn hi ranvulhtute tan a lawmawmin a thlamuanthlak 

hlein ka hria. 

Tin, tun hnai maiah ASF avanga vawk suat sakte tana zangnadawmna ₹4.7 crore chuang 

sorkarin a semchhuah thei kha lawmawm ka ti a. Ka hriatsual loh chuan hei hi India rama ti 

thei awmchhun state kan ni. A changtu Minister leh Department thawktute an fakawm hlein ka 

hria. 

Pu Chairman, kan sorkar ngaihpawimawh em em leh thalai tam tak suattu ruihhlo do kawngah 

hma kan la tha hlein ka hria. Kum 2025-26 kal lai mekah narcotics 1,047 kg, contrabands 487 

kg chuang man a ni a. Tin, ruihhlo tawlhtu mi 652, zu leh ruihhlo dang thahnem tak man a ni 

a. Tin, 1.9.2025-a awmze nei zawk leh uar zawka ruihhlo dona tura 'Operation Jeriko' kan han 

puang rup mai te khan kan sorkarin a taka ruihhlo do a ngaihpawimawh zia a tilang chiang 

hlein ka hria a. Chhun leh zan pawh sawi lova kan ram leh hnam himna tura theihtawp chhuahtu 

Excise and Narcotics Department leh Home Department, kan Minister-te leh thawktute an 

chhuanawm takzet zetin ka hria. 

Pu Speaker, May 2025 khan Mizoram chu first fully literate state-a puan kan ni a. Tin, zirtirtu 

transfer leh posting fiah leh fel (fair) taka kalpui chhoh niin, Lunglei-ah Engineering College 

leh Mizoram State University (MSU) campus din tura chak taka hmalak mek a ni te, leh kan 

zirna quality zawk a awm theih nan aikal tihtawp a nihte hian sorkar zirna ngai pawimawh a 

nih zia a tilang chiang hle hlein ka hria. 

Pu Chairman, sawi hmaih hauh loh tur, kan sorkarin kum 2 chhunga mipuite tana a hnathawh 

that em em nia ka hriat chu kan Health Minister leh a thawhpui inpezo tak takte hmalakna zara 

Mizoram Universal Health Care Scheme, April ni 1, 2025 atanga kan hman tan kha niin ka hria 

a. Report-a a lan danin vawiin thlengin ram chhung leh pawn health care claim damlo 49,565-

te tan cheng vaibelchhe 70 chuang pek a ni tawh a. Tin, health infrastructure hrang hrangah 

hma kan sawn a, kan state hi cancer tamna state kan ni tih hriain Mizoram Cancer Institute, 

Zemabawk-ah CT Simulator dah thar a ni te leh tun hnaia sub-center 17 lai health care tha 

zawk an pek theihna tura thuam chak a ni te hian kan sorkar hi mipui sorkar a nih zia a tilang 

chiang hle in ka hria. 



Tin, kan sorkarin kan tih that chu, ruang phurh thlawna hman kan introduce (hmelhriattir) hi 

niin ka hria; kan Minister hi a nachang a hre hlein ka hria. September ni 1, 2024 khan ruang 

phurh hi introduce a ni a, Aizawl atanga hmun hla taka awm bialte tan phei chuan a lawmawm 

lehzual a ni. Tin, party bil thliar lova kan mangan leh chhiat tawh nikhuaa sorkarin kan ruangte 

a thlawn veka min phurhsak hi a ropuiin a hlu takzet zet a ni. 

Pu Chairman, kan sorkar hnuaiah hmasawnna tehfung hrang hrangah ti tha pawl kan ni chho 

zelte hi lawmawm ka ti a. Niti Aayog Sustainable Development Goals (SDG) Index for District 

kum 2023-24 chhunga North Eastern Region-a ti tha ber kan ni a, Hnahthial District phei chu 

a ti tha ber niin district dang zawng zawng pawh front runner an ni thei hi chhuanawm ka ti 

takzet a ni. 

Pu Chairman, thil chhinchhiah tlak tak mai chu kan Chief Minister chair-na hnuaiah sorkar 

department zawng zawng, a changtu Minister leh Secretary-hova review meeting neihpui vek 

thin hi a ni. Statehood kan neih atanga a vawikhatna a ni hial mai awm e. Department hrang 

hrangten harsatna an neihte, an achievement (hmasawnna) leh an hmachhawpte sawiho thin 

niin hei hian positive impact nasa takin a thlen mek a. Kan Chief Minister hian Mizoram a 

kaihhruaina kawngah a tih mai mai loh zia a lang chiang hlein ka hria. 

Pu Chairman, khawngaih takin hun tlem min pek belh turin ka ngen a che. Pu Chairman, kan 

sawi hmaih miah loh tur chu kan sorkarin sum leh pai inrelbawlna kawnga a hmalakna hi a ni 

a. Sorkar hnathawk hlawh a hun taka kan pe te, pension case pending 25,038 zet kan sorkar 

hnua chinfel a ni te, GP fund, Pension hlawh, medical bill leh contractor bill a hma thei ang 

bera pek a lo ni ta zelte leh 16th Finance Commission-in horizontal devolution-a Mizoram 

share tur a tarchhuah pawh 15th Finance Commission-a kan hmuh aiin cheng vaibelchhe 1,500 

laiin a pung dawn a. N.E state-te zingah Assam leh Mizoram chiahin 16th Finance 

Commission-in state sum a pek tur a tihpunsak awmchhun kan ni. Finance Department changtu 

kan Chief Minister leh department-a thawktute an chhuanawm takzet a ni. 

Aw le, Pu Chairman, a tawp ber atan kum 2 leh tlema upa kan sorkar hnathawh tawhte sawi 

tur tam tak a awmin amaherawhchu kan sawi vek seng lovang. Power sector lamah te, PHE, 

Rural Development, Tourism, Sports, Administrative Reforms leh thil dang tam takah 

hmasawnna chak takin kan hmu chho zel a. Kan Minister-te leh department lama thawktute, 

Secretary atanga a te ber thlenga an inpekna leh an thawhrimna vang tih a chiang hle a, an 

chungah lawmthu ka sawiin, thahnemngai taka ram leh hnam tana thawk zel tur pawhin ka 

sawm bawk a ni. 

Pu Chairman, he resolution “ZPM Sorkarin Mizoram tana a hnathawhte hi a lawmawm kan 

ti” tih kan member zahawm tak Er. H. Ginzalala rawn put luh hi tha ka ti a, pass ngei turin ka 

thlawp e. Pu Chairman, ka lawm e. 

CHAIRMAN : Member zahawm tak Pu VL. Zaithanzama ilo sawm chhunzawm ang. 

PU VL. ZAITHANZAMA : Pu Chairman, ka lawm e. Champhai North bialtu Pu Ginzalala, 

kan MLA zahawm takin “ZPM Sorkarin Mizoram tana a hnathawhte hi a lawmawm kan ti” 

tih resolution (rawtna) thehluh nachang a rawn hria hi lawmawm ka ti hle mai a. 

Amaherawhchu, kan ngaithla tam tawh a, chuvang chuan kan pet lawr diat diat ve ang e. 

Kan sorkar hi Pathian leh Zoram mipui zarah kum hnih hmel a lo hmu ve ta reng mai a, he kum 

hnih chhunga a hnathawhte ka thlir hian ka lung a awi hle a ni. Biometric attendance system 

office-a dah leh aikal late zirchianga chinfel a nih avangin sorkar hnathawkte work culture 

(hnathawh dan zia) thlengin danglamna hei hian a thlen ta a. Office-a hun dik taka kal a nih tak 



avang hian office dawrtu mipuite tan hun tam tak hman ngai lovin an mamawh an chinfel phah 

ta a ni. 

Kan Chief Minister zahawm takin budget-ah thlai thar leina tur sum D-A-H a ni ang a tih ang 

ngeiin dah a lo ni ta a, hei vang hian market orientation kaltlang hian minimum support price 

(a tlawm bera sorkar hlutna siam) chu siam theih a lo ni ta a ni. Sawhthingah te, Aiengah te, 

Hmarcha leh Hmunphiah leh Buh-ah te hemi hmang hian a market (hralhna) buaipui a lo ni ta 

a. Kuthnathawktuten rate hresa in thlai an ching ta a, hei hian taimak min zirtir nghal a, 

sawhthing leh thlai dangte kan lo thar tam ta hle a ni. Tunhma khan a leitu, vai maruari-hovin 

a rate an siam thin a, tunah chuan a hralhtuin rate kan lo siam ve tan ta a, hei hi hmasawnna 

ropui tak niin ka hria. 

Sorkar kalta ten Tung te, Mau te an chintir a, market lam an buaipui zui loh avangin harsatna 

an tawk a; Mau leh Tung chingte kha an khawngaihthlak hle a nih kha. He sorkar kal mekah hi 

chuan a market an buaipui hmasa thung a, tichuan kuthnathawktuten hralh tur an rawn 

ngaihtuah mai a ni, "Ching rawh u," an ti ve ngai lo. 

Kan sorkar hian a market buaipui mai duhtawk lovin thlai luman crop insurance (thlai chhiat 

tawha zangnadawmna) a la buaipui zui ta zel a, heta tan hian Hand Holding Policy atangin 

₹420.26 lakh dah fel a ni. Hei hi thil lawmawm tak niin ka hria a. He crop insurance thlai 

luman kan han ti ta mai hi sorkar laipui scheme thar, Pradhan Mantri Fasal Bima Yojana 

(PMFBY) rawn chhawpchhuah a ni a, Central-in 90% a tum a, farmer (loitu)-ten 10% tum tur 

a ni. Chu pawh chu Hand Holding hmanga pawisa nuai 420 chuang dah atang khan 

kuthnathawktute thawh ve tur kha state government-in lo pe lehin, kuthnathawktute pek ve tur 

hi chu 1% chauh a lo ni ta tihna a nih chu. Amaherawhchu, hetah hian farmer-te kan inziahluh 

ve a ngai a, tunah hian farmer 398 inriatpuina (enrollment) neih a ni tawh a ni. Hemi rual hian 

kumtin inziahluh thar a ngaih dawn avangin 2026-2027 chhunga group insurance kalpui tur 

district thlan hi May 2026 hma hian a thara thlan leh tur a ni a, hei hi farmer-ten kan ngaihven 

a ngai dawn thung a ni. 

'Bana-kaih' policy kha kan sawi tawh ang khan hmun dang dangah tangkai taka hman a ni a. 

He scheme avang hian lungawi taka mahni intodelh tumna nei thalaite zingah an lo pungchho 

ta hle. Hei ringawt pawh hi Zoram tan hmasawnna rahbi thar a ni. Mizoram Universal 

Healthcare Scheme hnuaiah hian kum 2025 atangin kan inziaklut tan a, damlo tan engmah 

chawi ngai lo, cashless direct beneficiary policy kaltlanga pek tlak nghal zel a lo ni ta hi mipui 

kan lawmkim hle a ni. Tunhma kha chuan sorkar hnathawkte kan awt hle thin a; sorkar 

hnathawk tan pawh khan pawisa pek phawt a, a hnua re-imburse (lak let) leh a ngaih avangin 

pawisa neih hmasak phawt a ngai thin. Tunah chuan sorkar hnathawk pawh, thawk lo tan pawh 

he healthcare scheme hmang hian damdawiinah hahdam takin kan inenkawl thei ta a. Damlo 

chhungte an lawm a, sorkar hnathawk lote an lawm a, sorkar hnathawkte an lawm a, mipui 

lawm a kim hle a ni. 

[Deputy Speaker-in Chair a la a.] 

Ni 10 June 2025 khan Aizawl Smart City kaltlangin Aizawl Civil Hospital-ah MRI lei a lo ni 

ta te hi a lawmawm takzet a ni. Food & Civil Supplies chungchang hi sawi kan tum lo zet nang 

a, an sawi rik tak avangin tlem han sawi ve ka duh a, hma a sawn thlawt a ni. Buhfai buk dik 

takin mipui hnen a thleng ta a, account an vawng uluk a, sum chingpen a tlem hle. Nichina kan 

ngaihthlak ang khan buara ip thlengin uluk taka, fel taka enkawl a lo ni ta a. FCI-a thawk te ka 

zawh danin buara ip account thleng hian an lo vawng fel hle mai. Chuvang chuan buara ip 

thlenga fel taka enkawl a nih chuan buhfai enkawlna kha chu a fel hle ang tih a lang chiang a 

ni, Pu Speaker. 



Kawng tha lamah chuan, Aizawl khawpuiin kawng tha kan neive tan ta a, ruahtui tlak hma 

khan a pawimawh zual lai thawh a ni tawh a ni. Ram changkang ka hmuh hian ka awh ber thin 

chu an kawng hi a ni a, tunah Aizawl khapuiah kan kawng neih hmun li-a thena hmun khat vel 

kan han siam mai pawh hian min barakhaih a; hetiang hi Aizawl khawpui hian a la hmu ngai 

lo va, an lawm hle a ni. 

Tourism-ah te pawh kan thang nasa a, 2023 atanga vawiin thleng hian 12,85,962 tourist 

(khualzin)-in Mizoram an rawn tlawh tawh a. Kan Minister hian thil ho te anga lang, hlu takin 

a chhuah thiam a, fak a phu hle a ni. Mizoram Youth Commission (MYC) kaltlangin 2024 

atanga 2026 thleng chhinchhiah chinah mi zali chuangin hna an hmu tawh bawk a, kan thalaite 

tan kawl a eng hle a ni. 

Pu Deputy Speaker, duhtawk dawn mai ila, Mizoram hi ziak leh chhiar tam berna state kan ni 

a. He dinhmun India rama thleng hmasa ber state kan ni, engtikah mah tuman min luahlan thei 

tawh dawn lo. Fully literate state dang lo piang leh mah se, a hmasa ber kan nihna hi chhuhsak 

kan ni dawn tawh lo va, he thil hi hlu ka tih avangin kan sawi ri hram a ni. 

Pu Deputy Speaker, kan member zahawm tak Pu H. Ginzalala resolution “ZPM sorkarin 

Mizoram tana hnathawhte hi lawmawm kan ti” tih hi ka thlawp a, lungrual taka he House hian 

kan pawm theihna turin ka member puite pawh ka ngen nghal a ni e. Ka lawm e. 

DEPUTY SPEAKER :  A hun i vawng dik tha hle mai. Tunah chuan, Tuirial 

bialtu MLA zahawm tak Pu K. Laldawngliana i sawm leh ang u. 

PU K. LALDAWNGLIANA :  Pu Deputy Speaker, ka lawm e. Vawiini ZPM 

sorkarin Mizoram tana a hnathawhte leh mimal thutlukna rawtna rawn luh hi a lawmawm ka ti 

hle mai a, keini tan pawh he hmun zahawmah hian sawi tur kan neih ve phah a ni. 

A thupui atang hian Pu Deputy Speaker, mipui sorkar tih kha a bo nghal pang tawh mai a, 'ZPM 

sorkar' an han ti nghal ringawt mai hi a dik lo nghal phat niin ka hria. Kum hnih chauh a la ni 

si a, mipui sorkar tih kha tunah chuan ZPM sorkar a lo ni ta. Kalphung thar kan tih kha kalphung 

hlui party sorkar tih kha kum hnihnaah chuan a lo thleng ta a ni maw tih kha kan sawi hmasa 

ber duh a ni. Pu Deputy Speaker, kha lam tlang dung atang chuan, ding lam atang kha chuan 

kum hnihna te a ni a, a lawmawmna lai kha ka duh aiin in rawn sawi tam lo a. Ka inbuatsaih 

nasa khawp a nizan khan, phek 10 vel ka inbuatsaih a, mahse ka chhiar lo mai ang, minute 10 

chauh a ni si a. Chuvang chuan keinin, he lam tlang atangin kan rawn thlir ve thung dawn a ni. 

Chuvang chuan Pathian ram a lo la thlen lohna te, in lo inzirchianna tur te, kan la tihtak loh te, 

khang ang chi kha in lo thlir ve thiam pawh hi a tulin ka hria. A nih loh chuan kan inti a nih 

chuan Zoram mipuite hian min nuih ang tih ka hlau va, zirlai pawl buatsaih emaw pawl 

buatsaiha thu inhnialna nei ang maia kan intih vak vak hi a tha lemin ka hre lo va. Chuvang 

chuan kalphung thar chuan engpawh hi kan dawl zo tur a ni a, Pathian ram lo thlenna turin. 

Chuvang chuan thlirna tlang lehlam atanga kan lo thlir hi in lo dawngsawng dawn nia tih kha 

kan sawi duh a ni. 

Sorkar hian sum sem kan ti ve dawn lo an ti zet a, mahse Chief Minister ruahmanna danglam 

hnuaiah hmanni lawkah cheng nuai khat kha mimal dawng tur an tlem dawn emai tiin, Latlan 

thu a sawinaah khan cheng singnga sem tur angin an rawn pharh leh tak kha. In sawi ngam tak 

loh hnuah Latlan kha in sawitir niin ka hria a, kha kha chiang takin a rawn sawilang a ni. Kan 

MLA kha lama thu thenkhat chuan "Sem policy kan ti ve lo va kan ti dik lo a ni," an ti leh si. 

Chuan, a nihna takah chuan he sorkar hmalakna hrang hrang te pawh hi sem policy a ni tlat. 

Mipui hriattirna hrang hrangah dawt kan sawi a nih hi. 



Chuan, a dawt lehah chuan, "Puk tur kan la dawn lo," an ti a. Mahse, vawiin sorkar hi puk sum 

hmang hlirin kan kal mup mup a nih hi. Sorkar hnathawk leh Zoram mipuiin kan hre vek 

alawm, kan sum puk lak avangin tunah kan kal mup mup a nih hi. Kum hnih chhung ringawt 

pawh hian sorkar hmasa kum nga chhunga an puk tam ai khan an la puk tam daih zawk a ni. 

Sum leh pai enkawl kan thiam an ti ringawt a, sum a awm loh chuan engmah a thiam theih loh 

reng reng. Tunah pawh hian sum puk a tam vanga sorkar hnathawh hlawh sem thei chauh kan 

nih hi. Sorkar hnathawk, a hlawh tlem zawkin "Hlawh a hun takah in la," an tihte pawh hi ni 

10 hmain in la a ni mai a, a hlawh tam ho khan ni 15 hnuah te an lak thin hi, khawnge a hun 

tak tih te? Chu chu a ni. Kan sum puk a tam avangin sum leh pai enkawl a thiam an ti a, sorkar 

hmasa hunah khan hemi lamsakah hian eng emaw harsatna a awm a ni tih pawh kha sawi thin 

a ni tih kha kan hriat tel ve a tha a ni. 

Lengpui hmun hralh chungchang hi a pawi khawp mai. Indian Air Force hnena hralh hi vawiin 

hian nuam in ti em ni? Lawm viau na tur a awm a mi? ZPM sorkar hunah hian in hralh alawm. 

A chanchin leh chumi khami a lo kal tawh tih sawi hi mipui lamin kha lam kha kan 

ngaihtuahnaah a awm lem lo. Dan lova sum lo lut leh account-a lo lut hi chu kan hre viau lawi 

si a. Tute nge he sum tam rapthlak lutuk hi dik lo takin la a, tute hi nge a hlawkna dawng tih hi 

mipuiin chhuichhuah a, hriat fiah an duh zawk a ni. A behbawmah inhnial vak vak a tul lo. 

Chuvang chuan hemi chungchangah hi chuan a lo la ve te an awm a nih chuan Zoram mipuite 

hi kan hrilhhriat ngei a ngai, ZPM sorkar hian. Lo la ve an awm pawhin tawrh mai tur, ban 

ngam tur a ni. AMC inthlan hma ngei hian chhuichhuah theih nise ka duh ngawt mai. Chutiang 

bawkin, ramngaw venhimna dan tlawhchhana sorkar hmasa duh loh kan lo pawm tlat mai te 

hi; hei te hi kohhran te, NGO te, helaia thu ngei te pawh hian kan ngaihtuah zel hi chu a 

pawimawh khawp mai. Hengte pawh hi airport hralh nen a lo inkungkaih ang tih te pawh hi a 

hlauhawm rum rum alawm le. 

Kan thuneihna hi kan hmangsual em? VIP culture tihbo kha kan sawi uar khawp mai a, a bo 

em? Sorkar hnathawk leh mipuiho hian a bo leh bo loh chu kan chiang viau lawm ni? Pawisawi 

lo zirtirtute kha kan sawn dawrh dawrh a, hetah hruaitu tak kan lo la awm a ni. Thuneihna 

kengkawh lian tak kan la awm reng a ni. Dan lova mi tlemte hna pekna leh thaba bik tana thil 

dawkna kan tih thinte pawh tun sorkarah hian a hma aiin a hluar ta zawk a, hei hi ei rukna lian 

tak a ni. Mei man leh tui man te a to tawh a, chhiah a tam sawt lutuk. A thu pawhin bill kha en 

rawh u, a tam sawt lutuk mei man te, tui bill te. Kan ram chhiah te hi a tam sawt lutuk, thudik 

hi sawi mai tur, a tha. Chhungkaw hming inziahna tur thlakah Congress leh MNF te an lo thliar 

hrang leh thin te hi sorkar hruaitu ber berte hian lo chhinchhiah sela, a tha lo hle a ni. 

Kawng siam chungchangah pawh midang siamtha ve tawh miah lo emaw kan ti a ni awm e. 

Kum 50 deuhthaw dan siamtute'n an lo ti ve mup mup tawh a, engatinge keimahni chauh hian 

thil tha ti bikah kan insawi thin? Aizawl kawngte pawh tha deuha an siam lai chuan a tha fo 

alawm, siam lai te chuan a tha reng alawm. Kan en dawn kum 15 a daih em tih hi, chu chu a ni 

pawimawh zawk chu. Hmasawnna hi district dangah pawh kan siam ve vek em? Mipui sum 

khawn khawm a ni a, sorkar hian engzat nge a thawh ve ang tih zawk tur a ni. 

Ruihhlo do hi kan zavaiin kan tangho tur a ni a, a pawimawh lutuk. Amaherawhchu, thla khat 

chhunga tirem tur kha kum hnih hnu ah pawh a la tam zawk sauh zawk a nih hi. Nitin 

chanchinbuah kan hmu reng a ni. Thingdawla vaibelchhe 4 man bawr vel kha nuai 14 man lek 

anga an tiriral ringawt mai te kha... (Nuai zawk, ka sawi sual palh a ni). Vairengteah khan 

kuhva ro bag sangnga chuang kan man tawh si, engtin nge a bo daih tak? Kuhva ruktute hi tute 

nge an nih vawiin hian hriat fiah kan duh a ni. Tu mawhphurhna nge? Kum hnih a ni tawh 

kuhva rubotute hi chhuichhuah hleihtheih lohva an awm hi a mak a ni. 

Hna lak chungchangah pawh an langtlang lo hle. Infiamna pawl hrang hrangte lungawi lo 



khawp hialin international leh national-a lawmman la tur a tang sate aiin, tel ve satliah ho kha 

interview-ah tling zawk angin kan dah a, infiammite an lungawi thei lo a ni. Khang dan dinglai 

anga fiah taka hna la thintu inkhawmpui bik zawng zawng pawh department hovin an kutah an 

la chhep leh ta vek a... 

[Chair-in a thusawi duhtawk hnai turin a ngen a.] 

...Heng pawh hi dan dinglai kengkawhtu tling ngeiin min rawn hrilh a ni, "Hruaitute list lo chu 

hna an hmu thei lo," an ti hial a ni. La thei nang interview-ah te khan khatiang a nih tak si zelah 

chuan. 

Assembly session neih hun nghakhlelin, zawhna kan rawn zawt fo che u a ni a, chuvang chuan 

'langtlang sorkar' hi chu i sawi i sawi lo teh ang u. ZPM sorkar hi mipui sorkar a nih leh nih loh 

chu sorkar hnathawk leh Zoram mipuiin an hria e. Ka lawm e. 

DEPUTY SPEAKER :  Dawhkan beng thawm kha a tam a, i ngaithla zel pah a, 

i sawi duh pawh i sawi zo hman lovin ka hria. Aw le, tunge sawi leh ang? Tunah Champhai 

South bialtu MLA zahawm tak Pu Clement Lalhmingthanga i lo sawm ang. 

 

LT. COL. CLEMENT LALHMINGTHANGA :  Pu Deputy Speaker, ka lawm e. 

Hei kan member zahawm takin Private Members’ Resolution a rawn putluh, ‘ZPM sorkarin 

Mizoram tana a thawhte hi a lawmawm ka ti’ tih hi, hemi kan sorkarin Mizoram mipuite tana 

thil tha a tih te tam tak zinga tlemte kan sawi hman dawn a ni. Minute sawm chhung chuan 

sawi kim theih a ni dawn lova, hemi sawi tura ka rawn ding thei hi ka lawm hle a ni. 

 

A hmasa berin Pu Deputy Speaker, tun sorkar hi mipuite sorkar a nih zia leh kuthnathawktute 

ngaihsak sorkar a nih zia a lanna pakhat chu, thlai thar lei policy a siam a ni. Tah chuan thlai 

thar chi nga thlan chhuah a ni a, chung atang chuan a bik takin sawhthing-ahte quintal 300,000 

chuang zet hralh chhuah a ni a. Chung atang chuan vaibelchhe 140 chuang kuthnathawktute 

sum bawmah a lut ringawt mai te hi a lawmpuiawm ka ti a, heng avangte pawh hian kei 

lawmthu sawina tlak a ni ka ti a ni. 

 

Chu mai piah lamah, langtlang sorkar a nih zia a lanna, nikum maiah khan Police Constable 

280 lak a ni a. Hemi lak runpui kan tih maiah khan, tun sorkar tharin system dik tak mai hmanga 

Police Constable recruitment a’n nei kha, a fair lutuk avangin mi tam tak an vui zawk hial a ni. 

A chhan chu mipuiin kan lo by-heart sa tawh, Police Constable recruitment-ahte leh hna thar 

lak reng rengahte hmelhriat tha neihte, roreltute leh thuneitute hmelhriat nei tan a hawthatnaah 

kan lo ngai thin a. Heti em em a a fair taka lak a nih vanga keiniin kan duhsak zawngte kan 

neih ve theih a nih tak lohah leh duhsak zawngte thun ve theih a nih tak lohah chuan, khatiang 

ngaihdan dik lo kha a rawn chawk chhe ta a ni. 

 

Tichuan, langtlang tak maia hna lak a lo nih tak avang hian leh merit based system-a a rawn 

kal tak avang hian, hei hi kan han inhrilhfiah hnuah chuan thalaite rilruah chuan fair tak leh 

langtlang tak maia hna lak hi an lo duh zia kha a lang a. Chumi chuan thiamna, dikna leh tlinna, 

mahni theihna hmanga tlin theih a ni tih an hriat hnuah chuan sorkarah thalaite leh mipuite 

pawhin rinna an nghat a ni. Chutah chuan, tunhma kan lo hriat thin thuneitute hmelhriat leh 

duhsak zawngte an tlinna thin nepotism kha nuai bo a lo ni ta hi a lawmawm ka ti hle a ni. 

 

Chuvangin, tunah hian kan thalaite hian sorkarah rinna an nghat mai bakah anmahniah 

inrintawkna a rawn siam a. Hei hian theihtawp a chhuah a, mahni thiamna leh tlinna dik tak 

nena tlin theih a ni ta a ni tunah hian. He sorkar thar atang hian, tunhmaa kan lo by-heart sa 

thin ni lo, hmelhriat tha nei pawh ni chuang lo, a kilkhawr ber ami pawh leh mi lian leh mi te 



pawh ang khat pata system dik tak maiin hna a lakna a lo nih tawh avang hian mipuite hi an 

lawm a ni. Thalaite hian dikna hi an lo duh em em mai a, kan thalaiten anmahni theihtawp 

chhuahna avanga he hnaa tlin theihna a ni tih an hriat avangin anmahniah pawh ruihtheih 

thilahte insumtheihna a rawn pe a. Chung avangte chuan thalai nun kawng pawh nasa takin leh 

kan moral system a rawn siamtha a ni. 

 

Tin, chu mai piah lamah, recruitment-a mi tha leh mi tlingte lak a nih avang hian, leh a tling 

takte sum leh paia inthamna leh hmelhriatte an neih avanga lak an nih loh avangin, Police 

Department pawh nasa takin tah hian hlemhletna leh corruption pawh hei hian a rawn nuai bo 

dawn a ni tih a chiang a ni. Tichuan, nikum 2025 August atang khan hengho hi basic training 

PTS, Thenzawlah training neih mek a ni a, thla kaw chhung turin. 

 

April thla bawr vel atang chuan hmel thar Police-ah pawh hmuh tur a awm dawn a, hei hian 

Police-a transformation dik tak mai a rawn keng chhuak dawn a ni. Chu mai piah lamah, 

society-ah nghawng positive tak mai a rawn nei dawn a. Chu chuan kan thalaiteah, mi kan biak 

that emaw hmelhriat kan neih that avang emawa a tute pawh tling, keini aia tha lo zawk nia an 

lo hriatte, thalai tha tak takten ani aia tha lo zawk niha a hriat ngei a hmaa tling an han hmuhte 

hian an rilru a nat thin ziate kha a tibang dawn a ni. Khangtiang kha tunah chuan awm tawh 

lovin mahni effort tak meuh meuha tlin theihna a rawn inhawng a ni tih an hriat hnuah chuan, 

thalaiteah positive thinking a rawn chhuak dawn a, kan society a siamtha dawn a ni. 

 

Chu mai piah lamah, kan sorkarin thil a tih that tam tak hi a awm a ni. Education lamah hmanni 

lawkah khan ULLAS tih hmalakna hnuaiah khan Mizoram chu fully literate nia puan a lo ni a. 

India ramah a hmasa ber kan han ni theite, hemi avang hian India ram chhungah keini Mizo 

thalaite phai lama lehkha zirte leh kan image hrim hrim kha, Mizo nih a nuam a ni. Hei hian 

hnam dangten phai lama India ram state dang hote pawhin Mizo chu image tharin min en phah 

dawn a, min thlir dan hei hian kan image sang takin min vawrh phah a, hengte hi a chhuanawm 

ka ti a ni. 

 

Tin, Mizoram sorkar hian tunah hian primary to high school calendar a ti danglam a, chu chu 

January-December, Mizo mipuiten kan culture leh kan rilru kan sukthlek mil zawng leh kan 

khawsak phung mila he calendar a rawn siam danglam hi a ni. Hei hian awlsamna tam tak a 

rawn siam dawn a, naupangte leh school student nu leh pateah te. School tinah hian home 

language day leh hindi speaking day tih ruahmanna an han siamte hi, India rama cheng kan nih 

avang hian Hindi speaking hi a lo pawimawh em em mai a. Keini kan hmel a lo danglam deuh 

bawk nen Delhi-ah te, Bangalore-ahte, hmundanga kan zinin North-eastern mi English tha 

takin lo zuk tawngin lo inkawm thin pawh ni ila, hnam dang khung laia chengte nen kan inh 

cận tak tak theilo thin. 

 

Amaherawhchu, Hindi dik tak maia kan tawng theih chuan khulai miten hei hi hmel danglamna 

avanga North-east emaw tiha inthliarhranna hi a awm ngai lo. Hei hi chu keipawhin ka lo 

experience, anni ang Hindi leh Delhi ang tlangdunga Hindi ang kan zuk hman ve nanana chu 

helai Delhi kalphung leh helai velah hian a tlangnel a ni, a mikhual lo a ni tih an lo hria a. 

Chuvangin, an pawngpaw biak nawmnah ngai lo a ni. Chuvangin, Hindi speaking day han neih 

hrim hrimte hi kan zirlaia subject pawimawh deuh mai, introduction pawimawh deuh mai an 

rawn nei a, a lawmawm ka ti a ni. 

 

Pu Deputy Speaker, sawi tur a tam si a, hetah ka han kan leh duai mai ang a. Kan Land Revenue 

system-ah hian thlak danglamna transformation tha tak tak mai a rawn nei a ni. Kan Minister 

zahawm tak leh a team-te hmalakna hian lei man chhiah leh kan ram chhiahte pekna online-a 

pek theihna system an rawn siam a. Document hlui tak takte hemi system digitalize a rawn nih 

avang hian, document hlui tak takte hai ngai loin awlsam tak taka computer hmanga hai chhuah 



theihnate leh ram chhiah pekna online through-a pek theihna tur system siamte hi tha ka ti hle 

a ni. NAKSHA pawh hi November ni 5, 2024 atanga ram dangte tih dan anga revenue survey 

department-in hma kan lak ve na a ni a, heng hian a rawn hrin chhuah zinga a hlawkna rawn 

thleng te chu, document digitalized a nih avangin henga legal certified land data kha 

computerized vek a lo nih tawh avangin hei hian ramri thubuai leh thenawmte nena ramri 

inchuh thubuaite awlsam takin a chinfel theih dawn a ni. 

 

Tin, mipui ten mahni ram record sorkar office va tlawh kher ngai lovin mahni thuthmunahte 

computer leh internet kaltlangin online-in a en theih dawn a. Tin, ram hralh leh lei 

chungchangahte pawh awlsamna a siam dawn a ni. Tin, Smart-city kan ti a, tunlaia Smart-city 

integration-ahte pawh real time data hmang hian infrastructure development din turte, hengah 

hian nasa takin a pui dawn bawk a ni. 

 

Pu Deputy Speaker, ka zo dawn tep tawh e. E-Ram kan han tih mai te, hengte hi integrated GIS 

based-a system maintenance-te a ni a. Heng avangte hian keimahni ram land record pawh LSC 

phek a keu duai duai ngai lo khan, hetah online-in office lamah te pawh awlsam takin a check 

theih dawn a, ram chungchanga thubuai te awlsam takin a chinfel theih dawn a ni. 

 

Tin, chumi dawtah chuan Land Revenue Settlement Department-in a tuna Surveyor-te ho 

indaihlohna avanga kan ram thubuai te, kan ram teh tur atana kan koh thin harsatna kan tawh 

thin zawng zawng su kiang tur atana empanelled firm 13 zet mai an han empanelled a. Heng 

hmang hian ram teh a ni thin dawn a, manpower-a indaihlohna tam takin a rawn phuhruk thei 

dawn a ni. 

 

[Chair-in a thusawi duhtawk hnai turin a ngen a.] 

 

Chuvangin, ka zo chiah e. Pu Deputy Speaker, tichuan, kan member zahawm tak, Pu H. 

Ginzalala’n private member resolution a rawn put luh, “ZPM Sorkar Mizoram tana a hnathawh 

te hi a lawmawm ka ti”, tih hi ka thlawp a ni tih ka rawn sawi e. Ka lawm e. 

 

DEPUTY SPEAKER : Tunge sawi leh ang le? Pu Rohminga, Thorang bialtu 

MLA zahawm tak i lo sawm ang.  

 

Pu R. Rohmingliana thusawi pawh bua vawn reng tlak tur leh Assembly records atan hmaih 

lak awm miah si lo, a hma a mi aia fel zawk hian i han tlar leh thlap teh ang u. 

I thurawn ang khan, bracket chhunga Sapṭawng lehlin awm nual kha paih vek a ni a, 

punctuation marks leh Mizo ṭawng ziah dan dik (orthography) chauh siamremin, redundant 

(thumal inbawn tluk tluk) lai tlemte chauh zut mam a ni e: 

PU R. ROHMINGLIANA :  Pu Deputy Speaker, ka lawm e. Pu Deputy Speaker, he 

motion rawn pu luttu Pu Laltea a ni hi, tunhma aṭanga inhria kan ni a. Pachhunga University 

College-ah te hostel-a lo awm ho ṭhin kan ni a. Tun inthlan hnuhnung berah pawh khan, kan 

House Leader ho hian PUC chhuak ho list-te an rawn siam a. Thlalak nen te an rawn ti a, Pu 

Laltea an rawn hmaih hlauh mai a khatah khan. Amaherawhchu, a hnuah khan an rawn telh 

belh leh turah ka ngai deuh va. Hostel-a kan awm ho lai te kha ka hriatchian lai a ni a, mi fel 

tak mai a ni a, mi ṭha tak mai a ni. 

Amaherawhchu hun a kal a, hmun hrang hrangah te kan awm hlawm a. Engatinge aw vawiin 

hian heti lam, Pu Deputy Speaker, i veilam a mi te an irhfiak si lo va, irhfiak damdawi, tunlai 

ṭawngkam lar tak mai min rawn barh tak mai le tihte ka rilruah a awm deuh va. Kan inkawm 



hunlai te kha chu nise, hetiang hi chu a rawn tih loh tawp ka ring a ni. Chuvang chuan vawiina 

a resolution hi keichu pass tlakah ka ngai lo va, ka pawm theilo a ni tih kha ka’n sawi hmasa 

ber duh a ni. 

Tin, Pu Deputy Speaker, hei thil thar deuh mai han sawi lan duh ka nei a. Kan Budget Session 

hmasa lamah te pawh kan House Leader khan, “MLA-te in bial ṭheuhah in pawimawh ang. 

Development kal te pawh in hriat a ngai a ni,” tiin khatiang zawng deuh khan min hrilh a, kan lo 

lawm ve em em a. Amaherawhchu, nimin piah lawkah ka bial chhung Phairuangkai aṭanga West 

Rotlang kawng chu PCC pavement turin an ti a, an lo zu thawk a. Minister pakhat, Lunglei lam 

bialtu ina a pek niin ka hria. Metre 492, cheng nuaih sawmhnih man a ni a, chu chu a thawktute 

hming pawh min rawn pe a. Chutah chuan complaint a tam ta lutuk a, Lunglei news lamah te pawh 

a chhuak nasa a ni. Chuvang chuan khulaiah tunge thawk tiin PWD SE-te, EE-te, SDO-te ka zawt 

a, an hre si lo; BDO ka zawt a, a hre bawk si lo. A tawpah chuan Planning aṭangin Minister pakhatin 

hna a lo thawhtir, nuaih 20 man vel tiin report an rawn pe ta a ni, 492 mt. 

An hnathawh chu a va han chhe tehreng em, Pu Deputy Speaker! A tirah hria ni ila kan en ang. 

Chuvang chuan a langtlang lo a ni he sorkar hi. Lunglei lam mi a ni a a thawktu pawh, bial 

chhung mi pawh an ni lo. Khulai khu a neituten zuk thawk ni selang chuan, khatiang khan an 

tih ka ring lo. Nimin tlai ah thim tawh hnuah BDO-te paw’n a va en a, ṭha taka thawk turin an 

inhrilh a nih kha. Khatiang kha sorkar ṭha a ni thei dawn em ni? Thil ṭha fak tlak awm se vawiin 

hian ka fak chak hle mai. Lengpui ram hralh dawn chuan an hmanhmawhin an rang viau mai 

a, hengte hi em ni fak ngaihna tur chhan chu? Air Force ram kan leitir te hi a mi kan fakna 

chhan tur? Rel kawng hawn tak te hi a fakawm hle mai, mahse ZPM hnathawh kan ti ngam 

chiah em? Aizawl by-pass road sum rawn lutte hi ZPM sawichhuah a ni em? Chuvangin fakna 

tur ka hre lo thil ṭha ah hian. 

Tin, Pu Deputy Speaker, ka hriatchian ve deuh, ka bial chhung pakhat ka’n sawi leh lawk teh 

ang. Pathian ram a pung te kan ti mai mai, ZPM sorkar tirh khan hmunphiah hralhna an hmu 

lo va, kg-ah ₹30 te’n hralhna an zawng a, an dah ṭawih a ni. Ka bial chhung Laisawral khua, 

Kohhran Upa ina min hrilh dan chuan nuaih 4 velin an Pathian ram an tlin lo a ni. Chuvang 

chuan thudik kan sawi hi a ṭulin ka hria. Pu Deputy Speaker, tun hunah pawh vawiinah ka 

phone theihnghilh palh hlauh va; tun thla ni 20 khan ka bial chhungah hmunphiah kg-ah ₹122-

in an hralh, ZPM hnenah sorkarah an hralh lo, vai hnenah a ni an hralh ni. ZOHANDCO-in kg-

ah ₹80 in lei turin an zuk kal ni awm tak a ni, min rawn hrilhtuin min rawn hrilh danin. “Lo 

han haw mai rawh u,” an ti a. Chu chu eng nge kan fakna tur? ZPM sorkar hma paw’n ₹130 

tein a ni kan hralh ṭhin ni. Sawhthing te pawh ₹100 chuang tein a nih kha kan hralh. Chuvang 

chuan tun sorkarah hian, “A rate kan bituk,” tih vel avang khan thil tam tak a chhiat phah a ni. 

Tin, Pu Deputy Speaker, a dawt leha ka’n sawi duh chu Aizawl khawpui chhung kawng te 

black-topped a ni a, lawmawm ka ti. Chubakah ATL road-te pawh, helai World Bank road kan 

tih ṭhin te, MNF sorkar laia laih tlang kha ka’n ti kher teh ang, a lawmawm hle mai. Tlan pawh 

a ti nuam a, PWD Engineer-te leh thawktu dang te pawh ka fak e. Mahse, hemi black-top na 

tur sum hi khawi aṭanga lo kal nge? ATL Road contractor pahnih joint venture-a an tih, pakhat 

zawkin a thawh hleihtheih tak loh avanga terminate a ni a, kum 2005, June ni 15 khan. Court-

ah te an zualko ṭhin a, mahse sorkarin thiam a chang. Tichuan, MNF sorkarin kha an chawitur, 

an pawisa dah kha fixed-in an lo dah a. Chu chu kum 19 a nih meuh chuan ₹90,600,000 a tling 

hman a ni. Chumi hmang chuan a ni Aizawl khawpui kawng dum zur te hi; tun ZPM-ina pawisa 

an zuk sawichhuah hmanga tih a ni lo. MNF hunlai aṭang hetia sum lo kal tawh kha a ni. “MNF 

leiba kan hnutchhiah,” tih ang deuh khan, “MNF pawisa dah hmangin kan black-top a ni,” ti 

ve mai sela, khatiang zawnga sawi kan ching dawn a nih chuan. Pu Deputy Speaker, ₹90.6 

Crore kha ATL Road-ah an hmang zo a nih chuan, ₹90,600,000 kum 19 chhunga pung kha, 

kha kha an hmang zo chiah em? Nakinah kan en ang he House-ah hian. Pu Deputy Speaker, 



thudik sawi a ṭhain ka hria he House-ah hian, a chiang ang chu chu. 

Tin, Pu Deputy Speaker, keini ang bialah te chuan ration buhfai kg-1/ ₹15 ni ṭhin ₹30 ni ta khu 

kan harsatpui khawp mai. Thil dang chu thil dang ni rawh se, a harsa khawp a ni a, inhlawhna 

a vang bawk si. Hmunphiah an hralh thei bawk si lo; ka bialah chuan ZPM leh pawisa hi a vang 

em em an ti tun dinhmunah. Tunhma a ni ka sawi ni kha kha, a hma in an hralh thei lo a ni, Pu 

Deputy Speaker. Peace City chhungkaw nuaih chuang awm theihna tur Thenzawl te saw lo 

ruahhman vek tawh nise ka fak chak em em a ni. Tin, chhim bial mipuite tan Lungleiah MRI 

te saw lo bun ve ta sela ka fak chak khawp mai, fak ka chak lutuk. SASCI scheme hnuaiah 

2023–24-a nuai singhnih sangthum zathum sawmthum pakhat lapse ta te kha, a va uihawm em! 

Chung avangte chuan em ni kan han fak ang? 

ZMC Central sorkar pek tumin cabinet te khan kan rel em ni? Khangte kha a mi kan fakna 

chhan tur? Zirtirtu pawi sawi hleilo transfer ngawt te kha a mi fakna tur? Sorkar chet dan a lang 

tlang chiah em? Cabinet rorel chungchang te pawh, tin, Pu Deputy Speaker, GST tlahniam vak 

vak te hi sorkarin hna a thawh tlem zia tilangtu a ni. Chungte chu vawiin ni ah hian ZPM sorkar 

fakna tur a ni dawn em ni? Kei chuan fak har ka ti. 

Tin, Pu Deputy Speaker, political transfer awm thin te hi he sorkar hian fakna tur a awmin ka 

hre lo a. Tin, Pu Deputy Speaker, pakhat leh chiah kan sawi leh duh chu a tawpna ber atan; 

nimin piah lawkah Aizawl khawpui chhunga ZPM Unit President pakhatin min rawn call hlawl 

mai. "Kan bialtu pa hian vaibelchhe khat an pe niin kan hria a, a hnathawh kan hre si lo a, 

House-ah min lo auchhuah sak teh," a ti. Chungte chu thil tak tak a ni em ka hre lo, ZPM Unit 

President Aizawl khawpui chhunga miin a mi rawn phone a ni hei hi. Chungte chu thil tak tak 

a nih chuan engnge ni, an la thawk hman lo nge, chungte chu sorkar langtlang a ni em? ZPM 

sorkar hi a ṭha tiin kan fak thei dawn em ni tih kha, Pu Deputy Speaker, ka sawi theih tawk a 

ni e. He Resolution hi kei chuan pass tlakah ka ngai lo tih kha, Pu Deputy Speaker, ka sawi 

theih ni rawh se. Ka lawm e. 

DEPUTY SPEAKER :  Tunah Siaha bialtu MLA zahawmtak Pu Dr. K.Beichhua 

ilo sawm ang u.  

DR. K. BEICHHUA :  Pu Deputy Speaker, ka lawm e. Vawiin hian hei Resolution 

pahnihna kan sawi ho mek a. Pu H. Ginzalala private resolution, ‘ZPM sorkarin Mizoram tana 

hnathawh te hi a lawmawm kan ti’ an ti a. Hei hi kan en kan en a, heti zawk hian ni ta se a dik 

awm mang e aw ka ti a; “A la tlem em mai a, ṭan i la sauh teh ang u,” ti zawng hian resolution 

hi lo siam ta se a dik viauvin ka ring a ni. 

Pu Deputy Speaker, a chhan chu hengte vang a ni – pakhatnaah chuan BJP chuan development 

hi kan atchilh bur mai a ni. BJP lalna state hrim hrimah chuan development hi a zuan hian a 

zuang a ni. Chung avang chuan infrastructure development-ah hian, he ZPM kum hnih a sorkar 

hian han hawi vel teh u, han infakna tur hi a awm em? A awm in tih ka ring lo, ekhai, sawi tur 

in hriat ka ring lo, Pu Deputy Speaker. Chung avang chuan vawiina Aizawl khawpui kawng 

tlem a zawng kan han siam hi kan inchhuan a, kan infak chuan miin min fak lo palh ang tih hi, 

Pu Hrahmo tih dan takah, ka ngaihdan a ni. 

Tin, Pu Deputy Speaker, road communication hi ngaihtuah leh ta ila; nichina thusawitu khan 

hmun fiah a ṭhen hmun khat kan siam a ti a. Aizawl khawpui hmun fiah a ṭhena hmun khat in 

siam chuan, thingtlang lam hi ngaihtuah teh ang u. Hei ruah a sur leh dawn tawh a, ruah a sur 

anga an rawn rak leh chuah chuah mai ang. Chung avang chuan kan infak hma deuh hlek ka ti, 

la infak ala hun lo deuhvin ka hria a ni. 



Tin, Healthcare hi kan sawi uar viau a, MUHCS kan ti a, kan inchuang viau a; healthcare 

deliveries hi MUHCS ringawt hi a ni lo tih kan hriat a pawimawh. Vawiinah preventive 

measures kan lak ṭhat loh avangin, ṭhalai naupang te te stroke pawh an tam tawh zia hi 

ngaihtuah teh u. Chuvang chuan, healthcare kan tih hian damlo ringawt hi kan mithlah a awm 

thin a, hei hi a dik lo. Hnam fingah chuan preventive measures an la a, an dam ṭha. Keiniah 

chuan damlo tam se, vawiin hian rawn awm teuh ta se, healthcare hi chutiang khatiang in ti ila 

tih hi kan rilru a ni emaw tih mai tur a ni. Chung avang chuan hengte hi inchhuan na tur a ni lo 

reng reng. Helaia damdawi in kan mithla lai khan, kan tih tur dik tak chu preventive measures 

a ni. Hetah hian la insawi theih ala hun loovin ka hria, Pu Deputy Speaker. Tuna MUHCS kan 

tih pawh chu, Central-in healthcare flagship an neih PMJAY chu kawrah an hmang a, lo 

intihṭheihna chi ala ni rih lo. Malsawmna kan hmalaia kan dawnna turte kan leihbaw palh ang 

e tih kha, Pu Hrahmo tih dan takah. 

Tin, Pu Deputy Speaker, social security-ah hian inbih leh teh ang u, tunah hian infak thei kan 

ni em? Vawiina smuggling nasat zia te, tualthahna thawm hriat tur an tam zia mai te hi. 

Hmeichhia chutah khatah chuan a thi, a ruang char; mipa chu sawi loh, hmeichhia chutah chuan 

a ruang an chhar tih te an tam zia hi. Vawiina kan naute addict ho rehabilitation centre leh 

enkawlna hmun tur anga kan hmalaknate hi inchhuan na tur chi a ni em? Keichu ni ila ka la 

inchuang ngam lo ang. Chuvang chuan heng zawng zawng ngaihtuah hian mahni han infak tur 

chuan ala hma deuh a ni. 

Education lam hi, education-ah hian vawiinah kan sorkar hmalakna in IAS a chhuak tawh tih 

tur kan nei em? Kan la nei miah lo. Infak tur chuan kum eng emaw zat a ngai ang, hmalakna 

kum hnih lekah chuan engmah hi a tih tak tak theih loh. Chung avang chuan infak kha chu ala 

hma deuh hlek ka ti. 

Tin, Power & Electricity-ah hian a bik takin chhim lam, Lawngtlai te, Siaha te phei khi chu, 

power line a chhia tih hi titi tam ber a ni; tiin teh ta ila top 10-ah a awm ka ring. Kan power 

line hi a chhe reng mai a ni. Chuvang chuan la infak ala hun lo deuh hlekin ka hria. 

Tin, Pu Deputy Speaker, kan economy dinhmun hi ngaihtuah ta ila, vawiin hian kan han infak 

lai hian state dangte hian min lo thlir se, ava han zahthlak em tih te hi ka ngaihtuahnaah a awm 

a ni. Kan ṭhenawm state, a bik takin North East kan ṭhenawm state takngial pawh hian min lo 

thlir ta se, "A eng hi maw an la infak ve le?" min tih ka ring a ni. Kan economy dinhmun hi 

ngaihtuah teh ang u, infak thei kan ni em? A ni miah hian ka hre lo, thingtlang lam kan 

khawngaihthlak zia hi. Khawpui ah Minister niin kan awm a, kan hre lo mai mai a nih hi. Chhe 

tak kan ni. Tin, sumdawng hoin sum a vang an ti tih kha thudik a ni. Chawhmeh zuar ho pawh 

hian an inzuar hleithei lo, chutiang chu tun sorkar dinhmun a ni. Sawi dawn ta ila chu tam tak 

sawi tur a awm. Demand lama sawi turah te pawh inkhek ila. Chuvang chuan, kei chu ni ila mi 

min fak hi ka nghak phawt anga, keimah hian ka la infak mai lo vang. A chhan chu kum hnih 

chauh an sorkar a, thil ropui tihna hman pawh a la awm lo; inchhia e kan tihna pawh a ni lo, 

hunin a la daih lo hrim hrim. 

[House-a in-address dan Speaker-in sawifiahin, ‘in’ ti lovin ‘an’ tih a dik zawk thu a sawi a.] 

Sorry, Pu Speaker. Chuvang chuan, i dinglama thute hi inngaihtuah chet chet ta se, an 

resolution hi heti zawng hian thlak ta se an pawm thei ang em? Nichina ka rawn sawi ang deuh 

khan, “ZPM sorkarin Mizoram sorkar tana a hnathawhte hi a la tlem em mai a, ṭan i la sauh 

ang u,” tiin thlak ila tiin rawtna ka rawn siam e. Ka lawm e. 

SPEAKER :  Tunah chua, Member zahawm tak Pi Baryl Vanneihsangi ilo sawm ang. 



PI BARYL VANNEIHSANGI :  Pu Speaker, ka lawm e. Kan member-te kan lo 

ngaithla a, vawiin chu nuam hlein ka hria a ni. Member zahawm tak Pu Dawngtea tih dan hi a 

ṭha riauvin ka hria a; hriatthiam hi a dil seuh seuh a, a thin hi an rim em em ṭhin a, tih ve ka 

duh a ni tun tum chu. Hriatthiam kan dil hmasa ve phawt ang e. Tichuan, a bak kha chu a rim 

chhunzawm mai dawn a ni. 

Pu Speaker, resolution sawina a ni a, kan ngaihven zawng leh kan ngaihtuah zawng kan sawi 

a, a bengvarthlakin a lawmawm a ni. Hei, member pakhat khan, "Irhfiak damdawi engati nge 

in sem?" a ti a. Dampa bial by-election-ah khan Congress unaute khan irhfiak damdawi an 

semah khan, MNF lam khan point eng emaw zat kha an ziak thla ve dul mai a, kha kha an lo 

chhiar ve lo em ni aw ka ti a ni. Irhfiak damdawiah khan ZPM ai mah khan a point kha a tam 

zawkin ka hria a, sem nawn leh theih ni sela, Pu Ngunate'n an la nei turah ngai ila, kan la enho 

leh dawn nia. 

Tichuan, thlen chin aṭanga hmasawn tur kan ni a, theihtawp kan chhuah a ni. Kum hnih sorkar 

tih kha kan sawi a, helaiah hian a resolution-ah tak hi chuan a lang lo va, keima thehluhah khan 

chuan kum hnih tih kha ka dah kher a ni. Tichuan i veilama mite erawh chu kum 15, 18, 20 

dawn an ni ta a. Mihring mihrinnaah pawh han ngaihtuah ila, kum hnih te chu kal kan zirtir a, 

kan kai a, an kal tawk tawk a ni. Kum 15, 18 te erawh chu a zuan te pawh an zuang thei a, a 

tlan te pawh an tlan thei a ni. Chuvangin, kan han intehnaah khan ‘in’ ‘kan’ tih kha a tam viau 

mai a; mipuiin duhthlanna an siam tawh a, ministry thar min siamsak a ni. Hei hian hun kal 

tawh ami kha eng ang nge an nih tih kha a sawifiah viauin ka hria. Chuvangin Pu Speaker, 

vawiin hian Zoram mipuite hian hnunglam, kan hnuchhawn ram hi hawi nawn kan tum vak 

tawh lo a ni tih hi ka sawi duh a ni. 

Tin, chawhmaah khan resolution kan nei a. Kan Opp. Leader zahawm tak khan, "He member-

te hian rights kan nei a, eng ang pawhin kan ngaihtuahnate inang lo mah sela, resolution lo lut 

hi chu inzah sak tawn tur a ni," a ti a. Kan LoP hi a smart riau mai a, ZPM ni awm tak a ni. 

Amaherawhchu a ni chiah bawk si lo va. Engpawhnise, kan sawi duh chu Pu Speaker, kan 

member zahawm tak Pu Hramo khan min lo hrethiam sela; Pathian tih a sawi kha chu a la 

hriatthiam theihin ka hria a, *‘……..’ tih kha a hmang nawn deuhin ka hria a ni. Kha kha House 

record-a awm atan a ṭha em ka hre chiah lo va. ‘A em em a a ti ang che u,’ tih ṭawngkam deuh 

*‘……..’ tih kha a ni a. Pu Hramo khan pawi a tih loh chuan expunge theih a ni em tih kha. 

[Speaker-in member zahawmtak Pu K. Hramo ngaihdan a zawt hnu-in expunge tura tih a ni 

a.)  

Chu chu House record-a awm tlak lo niin ka hria a ni. Member-ten helaiah inzah tawn takin 

kan duhzawng, kan thinlung leh kan rilru sawi tho si a, he House zahawmna vawng chung sia 

tih kha a ṭhain ka hria a ni. 

Tin, Pu Speaker, restricted tender kan ngaithla a, kan sawi a. Nia, he House chhung ngeiah 

pawh kan House Leader-in tihdikna te pawh a sawi a, an hriat dik tawk loh te pawh kha a sawi 

a ni. Amaherawhchu sawi duh dan te kan nei a, ṭawngkam hman duh dan te kan nei a, kha chu 

kan hmang chhunzawm a ni mai a. Mahse, min ngaihtuah chhuah tir a chu, he sorkar lo pian 

tirh khan tender dik taka tih a, chhan a nih avanga kan party rawng ni miah lo, lehlam party 

chiang taka langsa te kan hriat vek te pawh khan, he ZPM sorkar chu tender a fair em avanga 

an chan tak avanga lawmthu an sawina te kha kan theihnghilh ta em ni tih hi vawiin hian ka 

zawt a ni. Lawmthu sawina rawn tichhuaktute kha kan mi leh sate an ni lo. Amaherawhchu tute 

nge an nih i veilama miten an hria anga, lawm takin fair an tih zia te kha an sawi ve tho a ni. 

Restricted tender-ah khan kan inbei kan inbei dawn a nih chuan, a piahlam a ṭha lam te pawh 

kha sawilan ni ve ta sela. Khangte pawh kha media-ah te pawh ngaihthlak tur a awm a, kei ngei 



pawh hian ka ngaithla tawh a ni. 

Tin, Pu Speaker, zirna kan sawi a, a vai vai chuan ka sawi thei lo va, a changtute kan ni lo va. 

Hei ka bialah chuan a khua te pawh sawi ta ila, Sailamah kan awm tirh phat khan kum khat 

dawn chhung chu sikul naupangte sikulah thlamuang takin an thu thei lo an ti a. Engvang nge 

kan ti a, ruah leh rial ina a denchhiat a awm a ni. Chu chu thlak miah lovin kha ministry-ah 

khan a awm a. Ruah a lo sur leh anga, fur a ni leh anga, sikul an kal thei lo vang a, an zir laiah 

buaina an nei dawn e an ti a ni. Chuvangin Pu Speaker, kan awm tirh khan Sailamah chuan 

sikul pathumah a vaiin kan va thlak sak vek a ni. Kan awm hmaa lo enkawltute leh zirna lo 

kalpuituten an lo kalpui dan ka en khan, keimah ngei pawh hian ka va tlawh ṭhin a, thlantlin ka 

nih hma khan ka va tlawh ṭhin a ni. Mamawh an ngah zia te, sorkarin a hlamchhiah zia te, 

zirlaibu pawh exam dawnah an nei lo tih te kan va hmu a. Naupangte engtin nge in zirtir kan ti 

a, text book te an in-xerox tawm a, xerox-na a awm loh leh a chang leh a inhawn chhawk a, 

chutiang chuan a lo kal a ni. Kei ngei pawh hi thinlung na takin vawi tam tak ka haw ṭhin. 

Chuvangchuan tun tumah hian kan ṭang em em a, zirna in tan hian cheng nuai tam tak kan 

thehchhuak nghe nghe a ni. Computer ṭha hman tur pawh an nei lo va. Pu Speaker, kan thiante 

tihdan ang deuhin thu nawi zawng zawng helaiah hian an sawi bawk a, kan sawi ve teh ang. A 

thar ang deuhin a hlui min pe a tih te, a kawrawng min pe a tih te pawh kha a awm ve tho a ni. 

Kei chuan computer 30 kan sem phawt a, tunah hian a aia tam zawk dilna a lo lut leh a, sem 

leh turin hma kan la mek a ni. Chutiang chuan MLA mal pawh hian a sorkar ang pawha an lo 

tih loh kha kan ti ve tlauh tlauh tho a ni Pu Speaker. Theihtawp kan chhuah tak zet zet a ni. 

Chuvangin vawiin hian inkawk tur vak kan awmin ka hre lo. 

Tin, kan resolution-ah hian ZPM-in Mizoram sorkar tana hna a thawhte hi a fakawm hle pawh 

kan ti chiah lo, kan inchhuang hle pawh kan ti lo. A lawmawm a, kan lawm a ni ve mai, kan 

lawm ve a ni. Khalai kha tihsual kan neiin ka hre lo a ni. Tin, fair avanga lawmthu sawina hi 

kan la dawng reng a Pu Speaker. Hna kan lakah lawmthu sawina kan dawng nawn mawlh 

mawlh a ni. A tling lo te nen lam pawh an sawi a, "A fair ve thlawt a ni," han ti te pawh an 

awm a ni. 

Pu Speaker, vawiin hian Zoram mipuite aw a beidawng lutuk te, rahbeh lutuk leh hnufual lutuk te, 

an chanvo chan tur chang lo anga kan sawi te hi keimahni party rilru a ni em aw tih te hi min 

ngaihtuah tir ṭhin a ni. Mipui hi an thuhnum fo lo vang tih chu kan hria a, eng ministry-ah mah an 

inlungrual thap lo vang tih chu a rinawm. Amaherawhchu lawm pawl an awm a ni; lawmthu sawi 

leh fair ti tam tak an awm a ni tih vawiin ni hian hriat hmaih a thiang lo evin ka hria. 

Pu Speaker, nichinah khan member zahawm tak, hminga han tih kher kha ngai tawh lovin ka 

hria a, “Mipui hian an ning tawh che u a ni, chung bialah pawh in tling lo a ni,” min ti a. Han 

ngaihtuah chiang leh deuh se ka duh hle mai. Kha bialah khan Pu Speaker, kan tlinna sa a ni 

lo, kan bial sa a ni lo va, anni pawh khan ngai an awh leh chauh a ni. Chutih lai chuanin ngai 

awh leh thei lo turin kan han khum lek lek zawk a ni. An ṭan deuh a ngai, an ṭan deuh a ngai 

Pu Speaker. A nih loh chuanin kum hnih dang a liam leh anga, result a dang ang tih kha a 

hlauhawm hlein ka hria a ni. 

Tichuan, Mizo mipuite kan ti a, kan sawi ṭhin a he House zahawm takah hian, kan mipuite hi 

thudik tawk lo hian kan puh em aw tih hi rilruah hian a awm a. Ka sawi ang khan chhe ta ber, 

lungngai ber, sumdawng dangte tan pawh chet hleih theih loh karah hian lawm tam tak an awm 

a ni. Neutral-ah pawh hian lawm tam tak an awm a ni. A lawmlo pawl te pawh an awm anga. 

Pu Speaker, Mizo mipuite chutiang khatiang an ni e kan han tih ngawt zel hian, an beidawn an 

tihna kiah hian kan veilama mite hian an ruling theih tawh loh an rin avanga beidawnna rilru 

kha mipui rilruah an puh deuh nge ni ka hre chiah lo a ni. He sorkarah hian beiseina thar kan 

nei zawk a ni. Kum hnih chhung hian mi tam takin, chhungkaw tam takin beiseina thar kan nei 



a, "Beiseina kawl a eng mek," an ti ve tho a ni tih kha kan sawi tel duh a ni. 

Tin, buhfai man to tih te, chhiah lak tih te kan han sawi a, Pu Speaker, ram changkang, ram 

changtlung leh ram intodelha awm Mizo tam tak an awm, i phone ang u, i zawt ang u; an ramah 

eng angin nge chhiah lak a nih, eng angin nge tax an pek, eng ang a nain nge sorkarin a hrut a 

ni tih te kan zir chian a ṭhain ka hria a ni. Hei hi chu changtlunna leh changkanna in a ken tel, 

intodelh ni tura a ken tel pakhat a ni a. Amaherawhchu, a hman let leh tur erawh chu mipuite'n 

an chang tur a ni, chulai erawh chu keipawhin ka pawm thlap a, chumi a nih loh chuan a ti tlem 

zawnga chhiah chawi emaw, a tlem zawnga tax pek inzirtir emaw inphunpui emaw hi thil ṭha 

lo chhuahna tur niin ka hre lo. 

Pu Speaker, minute 10 chu ṭang nal deuh tan pawh a lo tlem hle mai a. Resolution kan danah 

la lut reng reng lo emaw tih tur kha a ni a, a la awm teuh mai a. Engpawh chu nise ruling kan 

siam tawh a a zawhawm a, kei rilruah zawhna a lo awm a; biometric te kan han hman a thil 

hrang hrang kan han ti a, ai kal te kan han tihtawp a, a phun pawl kan awm a. Kan phun chhan 

hi hman deuhva kan Revenue Minister zahawm takin a sawi ang khan a hangover hi kan la tuar 

ve deuh ni te pawhin a lang a, chuvang chuan kan lo sorkar har mah mah zawk niin keichuan 

ka hria a ni. Mizo mipuite hian hmalam kan en anga, hmalam kan thlir anga, sorkar nen 

ṭangkawpin hmasawn turin theihtawp kan chhuah zel ang tih ka ring a ni. Chuvang chuan Pu 

H. Ginzalala resolution hi lawm takin ka pawmpui a, pass turin ka rawn thlawp e. Ka lawm e. 

SPEAKER :  Member zahawm tak Pu Ramthanmawia i lo sawm ang. 

PU RAMTHANMAWIA :  Pu Speaker, vawiinah Champhai North bialtu Pu H. 

Ginzalala Private Resolution, ‘ZPM Sorkarin Mizoram tana a hnathawhte hi a lawmawm kan 

ti,’ tih sawiho turin hun kan nei hi a lawmawm hle mai. Hma sawitu tam takin, "Lawmthu 

sawina hun a la ni lo," han tih te, "A la hma deuh e," han tih te a awm a ni. 

A dik khawp mai a, amaherawhchu keia ka ngaihtuahnaa awm erawh chu, kum hnih leh thla 

hnih dawn sorkarna an kalpui mekah hian, he ZPM sorkar hmelhmang leh an kalphung tur hi 

a lang chiang tawhin ka hria. Mipui sorkar nge an nih a party sorkar, inthliarbarhna leh party 

inthliarna te an nei dawn em tih chu thil thleng mek aṭang hian a rinthuhtheih tawh a ni. An 

sorkar hma khan, “Kei leh ka chhungte chuan sorkarna kan lo siam a nih pawhin engmah sum 

leh pai therlohah ka inhnamhnawih lo vang, duhsakna a awm lo vang,” tiin mipui hmaah thutak 

takin an lo sawi tawh ṭhin a ni. 

Amaherawhchu, sorkar kum khat a tlin dek dek hnu, ni 2.7.2024-ah khan Vairengte kudama Burma 

aṭanga kuhva ro lakluh phurhkhawm, bag 8,000 chuang zinga bag 5,741 lai mai chu zankhat thil 

ṭhuah a bo tlat mai a ni. Chu chu truck lian ke 10 nei chi 20 chuang lai phurh tur a ni a, chumi 

phurchhuaktute chu vawiin ni thlengin sorkar hian a la hre chhuak thei tlat lo. Vaibelchhe tam tak 

man tling thil, zankhat thil ṭhua khatiang zozai venghim zo lo sorkar kan nei hian, vawiina kan 

resolution thlawp hian an hnathawhte hi lawmawm kan ti ve thei dawn em ni tih hi ka zawt a ni. 

Kuhva ro tibo tute hi sorkar hian tun thlengin a man thei tlat lo hian ka ngaih a ti-ṭha lo a ni. Lengpui 

ram hralh chungchangah nise, ram mualphona khawvelin an hre vek bawk a, hetiang anga 

puhchhiat leh sawisel tura kan awm ta mai hi pawi ka ti khawp mai. 

Chuvangin, vawiina kan resolution rawn chhawpchhuah dan hi a tifuh loh deuh mang e aw ka 

ti vawng vawng a ni. Hetiang lo deuh hian, “Aizawl kawngpui kan siam mekte hi lawmawm 

kan ti a, ṭha takin siamchhuah nise la, a bak pawh khawkar kawngte pawh la siam zel ni rawh 

se,” tihte hi rawn chhawp zawk se chuan kan sawi nuam thin ngawt ang. 

Tin, kan sorkar laia SASCI loan kan hman ṭangkai ve khawp mai kha, tun sorkar hian, “MNF 



hunlai thil a nih avangin keini chuan dawtin UC (Utilization Certificate) lem kan siam ve dawn 

lo, kan thawn ve dawn lo,” tiin he House-ah ngei hian min lo tihkhum tawh a ni. Contractor-te 

pawh mittui nen, rilru nain an awm phah a. Mahse, hun a lo kal a, tun sorkar inchhuanna ber 

pawh SASCI bunder hnuaia loan hmuh hnem sawi hi a ni leh si a. Thawhna tur pawh engmah 

ruahmanna la awm hmain, hna pawh la ṭan miah lovin UC lem zuk thawn thla si a! Chu chuan 

maw, saiip puan sina ‘Pathian ram lo thleng rawh se’ kan tih, a theih loh. Chuvang chuan, Pu 

Speaker, he sorkar hi keia sawi a ni lo, mipuiin lo judge zawk rawh se. 

Sum leh paiah hian kan buai mah mahin ka hria, Pu Speaker. Sum chu ram tana mamawh leh 

ṭangkai viau mah se, kan buai hma mah mah a ni. Chu chu kan ram chhiatna tur zel a ni dawn. 

Kan eitur chu Pathianin min pe zel ang, i duham lo vang u, mahni hma i sial lo vang u. Kan 

ram mipuite tan i rethei ngam ang u. A thil tithei apiangin mahni hma kan sial zel chuan, he 

ram hi kan duh ang ramah kan hruai thleng thei dawn lo Pu Speaker. 

Chuvang chuan, vawiina private resolution hi a zahawm khawp mai a, amaherawhchu pass ta 

ila mipuiin min dem zawk ang. Chuvang chuan ka pass-pui lo mai ang e. Ka lawm e, Pu 

Speaker. 

SPEAKER : Member zahawmtak Pu Lalmuanpuia Punte i lo sawm ang. 

PU LALMUANPUIA PUNTE :  Pu Speaker, vawiina kan resolution, ‘ZPM 

Sorkarin Mizoram tana a hnathawhte hi a lawmawm kan ti,’ tih sawiho theia kan awm hi a 

lawmawm khawp mai. Kan hma chiaha thusawitu khan, candidate-te thuchhamrual kha party 

dangte pawhin an tih ve theih hauh loh a nih thu a rawn sawi a, a dik a ni. Sorkarna kum hnih 

lek a han kal tawhah pawh hian mipuite hian danglamna nasa tak an hmu tawh a ni. 

Sorkar hnalakah te hian MNF sorkar lai khan advertisement chhuah lohvin hna 695 zet an la a, 

chu chu School Education chauh a la ni zui. ZPM sorkar hnuaiah thung chuan advertisement 

chhuah loa hnalak hi a awm ta lo reng reng a ni. Health Department-ah pawh hian hna 798 zet 

advertisement chhuahin kan la tawh a, Education-ah pawh hna 3,000 chuang kan la tawh bawk 

a ni. Hengte ringawt pawh hi a lawmawm hle a ni. 

Tin, kan Home Minister hmalaknain check gate-a pawisa lak mai mai tihtawp a han ni te hi a 

ropui lutuk. Vairengte, Bairabi leh border area gate zawng zawngah surprise visit ka zuk nei a, 

kalphung thar sorkarah chuan kan police-ten surprise check an dawl hle a ni. Chuvang chuan, 

kalphung thar sorkar hian hnu hma ṭha tak kan hnutchhiah a ni. 

‘Sawhthing lei, in kawtkaiah ngei kan lei ang,’ titute khan an lei em? Kalphung thar sorkarah 

erawh chuan, kan han lei hmasak ber aṭangin quintal 3,38,331 ngawt kan lei a, chuta tan chuan 

sorkar pawisa aṭangin price support tur cheng crore 40 lai kan sengral a ni. Khang pawisate kha 

mipui account-ah a lut vek a, thlantui tlaa an thawhrah an tel theih avangin thingtlang 

kutnathawktute an hlim em em a ni. Congress sawhthing pawh, BJP sawhthing pawh, MNF 

sawhthing pawh kan leisak vek a ni. 

Tin, sorkar hmasaah khan project reng reng a hun taka zawh a ni ngai lo va, plan ang thlapin 

hna an thawk ngai lo. Changtlung taka hna endiktu tur Project Monitoring Committee kan Chief 

Minister-in a din te hi a va ṭha em. Kan party mi chauh ni lo, party tin, NGO tin leh Kohhran 

aiawh thlengin an dah a; chung chuan project an han endik a, tunhmaa hna revise leh extend 

vak vak ang chi te kha a veng dawn em em a ni. 

Sorkar hmasa khan Assam Rifles-in an ram an chhuahsan tawh thu Session-ah te khan an lo 

sawi tawh a, mahse kan sorkar lai hian an chhuahsan chiang ta chauh zawk a ni. Chutah chuan, 



a ram hi engtin nge kan hman ṭangkaipui ang tih kha sorkar leh party duh dan ngawtin kan 

kalpui lo va; Committee te dinin, party tin aiawh, Kohhran aiawh leh NGO mai bakah 

environmentalist group-te a tam thei ang ber kan relkhawm pui mup mup ṭhin a ni. 

Health care te hi pui tak a ni. MNF sorkar lai khan cheng crore 70 lai an ba a, chu chu kan 

rulhsak vek a ni. Rulhsak mai bakah tunah ve thung chuan cashless-in, damlo tan engmah 

tihbuai ve ngai awm lovin kan kalpui thei tawh a ni. Kan Finance Minister-te hi an fit em em 

a, department hrang hrangah hna an thawh ṭhat avanga incentive dawng hial kan awm nual a 

ni. Mining-in crore 100, Agriculture-in crore 60, leh Finance-in crore 199 lai an hmu a; hei hi 

an efficient em avanga incentive an dawn a ni. 

Tin, sorkar hmasaa la awm ngai reng reng lo, department review kan ko ta zat zat mai a, hna a 

ti-sawt em em a ni. Biometric attendance kan hman hma te, Kai Apps kan hman te hian sorkar 

hnathawkte a hun taka an kalna a siam a, aikal lak tihtawp a han ni duak te hi a lawmawm hle 

a ni. Pension-te pawh MNF sorkar lai khan 932 chiah an tifel hman a, tunah kum hnih lek kan 

sorkar hian 23,000 chuang kan tihfelsak tawh a ni. Tar pension-te kan tihpun sak a, chhungtin 

bana kaih leh CM Special Package-te kan ti a, thingtlangah an lawm em em a ni. 

Electric bill a sang an ti a, ‘Kum 5 chhungin power tariff kan tisang lo vang,’ kan ti a, kan 

tisang lo reng a ni. Amaherawhchu tun tuma a bill hnuhnung ber kha a bill period a rei vangin 

a pawisa chu a pung mai chauh a ni a, a tariff kan tisang reng reng lo. 

Tin, State Day of Prayer bik hi, state kan nih aṭangin 20th February-ah hian State Day kan lo 

lawm ṭhin a, Pathian hnena lawmthu sawi ṭawngtaina nena sorkar programme vawikhatmah 

kan la hmang ngai lo. Chuvang chuan hetiang state day ṭawngtaina ni a kan han vuah chhuakte 

pawh hi ropui tak a ni. Kan school calendar-te pawh hi Mizo nun kalphung nena inrem thlap 

turin calendar year-ah kan dah leh thei tur hi a lawmawm khawp mai. 

[A thusawi hun minute 4-in a pel a.] 

Lengpui ram chungchangah hian vanneithlak deuh mai chu a man ṭangkaituah hian politician-hi 

kan him hmel ṭheuh tlat a ni, sorkar hmasa hun laia an pek hman loh vang deuh khan a ni. Sorkar 

file-ah NGO leh VC-ten ‘No Objection’ pawh kan nei a tiin note a awm tlat avangin, kha kha a lo 

awm tak tak lo a nih chuan khatih hun laia ziaktute khan dawt an sawi tihna a ni ang. 

Pu Speaker, he Private Resolution ‘ZPM Sorkarin Mizoram tana a hnathawhte hi a 

lawmawm kan ti’ tih hi ka thlawp a, pass ngei a nih theih nan ka rawn thlawp e. Ka lawm e. 

SPEAKER : Aw le. Member zahawm tak Pu Lalchhuanthanga i lo sawm ang. 

PU LALCHHUANTHANGA :  Pu Speaker, Champhai North bialtu zahawm 

takin, ‘ZPM Sorkarin Mizoram tana a hnathawhte hi a lawmawm kan ti,’ tih resolution a rawn 

put luh hi a ṭhain a ropui hle mai. Kum hnih chhungin department hrang hrang hnathawh leh 

hmasawnna hmuh tur a tam hle a, leiba tam tak rul chunga hetiang anga hmasawnna lo thleng 

hi a ropui khawp mai. Kan financial management fel zia leh thiam zia a lang chiang a, tunah 

Mizoram state chu India ram state zawng zawng zinga corruption awmlohna ber pakhatna 

(clean state) anga puan a lo ni hial te hi a lawmawm em em a ni. 

Pu Speaker, keichuan ka bial lam hmasawnna aṭangin kan sawi ve thung nge ang e: 

1. ITI building: Ka bialah hian ITI a awm a, he training institute tlakbal zia leh 

inenkawlna felfai loh zia hi term hmasa khan demand sawi apiangah ka sawi ri ṭhin a, 



amaherawhchu bengkhawn kan hlawh ngai lo. ZPM sorkar a lo pian rual rualin he 

building sak ṭhatna tur hian cheng vaibelchhe 25 lai mai min rawn pe a, tunah khuan 

kan sa mup mup a ni. He zirna leh intuaihriamna hmun ṭha tak avang hian Zoram 

thalaite an lawm hle ang tih kei chuan ka ring tlat a ni. 

2. Kulikawn Hospital tihchangtlun: He thil pawh hi term hmasa aṭanga ka lo sawi tawh 

ṭhin a ni a, Kulikawnah hian hmun hma potential ṭha tak kan nei. Aizawl Civil Hospital 

hi kan indaih lo em em a, private hospital-te chu a tam mai a, mahse miretheite tan 

chuan luh ngaihna a awm lo. Kan sorkar tirh phat aṭang khan Chief Minister hnenah ka 

sawi a, kar khat pawh a ral hmain Health Minister, department Principal Director leh 

Director te, PWD a Chief Engineer leh Chief Architect te nen a hmunah min rawn enpui 

nghal a ni. Tunah hian tender-te chhuahin a satu tur thlan chhoh mek a ni a, hetianga 

sorkarin tualchhung damdawi in a ti-changtlung chho hi mipui kan thlamuanin kan 

lawm em em a ni. 

3. Four-lane leh Compensation: Four-lane kawng chungchang hi a rikna a rei tawh a, 

Forest Department leh ram pass holder-te compensation in-inchuh vanga hmalak 

hleihtheih loh khan a thu ringawt kan hre ṭhin a ni. Khirh hle mah sela, kan Chief 

Minister-in Central Minister hnenah zuk sawiin, Forest leh pass holder-te hmunkhat 

ram pakhata compensation a rual ziaa an pek theihna tur khan a zuk chingfel a, hei hi 

hmasawnna tana hmalakna ropui tak a ni. Tunah chuan four-lane pawh hi laih mup mup 

a ni tawh a, hmalakna hmuh theihin a awm ta. 

4. Chief Minister Rubber Mission: He mission hian kan Zoram economy hi sang takah 

min vawrh dawn chiang khawp mai. Kan ramah rubber chinna hmun ṭha kan ngah a, a 

rate leh a demand a san avangin kan economy chawisangtu tur a ni a, chak zawka kalpui 

theih nise a duhawm hle a ni. 

5. Aizawl Western By-pass Road: He kawng pawh hi a rikna a rei tawh a, tunah erawh 

ZPM sorkar hnuaiah hmalakna chak takin a lo thleng chho ta a ni. He kawng hi chhim 

lam tan phei chuan a hlu em em dawn a, khawpui extension atan pawh a ṭha hle a ni. 

Social activist ṭhenkhat, kawng laihna hian environment a ti-chhia ti thupuitute hian an 

ngaihtuah chiang lo deuh a ni. Motor tam takin Aizawl an rawn paltlang hian traffic 

jam leh bengchheng a siam a; he Western By-pass road hian Sihhmui aṭanga 

Muallungthu daia a chhuah tlang hunah chuan Aizawl environment hi a thianghlim 

zawh zawk dawn avangin mipuite hian kan ṭhat phah dawn chiang a ni. 

A bik takin tuna kuhva smuggling kan han titawp thei te ringawt pawh hi khawthlang lam leh 

Mizoram hmar lam tan chuan vanneithlak tak a ni a, an thawhchhuah leh thawhrah an seng thei 

ta te hi an lawm em em a ni. Chuvang chuan he resolution, ‘ZPM sorkarin Mizoram tan a 

hnathawh te hi a lawmawm kan ti’ tih Champhai North bialtu in a put luh hi ṭha ka ti a, ka 

thlawp tlat a ni. Ka lawm e. 

SPEAKER  : Member zahawm tak Pu Robert Romawia Royte ilo sawm ang. 

PU ROBERT ROMAWIA ROYTE :  Pu Speaker, ka lawm e. Thuhmahruai ah 

tawi te –  

Hmanni khan ka fapain nupui a neih avangin ni khat chu ka rawn kal thei lo va. Kan Minister 

zahawm tak Pu B. Lalchhanzova khan, “Pu Robert Romawia niminah a lo kal thei lo va, session 

boruak a nuam hle mai,” a lo ti a. Mi thiam leh mi ril deuh aṭanga khatiang ṭawngkam dangdai 

tak mai a lo chhuak kha ngaihtuahna a ti-thui angreng hle a, mahse fiamthu khawvel a nih kha 

maw, ka nuihpui mai thei zel e. 

Pu Speaker, Finance kan manage danah hian kalphung thar sorkar hi a failed let der a ni tih a 

takin kan tuar mek a. An sorkar hlim khan SASCI sum, work order pek sa leh hna pawh thui 



tak thawh tawh reng kha an release duh lo ringawt a, a kum leh May thlaah chauh first 

installment an release ta a ni. Hemi avang hian second installment kha a lapse ta vek a, cheng 

nuai 2,330-1 lai state-in a chan phah a, tun thlengin court case hial a la awm zui a ni. Utilisation 

Certificate (UC) hi Finance Department-in a pek tur a ni a, hna thawh dan (physical progress) 

nen kher a in-relate lo zawk. Mahse, sorkar thar hian dik ber anga lan an tum lutukna lamah 

sum an ui a, Central lam lungni lo zawng takin an che a ni. A hnu kumah thung erawh chuan, 

sum an dawn Finance Department-in a release hauh hma khan hmang zo vek tawh ang maiin 

UC lem an siam leh thung a, hetiang hi ZPM sorkar chauhin a la tih a ni. 

Hon. CM-in fiscal reform leh management hlawhtlinna avanga incentive loan cheng crore 350 

lai Mizoramin kan hmuh tur a sawi kha a lawmawm khawp mai. Mahse, hei hi MNF sorkar lai 

a consultant thiam tak kan rawihna rah te, kan hmalakna hnu-hma vang liau liau a ni tih hi ri 

tel bawk sela a nuam ngawt ang. Hemi kawnga SNA system leh IFMIS dintu bika thawk hlawk 

em em, Finance Department-a Deputy Secretary thin, famta Dr. Lalmuanpuia (MFAS) hming 

hi chawimawina kan sawi rual hian sawi tel a phu hle a ni. Chutiang bawkin, 2023-24 chhung 

sorkar fiscal management ṭhat avanga incentive dawn an sawi pawh kha, thla kua chu MNF 

chan a ni a, thla thum chiah ZPM chan a ni. Resolution siamtu Er. Ginzala hian a topic a thlang 

fuh lo deuh a, MNF thawh ṭhat zia zawk a rawn lanna a ni. 

Tin, House Committee pakhat Petition Committee kan suasam dan hi a fuh lo hle. Sualna nei 

miah lo zirtirtu hmeichhe awmnem zawk, a pasal vanga Kanan aṭanga Rualalung daia kan han 

transfer nawlh mai hi Mizoram history-ah a la awm ngai lo. Kha transfer kha thil dik lo a nih 

avangin thupual ngawt lakah hian politician-te min hmuhchhiat loh nan Minister zahawm tak 

pawh sut leh hram turin ka ngen a ni. Sawhthing pawh hi sorkarin mahnia lei a tum avangin 

state pawn aṭanga sum lo lut ṭhin a let tam takin a tlem ta a, sum a vang phah a ni. 

Kutnathawktuten man man zawka an hralh kan duh a, mahse tuna sorkar kalphung hi chu 

dinglama kuta sum awm, vei lama inpekchhawn ang lek a ni. Hmunphiah pawh nikum lama 

sorkar inrawlh dan a mumal loh avangin mipuia rinna an hloh a, kumin chu sorkar inrawlh 

lohna Luimawi-ah te pawh cheng 117-130 laiin an hralh thei zawk a, sorkar lakah hralh an tum 

tawh lo. 

Aizawl khawpui kawng siamna chungchangah Engineer-in-Chief retired Pu Lalsawmvela hna 

thawh kha a fakawm thlawt a ni tih ZPM support em em tu Engineer lian te pawhin an sawi. 

Tin, buhfai man to avanga mipuiin an tawrh nasat zite sorkarin saving anga a sawi hi thil tih 

tlak loh tawp a ni. 

[A hun minute 2-a a pelh tak avangin Chair atangin duhtawk tura ngen a ni a.] 

A tawp nan tak tak. Lengpui land scam chungchang hre reng chung hian engtin nge ZPM 

hnathawh fakna resolution hi an move ngam zawk? Ram neitu pawh ni miah lo personal 

account-a cheng tam tak a luh theih dan te, Revenue Minister-in social-impact assessment ti lo 

tura approval a pek ngawt theih dante hi ngaihtuah tham a ni. ZPM sorkar hian kum hnih 

chhung lek hian thil tih phelh leh dik lo chi hrang hrang an neih tak teuh avangin, he fakna 

resolution hi ka support thei lo a ni. Ka lawm e. 

SPEAKER : Awle. Member zahawm tak Pu V. Malsawmtluanga sawm ang.  

PU V. MALSAWMTLUANGA :  Pu Speaker, ka lawm e. Vawiina kan member 

zahawm tak Pu H. Ginzalala’n Private Resolution a rawn put luh, ‘ZPM Sorkarin Mizoram 

tana a hnathawhte hi a lawmawm kan ti’ tih hi thil tihawm tak leh Pathian remruat liau liau a 

ni e. He resolution hi Pu Lalduhoma kaihhruai sorkar fakna ringawt ni lovin, rorelna sang berah 

hian he kan ram dinhmun hmasawnna leh tun kum hnih chhunga Pathian malsawmna kan dawn 



sawihona leh Pathian hnena lawmthu sawina anga ngaih zawk tur a ni. 

Ka hma lawka member zahawm tak Pu Robert Romawia khan Lunglei a hmangaih thu leh 

sports infrastructure ṭha tak tak min pek tawh dante a rawn sawi a. Hmanni lawk khan ka bial 

chhungah semi-indoor stadium pahnih leh futsal ground, thalaiten an hman chak tawh si, hawn 

lohva hman ngawt rem si lo kha ka va hawng ve ngei a, a hawngtu ka hming pawh granite-ah 

a chuang ve kalh mai. Amaherawhchu, Sports Council khan Local Council-te kutah a lo dah 

tak avangin an hnenah chuan, “Ka hming ringawt a lan chuan kan sorkar hnua khawih chauh 

emaw an ti palh ang e, a hun laia a bul tantu leh lungphum phumtute hming kha granite-in a 

bulah lo tar ve teh u,” tiin ka hrilh ru nghe nghe a ni. 

Tin, i veilam atanga ka member puite khan zirtirtu transfer chungchang Petition Committee thu 

leh hla anga sawi fotute kha chhan ve ka duh hrim hrim a ni. Sorkar hnathawk hi chu khawiah 

pawh transfer theih an ni a, an transfer ve mai tur a ni. Ka pa pawh kha 2018 inthlan zawh 

khan, term laklawh laiin Middle School Headmaster a ni a, State Award leh National Awardee 

hial a ni bawk. A ngen lawm lawm chung leh gout natna (laifasuar) nei a nih reng pawhin, 

lirthei thlen lohna hmun khawlaiah an transfer nghal a, mahse kan zualko miah lo. Kan Deputy 

Speaker nupui pawh Kolasib aṭangin Mamit-ah an transfer daih a, an sawi duh lo mai a ni. Kan 

sawi dawn chuan minute 10 chhung pawhin kan sawi seng lo ang. Chuvang chuan transfer chu 

kalphung pangngai a ni e. 

Tlar lehah chuan, kei hi naupan lai aṭanga taksa chetna (sports) nena kal chho ve ṭhin ka nih 

avangin, hman sorkarin State University a rawn puah dawn puala ka 'Amen' leh 'Halleluia' ka 

lo au vate kha a rau chang lo tan chuan awih a lo har mai thei, a awm lo hran lo ve. Mahse 

vawiin niah hian i veilama mite an din leh an sawi apianga ka thinlunga rawn lang chu, ‘Kross 

thu chu boral mekte tan chuan atna a ni,’ tih kha a ni tlat mai. 

“Lunglei lampang hmasawnna i han hrut dawn teh ang u. Tui let hnua vawikhat nan, Pu 

Lalduhoma kaihhruai sorkar hian Mizoram kilkhawr ber berte thlengin hma sawn se a duh a 

ni” tih lantir nan, Council of Ministers Meeting vawikhatna chu 2nd July, 2024 khan Aizawl 

khawpawn, Lunglei HPC Conference Hall-ah a va nghat a ni. Kum 1992-a HPC din a nih 

aṭangin Chief Minister lo ni tawh tu mahin an office-ah hian an la meeting pui ngai lo va, mahse 

kan Chief Minister chuan politics khelhna ni lovin Lunglei develop-na atan tiin kum hnih 

chhungin tum hnih ngawt meeting a ko ta a ni. 

HPC Fund pawh sorkar tirh phat aṭangin cheng nuai 200-in a ti-pung nghal a. Link road ringawt 

pawh kum hnih chhungin hmun 35-ah, PCC pavement retaining wall hmun 38-ah, sorkar 

building leh school building repair ngai hmun 28-ah te thawk tawhin, NGO hrang hrang MUP 

run leh MHIP run hmun 29-ah te sorkarin a support tlat a ni. Sawi vek dawn chuan a tam lutuk. 

Tin, ATL road siamna atan tun kan sorkar hian crore 103.88 lai a dah a ni. Sorkar hmasa khan 

kum 5 chhungin nuai 5,521 chiah zu han dah a, chu chu em ni Lunglei chhim lam hmangaihna 

chu? Sawi ngai loin mipuia’n an hre chiang mai. Vaisam ah te nuai sang tel sen a ni a, Zehtet 

kawng leh Kawlhawk-Buarpui kawng siam nan nuai 5,000 chuang hmalak mek a ni bawk. 

Khawchhung kawng metal chhah takin an luan mek a, sorkar hmasa hun laia thil awm ṭhin, 

thalaiten '3rd Copy' emaw 'Xerox Copy' an tih ang mai mai kha ni tawh lovin, tunah chuan 

'Rulnganpa' tak takin khawchhung an luan tlat a ni. 

MUHCS (Mizoram Universal Health Care Scheme) kaltlangin Lunglei District bikah 

chhungkaw 7,832 in an chhawr tawh a, hemi atan hian crore 12.47 sen tawh a ni. Civil Hospital-

ah Health ATM a thlawnin hman tur a awm tawh a, North East-ah a hmasa ber tur AI hmanga 

‘Lushai Healthy Apps’ kan hawng tawh bawk. Hemi kaltlang hian damlo tan awm hmun 

aṭangin appointment leh damdawi home-delivery thlengin a tih theih tawh dawn a ni. Tin, ka 



bial ngata awm, Engineering College hlamzuih tep tawh kha chhunzawm turin nuai 2,541 

sorkarin a dah a, Lunglei mipuite kan lawm em em bintiang chu State University kan nei dawn 

hi a ni. 

Tui in tur chungchangah phei chuan, thal laia tui pump chhuaka kan hralh thin pawhin mi tam 

takin an ba ral ṭhin a, inbualna tur chenin kan tlaichham ṭhin a nih kha. Kum 30 chuang tui 

pump kan lo rin tawh chu, kan sorkar hian a tuk aṭanga hma lain, Tlawng pialthleng khuarna 

atan nuai 476 hmangin tunah 60% lai zawh a ni tawh a. He pump thar parallel-a kal chho tur 

hi cheng nuai 5,500 chuang hmangin hma lak mek a ni bawk. Electric lamah pawh chhim lamah 

transformer a chhiat chuan Silchar leh Aizawl thleng phurh a ngai ṭhin a, kha leh chen sorkar 

tawh khan repair-na pakhat miah pawh chhim lamah an la din lo. Tunah erawh chuan a building 

sak mek a ni tawh e. 

A tawp berah chuan, Leitlangpui Music Festival hi thalaite tan ka sawi hmaih thei lo. Kan rohlu 

thu leh hla, Serkawn Concert te, India ram independent hma aṭanga lo awm tawh, Pu Chhuana 

te, Pu Lalmama te, Pu Liandala te, Pu Hlunthuama te, Pu Zadala te, Pu Selthuama te, Pu 

Darchhunga te, Pu Hanga te, Pu C. Saizawna te, Pi Nuchhungi te leh Pu HW Carter (Zochhawni 

Pa) te thuziak leh hla zirtir nei ṭha tak tak thamral tep tawh kha Leitlangpui Music Festival 

kaltlang hian thalaiten tunah an lo hmu thar leh ta a ni. 

Lunglei hmasawnna kan hmuh aṭang ngawt pawh hian Pu Lalduhoma kaihhruai ZPM sorkar 

hi mipuia’n kan thlang sual lo va, kan lo zui sual lo a ni tih hriat takin nizanah pawh phone call 

tam tak ka dawng. Ka tehkhin ber chu, Lunglei DIET-a Computer Operator-a ka thawh lai 

khan, phone internet 2G kan hman ṭhin avangin hla pakhat download nan pawh darkar khat a 

ngai ṭhin a, a muang em em a ni. Mahse vawiin niah chuan internet khawvel a changkang tawh 

a, 5G a lo chhuak ta a, hla pakhat download nan second hnih khat chauh a ngai tawh a ni. 

Chutiang bawkin vawiina kan sorkar hmasawnna kum hnih chhunga kan hmuh hi '5G anga 

chak sorkar' a ni tih hi ka sawi duh a ni. 

Chuvang chuan he resolution ropui tak leh Pathian malsawmna kan dawn tarlantu, ‘ZPM 

Sorkar hi Mizoram tana a hna thawhte a lawmawm kan ti’ tih hi ṭha ka ti hle a, he House 

zahawm takah hian pass ni rawh se tiin ka rawn thlawp e. Ka lawm e. 

SPEAKER :  Dar 6:30 PM a ri a, kan chawl ang a; Dar 7-ah sawihona chhunzawm 

leh dawn a ni a. 

 

[Recess] 

 

[7:00 pm] 

 

SPEAKER :  Tunah chuan,  Member zahawm tak Pu TBC Lalvenchhunga i lo 

sawm ang. 

 

PU TBC LALVENCHHUNGA :  Pu Speaker, ka lawm e. Vawiina Champhai 

North bialtu MLA zahawm tak Private Resolution, ‘ZPM sorkarin Mizoram tana a 

hnathawhte hi a lawmawm kan ti,’ tih kan han chai hi sawi ve thei dinhmuna ka ding hi ka 

lawm hle a ni. He kalphung thar sorkarin Mizoram tana a thil tih ṭhatte kan ngaithla teuh tawh 

mai a, hei hian he kalphung thar sorkara mipuite kan lawmna a tilang chiang hlein ka hria. 

Helai Assembly House zahawm takah ngei pawh hian, hman sorkar laia dan kan pal zut 

ṭhinnazawng zawngte kha vawiin niah kan hre ngai ta lo erawh lawmawm ka ti tak zet a ni. 

Hun a tlem a, kan sawi zung zung mai ang e. 



Administrative Reform chungchanga sorkar hmalakna hrang hranga lawmthu sawi tur hi tam 

tak a awm theiin ka ring. Department hautak lutuk leh Ministry hrang hrang hautak lutukte kha, 

department ṭhenkhat amalgamation kan tih duh, kan sawi fo ṭhin si, a taka kan tih ngam ngai 

loh kha he sorkar hian department eng emaw zat mai suih khawmin hma a la ta a, hei hi a 

lawmawm ka ti hle a ni. He sorkar hian huaisen takin, a sorkar tirh phat aṭanga Chief Minister 

kaihhruaina hnuaia Departmental Review an han nei nghal te kha, sorkar kal tawha awm ngai 

lo, he sorkar thara kalphung thar kan lo hmuh leh lawmawm tak mai a ni bawk. 

Sorkar hnathawkte responsibility an lak theihna tur atana sorkarin khauh zawka dan enkawlna 

tura dan awmsa, Fundamental Rules 56(j) leh (l) kan tihte leh Rule No. 48 of CCS (Pension) 

Rules, 1972 hmanga periodical review nei tura sorkarin hma a lakna a ni. He mi dan hnuai 

hmanga hna thawk ṭha lo leh thawk hlei thei lote hna aṭanga han chawlhtir eng emaw zat an 

awm ta hian, he sorkar hian he ram hi sawi danglam a tum tak zet a ni tih a tilang chiangin ka 

hria a, Political Will he sorkar hian a nei a ni tih a tichiang a ni. 

Administrative Reform chungchang bik kan han thlur leh a nih chuan, he sorkarah hian Audit 

Strengthening kan kalpui a, sorkar accountable a nih theihna tur leh hlawhtlinna a hlen theihna 

tura chak zawka hma lakna pawimawh tak, Mizoram State Project Monitoring Committee din a 

han ni nghal a. Kha khan project hrang hrang en zui hna leh monitoring and evaluation an han 

kalpui char char mai te, kalphung pangngai anga kal mai lo va, report felfai tak Annual Report 

an han chhawp chhuak thei te hian, he kum hnih chhung hmalakna hi a tilawmawm bik a ni. 

Sum vawn chungchanga dik zawka, ṭha zawka hma kan sawn theihna tur atana Finance 

Department-in Audit Strengthening an han kalpui a ni a. Hemi hnuaiah hian department eng 

emaw zat mai, departmental leh scheme hrang hrangte Special Audit a han ni ta a. Heng aṭanga 

thil dik lo leh ṭha zawk tur ni sa kan hriatte, CAG Audit nghak kher loa kalphung dik lo siam 

ṭhat a han ni hi vawiina i veilama ṭhu te leh i dinglama ṭhu tam zawkte hian kan hre lo mai thei 

e. Term hmasaah khan department pakhat chauh Special Audit neih a nih khan kan buai hial a 

nih kha. Amaherawhchu, kum hnih chhunga department leh scheme eng emaw zat audit a ni 

tawh chung hian buaina a chhuak hran lo. Fault finding a ni lo va, sorkar kalphung her rem tura 

tan a lakna leh a hmalakna a ni a, a lawmawm ka ti a ni. 

Sorkar hnathawkte an chanvo an chan ve theihna tura theihpatawpa sorkarin hma a lakna lamah 

te, DA han tihpun chungchangah te, 1st April aṭang phei hi chuan puan lawk ngai khawpin DA 

pun dan turte pawh sorkar hnathawkten an lo hriat theih tak hi a lawmawm hle a ni. Pensioner-

te dinhmun chin fel chungchangah, kum 2016 hma lama pensioner khati zat la chin fel sak loh, 

7th Pay leh an pension pun vena pawh enjoy thei lo a kha chen kum sawm dawn kan lo enkawl 

tawh kha, kum khat leh a chanve chhung lek mai a he sorkarin 99% chuang a han ching fel thei 

mai hi a lawmawm ka ti bawk a ni. 

Strengthening Work Force lamah, department tam tak tlu chhia leh rawih chhe mek awm tawh 

zingah, Education Department-ah ringawt pawh mi 3,000 chuang teh meuh lak an han ni a; 

Health Department-ah pawh mi 700 chuang lak thar an ni bawk. Khatiang khan department 

tam takah, a bik takin social sector chhungah sorkarin job employment a create a hi a lawmawm 

ka ti a ni. Heng zawng zawng sorkar hmalakna reng reng hi mipui aw kan tihte leh CP grants 

kan tihte hmanga direct taka sorkar approach theih a han nihnate leh, kan hna lak 

chungchangah te fairness and transparency dik tak maia sorkarin vawiin thlenga a kalpui thei 

hi a lawmawm ka ti a ni. 

Pu Speaker, kun hnih chhung sorkar hmalakna pawimawh em em, mi tin min nghawng, mipuite 

pawh kan lawmna leh vawiina la lawm famkim thei lote pawhin kan hmalam hun atana kan 

lawmna tur nia ka hriatte han tarlan ve leh ka duh a. 



Social and Moral Reform hnuaiah hian, dan ngaih pawimawhna mipuiah a thangharh nasa em 

em mai a, buhfai buk dik chungchangte kan sawi sep sep ṭhin kha, he Assembly House ngeiah 

hian a changtu Minister ngeiin chhuahchhal ngamin a puang zar ngam ta a, chu chuan kan thil 

thlir dan a tidanglam nasa hlein ka hria. Mipuite hian sorkar ṭha an neih chuan sorkar lakah 

hian sum thawh belh pawh hi an pawisa lo tih hi a lang chiang hlein ka hria. He moral reform 

sorkarin a kalpuinaah hian stamp duty han tihpun te, petrol leh diesel aṭanga VAT han tihpun 

te, cess han lak te, tin, buhfai man han tihto chungchangte pawh kan khel viau tak ṭhin na a, a 

hman chhuahna a dik a, mipui tan a nih chuan mipuite hian ui kan lo nei hran lo tih hi a lang 

chiang em em a ni. A hmanna kha a dik chuan mipuite hian sorkarah rinna kan nghat a, beiseina 

kan lo nei lian a ni tih kha ka’n sawi duh a ni. He kalphung thar sorkar hian kum hnih chhungin 

mipui beiseina thar a siam leh hi a hnathawh rah a ni tih ka hria a, a lawmawm ka ti hle a ni. 

Ruang phurh chungchangah te, mipui harsat manganna kan tawh laia, chhiat kan tawh mangan 

zual lai pawha mi khawngaih dil ngai a, MLA-te puia va dil ngawih ngawih ngai ṭhin kha, vawiin 

niah chuan ruang sang tel mai an boralna hmun ngeiah muang taka an zal theihna turin sorkarin 

chhiatni ṭhatni lirthei hmangin a lo tumsak thei ta te hi a ni. Sorkarin a chak lo zawk leh enkawl 

ngai zawkte, tar pension leh pension hrang hrang han tihpunna kawngah hian, a let hnih khata 

tipung mai ni lo, a let sawm chuanga han tipunga a kalpui theite, heng hi mipuiten social and 

moral reform kalkawngah hian hma kan sawnpui dawn hlein ka hre bawk a ni. Healthcare vang 

ringawta mipui lawmna an sawi hnem tawh lutuk a, hei pawh hi lawmthu sawina tlak niin ka 

hria, an hnathawhna leh an hmalakna erawh chu lawmawm ka ti tak zet a ni. 

Heng ruihhlo do kawng leh smuggling do kawngah hian, vawiin niah chuan ruihhlo do te kha 

a tak takah a lo chang ta a, heti zat man a an han awm te, sawi mawipuitu an awm ta lo te hi a 

ni. Champhai pa ka nih anga ka sawi tawh ang khan, a hmunah kan hria, a effect hi kan hria, 

danglamna lo thleng hi kan hmu a ni. Law and Order kenkawh chungchangah te mipuiin kan 

thil thlir dan kawng eng zawnga dan ngaih pawimawhnate kan neih hi a lawmawm tak zet a ni. 

Economic Reform lam thlirin, ei leh bara intodelhna tur atana sorkar hmalaknate hi sawi loh 

theih loh a ni. Kut hnathawktute, Mizorama mi 60% chuang eizawnna tia kan sawi ṭhinte hian, 

chhenfakawm tak sorkar an lo beisei ṭhin kha he sorkar hian a ti hlawhtling ta a. Thlai thar leite 

zaa za a hlawhtling lo pawh a ni thei e, amaherawhchu an duh ang thala an tih ve duh ke penna 

pawh dal ni ṭhin kha, tun sorkarah chuan anmahni kawtkaiah ngei man dik takin an thlai tharte 

an lo hralh thei ta a ni. Khuarel chhiatna leh hrileng avangtea harsatna kan lo tawh ṭhin, thlai 

thar enkawlna chungchangah a ni emaw, ranvulh chungchangah a ni emaw, insurance fel fai 

tak neia cheng vaibelchhe sang tel mai heti zat kum hnih chhunga pek chhuah an ni ringawt te 

hi, hei lo chuanga lawmthu a awm dawn em ni sawina tur tih kha ka han sawi duh a ni. 

Tourism-ah te pawh kan hmasawnzia hi a lang a, a chhan chu conducive environment kan siam 

a ni. He sorkar hi khualzinte tan a inhawng a, chumi inhawng tur chuan mipuite rilru a kaihruai 

ṭha a, chu chuan khualzin khualchhawn kawngah te, infrastructure leh a enkawl chungchangah 

te pawh hma kan sawnzia a tilang chiang a ni. Skill Development leh Entrepreneurship lamah 

te, Handholding hmanga mi zanga chuang teh meuh mai loan eng emaw zat sorkar quarantor-

a a han ṭang thei ta te hi a ni. Bul tan ṭha te leh a ti tak takte hi bul tanpui sorkar hian a tum tlat 

a ni a, chu chu a hmawr kan hmu ṭan thei hi a lawmawm ka ti bawk. Industrial Sector atana 

kan sorkar hmalaknain ‘Sustainable Investment and Industrial Policy’ a han duang chhuak te, 

hetianga kalphung mumal tak nei a state level-a Empowered Committee on Investment an han 

siam te hi a ni, chungte avang chuan lawmthu ka sawi duh bawk a ni. 

Financial Reform kha vawi tam tak sawi a ni tawh a. SNA SPARSH hi 2024-ah ZPM sorkar 

hnuah bul tan niin, 2024 kum tawp December ni 31-ah Central-in target min pek zawng zawng 

hi kan achieve hman vek a ni. Chutah chuan vaibelchhe 500 approval kan hmu a, 



amaherawhchu SASCI year-end a nih tawh avangin sanction kan ni ta lo va. Tun financial 

tharah khan, "Rawn ti rawh u," an tia kan theh thla leh a, State zawng zawng zinga theh thla 

hmasa ber te zing mite ni thei khawpin Finance Department-te an thawk ṭha a ni. 

RLB kan hmuhte, ULB grant kan hmuhte hi vawiin niah hian AMC hian kumin ami pawh hi 

an la hmu lo va, a chhan chu cheng crore 39 kan hmuh loh chhan hi kan han sawi ang e. AMC 

Sorkar-ah tlemte audit tihsual an neih avangin, year-on-year growth-ah 11%-ah aggregate an 

lo zuk la a, chu pawh siam ṭhat loh a nih avang chuan nuai 28 lek pawh an hnawh khah zawh 

loh avangin, cheng crore 39 chan thei dinhmunah kan ding a, chu chu State Sorkar-in tunah a 

buaipuisak leh mek bawk a ni. Kum 4 chhunga an lo hmuh tawh loh, Rural Local Body Grant, 

cheng crore 200 chuang teh meuh mai, he sorkar hian sorkar hmasa VC-ten an lo hmuh loh 

zawng zawng kha a hlawmin kumin thlengin a hmuh chhuahsak vek a ni tih kha kan sawi duh a ni. 

Pu Speaker, heng zawng zawng avanga kum hnih chhunga he sorkar thil ti kan han thlir hian 

lawmthu sawi lo thei lo niin kan inhria a, i veilam amite pawh hian min sawipui ve ngei ka han 

beisei a ni. Chuvang chuan, kan member Champhai North bialtu zahawm tak Pu H. Ginzalala 

resolution, ‘ZPM Sorkar-in Mizoram tana a hnathawhte hi a lawmawm kan ti’ tih hi thinlung 

takin ka rawn thlawp a ni e. Ka lawm e. 

SPEAKER :  Aw le, Dampa bialtu member zawhawm tak hi thu ngawi rei ta ngar 

ngar khawp mai a, kan sawm ve tawh mai dawn em ni ang? He lam (ka lam) deuh hlek kha ti 

deuh a ni ang e. 

 

[Interruption] 

 

(Pu Tbc Lalvenchhunga :  Pu Speaker, Opp. leader hi kan thlak zawk mai dawn nge 

maw ni; khalai boruak kha a va ang ve?)  

 

Aw le. Anih chuan Pi Lalrinpuii sawm ang aw. 

PI LALRINPUII, MINISTER :  Pu Speaker, ka lawm e. Sorkar kan din hnu lawk 

khan Chief Minister chuan Road Map kan neih sa kha department hrang hrang enkawltu 

Minister-te hnenah min sem nghal a. "Uluk takin hei hi in en ang a, kan road map neih sa hian 

department in kaihruai tur a ni," tiin min hrilh ṭheuh a ni. Kum hnih chhung khan kha kan road 

map zui khan theih tawpin hna kan thawk a, mipui tam tak an lawm hle a ni. Opposition lam 

member titi phung thlengin, kan veng leh bial chhung mipuite aṭang pawha lawmthu kan dawn 

fo avang hian, member zahawm tak Engineer Ginzalala chuan Private Member Resolution, 

kum hnih chhunga ZPM Sorkar hmalakna 'a lawmawm a ni' tih hi a lo theh lut ta a ni. 

Pu Speaker, ka thiante lo sawi hmaih nia ka hriat chauh ka rawn sawi dawn a. Chumi hma 

chuan, kan MLA-te zingah hian Kohhran Upa 11 zet kan awm a, a ropui ka ti hle mai. Mizoram 

hi Christian State kan nih angin, helai Assembly House rorelnaah pawh hian Kristiante tana 

mawi leh zahawm taka kan chet hi a ṭha hle a ni. 

Kum hnih sorkar chhunga lawmawm ka tih em em mai, ka thianten an lo sawi hman loh chu 

— ni 100 chhunga Chief Minister-in hlen chhuah tur thil lian zual a rawn ziah chhuah, ni 100 

chhung reilote mipuite tana kan han tihlawhtling vek mai kha a ni a, a ropui ka ti hle a ni. 

Khatiang goals nei ngam Chief Minister huaisen kan nei hi ZPM sorkar hnathawh a lawmawm 

kan tihna chhan lian tak a ni. 

Office kai chungchangah dar 9-ah office kan thleng thlap ṭheuh a. Mizoram Office pui ber 

Secretariat-ah facial recognition hmanga attendance lak a ni te leh e-office kalpui a ni hi ZPM 



sorkar ropuina a ni. E-office hman a nih tak avang hian zin chhuah lai pawhin e-file hmangin 

hna kan thawk zung zung thei a, hmanni lawka Delhi-a ka zuk zin pawhin file hmaih pakhat 

mah ka nei lo a ni. 

Sorkar hmasa lama kan neih theih miah loh, cancer sanna ber state kan nih anga kan it em em 

ṭhin, Cancer Hospital, Zemabawk tana CT Simulator chu NEC-ah kan dil a, thla 8 chhung lek 

mai a kan in-install hman tak hi sorkar hmalakna lawmawm tak a ni bawk. 

Pu Speaker, Private Member Resolution kan sawi ho laia chhan ngai te chu a concern Minister-

in an chhang ṭhin tih ang khan, tlêm ka rawn chhang ang e. Pi Prova-i'n Health Care 

chungchang a rawn sawi kha thil a lo hre chiang tawk lo deuh a ni. Sorkar hmasaah kha chuan 

registration fee kha cheng 1,000 chauh niin a tlem zawk ngei mai, amaherawhchu 

reimbursement kan tih theih kha cheng nuai hnih chauh a ni. Keini sorkarah erawh chuan 

registration fee hi cheng 2,500 a ni a, chutah pawh reimbursement ngai lovin cashless-in cheng 

nuai 5 thleng kan bill thei tawh hian awmzia a nei zawk em em a ni. 

Dr. K. Beichhua'n preventive measures lam tam se a tih kha a ṭha hle a, amah hi medical doctor 

a nih vang hrim hrim pawhin a rawn vei phak hi a lawmawm ka ti a ni. Chutah chuan kan 

hmalakna a remchang em em a, NCD Programme hnuaiah hian Mizoram pumpuia cheng 

mipuite za zela 68.44 hi zunthlum leh hypertension (thisen sang) neih leh neih loh kan test 

chhuak vek tawh a, hei hi kan lo belhchhah zel dawn a ni. 

Tin, Pu Lalrinsanga leh Pu RM Chakma-in ruihhlo do chungchangah UN hriat khawpin engtin 

nge hma kan lak dawn tih min zawhna kha chhan a chakawm hle mai. Hei hi kan Chief Minister 

hian a vei em em a, sorkar lakluh kan nih ni pawhin Tawngtai Bethel Centre kha a zu tlawh 

nghal hial a ni. Kha aṭang khan hma kan la char char a, tunah hian District zawng zawngah De-

addiction Centre awm turin, hma hman lohna hmun panga (5) tan pawh vaibelchhe 7 vel ṭheuh 

allocated a ni tawh a, ram kan tihfel hnuah kan sa nghal dawn a ni. 

Social Welfare Minister ka nihna angin, Lungleng rama ruihhlo ngaitote tana aftercare 

pawimawh zia hriatpuitu Pu Frederick-a te nen a hmun kan va tlawh tawh a. Thalaite ruihhlo 

laka kan chhanchhuahna tura de-addiction centre kan din turah hian mi sang tel an la lut chho 

ang a, UN hriat tham hial hna kan thawk dawn a ni tih ka sawi ngam a ni. 

Pu Speaker, ZPM sorkar hnathawh ṭhat dangte chu sawi nawn ngai lova a landan aṭang hian a 

chiang sa a. Kan member zahawm tak Pu Ginzalala resolution hi opposition-te pawhin ṭha an 

tih rilru em em avang hian kan zavaia pass vek turin thinlung takin ka thlawp a ni. Ka lawm e. 

SPEAKER :  Aw le, Prof. Lalnilawma kan sawm ang a, a zawhah  Dampa MLA 

zahawm tak kha lo inpuahchah deuh sela a tha ang e. 

PROF. LALNILAWMA, MINISTER :  Pu Speaker, ka lawm e. House-a kan 

thusawi aṭang hian kan thil thlirdan a inang lo hle mai tih a lang chiang a. Lawmna tur awm ve 

chhun pawh kan lawmpui ngam lo a nih chuan, beidawnna lamah kan liam zel dawn tihna a ni. 

Inthlan leh hunah ruling lamin MLA kan neih tlem tawh tur thu an sawi kha chuan min tiphur 

surh mai. A chhan chu 15th Finance Commission hnuaia Rural Local Bodies sum hman tur, 

sorkar hmasa leh tun sorkar nawr chhuah dan hi han khaikhin ka duh a ni. Tunah hian VC-te 

hi an lawm em em vek a, chu chu thlirna sang tak nen ka thlir a ni. 

Rural Development and Administration Department-a kan buaipui bik, kan VC-te sum hman 

tur 15th Finance Commission chungchang hi i han en teh ang u. Sorkar hmasa kum nga chhung 



khan, he Rural Local Body sum hi kum khat leh a chanve ta chauh an nawr chhuak a. Kum 

2020-2021 khan nuai 930, a dawt leh 2021-2022-ah nuai 3,450 chauh an dil chhuak a, a bak 

chu kum nga chhung khan dil chhuah a awm ta lo reng reng a ni. Kum nga chhung khan an 

nawr chhuah zawng zawng chu nuai 12,750 chauh a ni. 

Pu Speaker, sum dil chhuah a har tehreng nen, kha kha an release vat loh avangin Penal Interest 

₹417,61,000/- (vaibelchhe 4, nuai 17 chuang) lai sorkar hmasa khan a chawi belh a ni. Kan 

VC-te hman tur sum hetia kan tikhawtlai hi thil pawi tawpkhang a tling a ni. 

Tun sorkar a lo piang a, kum khat chhung lek khan 2021-2022 leh 2022-2023 kum hnih chhung 

dawn tur, sorkar hmasain an lo tihkhawtlai tawh kum khat leh a chanve ta kha kan nawr chhuak 

nghal a. An kum nga leh kan kum khat a inhen tawk vel tihna a nih chu, Pu Speaker. 

Kumin financial year chhung hian kan Chief Minister-in meeting kovin, “Kum thum ta hi kan 

nawr chhuak tur a ni. 15th Finance Commission sum hi pakhat mah a liam tur a ni lo, a uiawm 

lutuk,” a ti a. A changtu Minister ka nihna zawnah a tirah chuan ka huphurh hle mai. Kum khat 

chhunga kum thum ta han nawr chhuah kha chu thil hautak tak a nih avangin ka beisei a sang 

lo hle a ni. Amaherawhchu, he sorkar hmalakna hi keimahni theihna vang chauh a ni lo va, 

Pathian kaihhruaina kan dawn vang liau liau a ni. 

Khami kum khat chhunga kan nawr chhuah khan, technical harsatna eng emaw avangin nuai 

83 chuang chu penal interest-ah kan chawi ve a. Amaherawhchu, sorkar hmasa hmalak 

khawtlai vanga penal interest kan chawi let nga lai an lo chawi tawh lakah chuan kan inthlauhna 

a chiang hle a ni. 

Kumin financial year-ah 2023-2024 sum kha kan um zar zar a, first installment leh second 

installment, tied leh untied kha a full-in kan nawr chhuak ta a, chu chu nuai 1,7200 a ni. Kan 

han ti leh char char a, 2024-2025 ami nuai 1,7600 pawh a full-in kan nawr chhuak tawh a, 

chutah chuan penal interest pakhat mah chawi lovin kan release nghal vek a ni. 

Hetah hian administrative reform leh financial reform chiang takin kan hmu a ni, Pu Speaker. 

15th Finance Commission sum chu a hmanna turah an hman dik em tih endik leh audit thlap a 

ngai ṭhin a, thil khirhkhan tak a ni. Hetah hian department pathum — Rural Development & 

Administration, Directorate of Local Fund Audit, leh tied fund bik enkawltu PHE department-

te hma lakna a ni a. "Hetia kan tih chuan a rei dawn lutuk, reform i nei teh ang u," tiin kan ṭhu 

khawm a. 

Hma khan Finance-ah AA leh ES dil zelin hun a heh rei ṭhin avangin, “Director hi sanctioning 

power i pe mai ang u,” tiin Delegation of Financial Powers Rules 2024 min pe turin kan dil a, 

kan House Leader zahawm tak hoin kha kha min phalsak ta a ni. Tunah chuan smooth takin 

kan kal a, hei bak baka financial reform hi a awm dawn em ni, Pu Speaker? 

Kumin atan 2025-2026 first installment chu a recommendation, MOPR aṭanga Ministry of 

Finance-a recommendation, untied bik hi February ni 20, tun thla mai hian kan dawng a. First 

installment tied fund hi nimin February ni 26 khan kan dawng leh a ni. Sorkar hmasa kum nga 

chhunga kum khat leh a chanve sum hmanga VC-ten hna an lo thawh leuh leuh kha, tunah 

chuan a umin kan in-um a, "Thawk vat vat rawh u," kan intia kan in-um ngat ngat a ni. Hna an 

hmanhmawh lutuk a, stone dust an hnaia mi te an lo la a, "A chhia ang e, chhum uluk rawh u," 

tiin hma kan la a ni. Sorkar hmasa kha 2G leh 5G an nih chuan, keini chu 10G kan ni hial ang. 

Theihtawp kan chhuah a, tun March thla hi a lo thlen chuan 2nd installment kumin a kan dawn 

tur 15th Finance Commission sum hi a bang awm lovin a vaiin lak luh hman kan inbeisei a ni. 



Hetah hian magic a awm lo, Pu Speaker. Pathian kaihhruaina zara team work, department hrang 

hrang ṭan rualna piah lamah, Pu Lalduhoma kaihhruai tun sorkar hi Pathianin mal a sawm 

takzet a ni. Kum thum ta financial year pakhat chhunga nawr chhuak thei sorkar hi khawi 

khawvelah nge awm ngai, Pu Speaker? Hei bak baka lawmthu sawina tur a awm chuang lo, 

chutah pawh la lawm thei lo kan nih chuan a vanduai thlak tih zawngin ka sawi tawp mai a ni. 

Ka lawm e. 

SPEAKER :  Aw le. Dampa Bialtu …. A nih aw. Member zahawmtak Pu B. 

Lalchhanzova, i sawm ang. 

PU B. LALCHHANZOVA, MINISTER :  Pu Speaker, ka lawm e. “Mizo mipuite 

tana ZPM sorkar hnathawh 'a lawmawm a ni” tih Pu H. Ginzalala resolution rawn thlen tak 

hi thlawp turin ka rawn ding a ni. 

Kan senior-te hian House-a junior-te nungchang mawi min zirtir an tum viau ṭhin nain, mi bân 

hnu hnungzui aṭang hian nungchang mawi tehchham tak kan hmu zawk fo mai. Resolution 

hrim hrimah pawh hian opposition lam, a bik takin sorkar hmasa lama sorkarna lo chelhtute 

hian an hun laia an thil tih ṭhat leh sorkar kalphung kalsan loh tura min duh lai tak, Revenue 

leh Civil Supply hmalakna hlawhtling te, dik taka buhfai buk leh hna lâk dante min rawn 

chuhpui dawn emaw ka lo ti a. Nimahsela, chutiang lam sawi tur reng reng nei lovin suggestion 

pawh min pe thei lo hi a pawi ka ti hle a ni. 

ZPM sorkar hnu hian Assembly Session entu mipui an pung em em a, hei hi kum hnih chhung 

reilote chhunga sorkar hlawhtlinna lantirtu pawimawh tak a ni. House Leader kan Chief 

Minister hi a thawk rim em em a, tin, a teammate-te zalenna min pe thiam a, kan innovative 

idea-te implement a nih theih nan zalenna min pe mup mup mai a ni. Opposition lam erawh 

chuan he ram hi mahni kea ding thei lo, chawmhlawm state ni reng se an duh emaw tih tur hian 

chawmhlawm nih reng mai sawi chhuah nuam an ti hle a. Keini erawh chuan inthlan leh hun 

tlin leh chauh thlurngai lovin, he hnam leh ram hi ram zahawm a nih theih nan hma kan la tawp 

mai a ni. Tihsual chang chu kan nei ang, mahse ram tana ṭha tur a nih chuan mipui lawm loh 

zawng pawh nise hma kan la lui zel dawn a ni. 

Assam Rifles ram chungchangah, 2025 March ni 15-a Mizoram sorkar leh Ministry of Home 

Affairs-in inhlanna kan nei thei ta mai te hi Pathianin he sorkar kut ngeia hlan a lo duh vang a 

ni ang. Chutiang bawkin kan Home Minister Pu K. Sapdanga hmalakna hnuaiah Police training 

tharte pawh an ruihpui bial bual tawh lo va, an hmel a zahawm tawh hle a ni. MLA Fund hman 

dan thlengin a fel fai tawh a, Aizawl East-II MLA fund hman dan pawh RTI-a an zawhna dawt 

hriat tur a awm tawh lo, sorkar hmasa anga DC Office kan chhuanlama hman a ngai tawh lo a 

ni. 

SASCI (Special Assistance to States for Capital Investment) thlenga sum kalpui dan a danglam 

tawh hle a. Sum puk satliah ni lovin, guideline thlakin incentive angin kalhpui a ni a, perform 

ṭha apiang hnenah pek ṭhin a ni ta. Tunah hian Revenue Department pawhin vaibelchhe 15 kan 

dawng tawh a, vaibelchhe 100 chuang dawng leh turin hma kan la mek a ni. 

Lengpui Airport chungchangah pawh hian Section 3, sub-section (e) tarlang hian, state ram 

chhunga SIA exemption pe theitu chu state sorkar a ni tih House zahawm takah hian ka sawi 

nawn duh a, he thil hi CBI-in an la chhui fel ngei dawn a ni. 

Buhfai chungchangah sorkar hian Ration Card hmanga moral reform kalpui kan tum a. 

Mirethei zawkte'n PHH card pawh an chan loh laiin, mi lian zawk leh MLA meuh pawh PHH 

card-ah an lo la awm ṭhin a. Keini sorkar chuan BPL tipung zawngin hma kan la dawn lo. 



Tunah hian AAY card leh Card pawl (Priority Households) kengkawhtu hi mipuite za zela 62 

lai kan ni a. Card sen (Non-NFSA) hmang mek hi 74,857 an ni a, Card var (A thlawna dawng 

lo) hmang mek hi za zela 26 an ni. Tunah hian card sen hi nuai 1 leh sing 5-ah dahlauhin, card 

var hmang hi nuai 3-ah tihsan kan tum a. He data hian kan state hi state zahawmah min siam 

ngei kan ring a ni. 

CM Special Package te pawh hi inthlan hmaa vote zawn nan kan au pui reng reng lo. Ram tana 

hnu hma ṭha kan hnutchhiah mek a, Mizoram chanchinah hmasawnna pangngai tak chu kum 

2023 aṭang khan a intan a ni tih mi thiamte'n an la zir hun a thleng ngei ang. Pu H. Ginzalala 

resolution hi thinlung takin ka thlawp e. Ka lawm e. 

SPEAKER : Awle, tunah chuan Dampa bialtu zahawm tak Dr. R. Lalthangliana i sawm ang. 

DR. R. LALTHANGLIANA :  Pu Speaker, ka lawm e. Kan Health Minister-in 

helam a rawn melh avang khan va vin vak ka tum hran lo, dam deuhvin i han sawi teh ang u. 

Vawiin chu he resolution rawn luh chhan hi ka ngaihtuah nileng a. Hma lawka AMC inthlan 

lo awm tur atana sorkar han mawi hnaia sawina tur pawn lamah an hmuh meuh loh avanga 

House kaltlanga rawn sawi zualpui an ni zawk emaw ka ti hial a ni. 

Nikum hmasa lawka V/C leh Local Council inthlan hun thla ruk (6) lai sorkarin a pawt hnai 

duai mai kha kan la hriat ka ring a, chutih lai khan ruling lam hi in che ṭha ual bik lo hle a ni. 

Kuminah erawh an ki a inthlak leh ta thung a. AMC inthlan hun leh sorkar thar din hun 

(formation of the government) a lo thlen hian, engtin nge kan inthlan dawn pawh hriat lohvin 

hun an pawtsei leh duah thung si a, sorkar hi a tlanchhia a nih ber hi ka hria. Tun hnai 

inthlannaah ruling lamin hlawhtlinna in neih mang loh avang hian in zam deuh a ni lo maw? 

Kan sorkar ve ṭhin laia kan hnu hma kan sawi lo lutuk chu min lo cho ta bawk a, Pu 

Zoramthanga kaihhruai sorkar laia kan thil lo tih nual tawh te i han tarlang ve teh ang. Health 

Minister khan Cancer Hospital chungchang a rawn sawi a, thil ropui tak lo thleng a nih rualin, 

ka hun lai khan khawl pui lian tak tak vaibelchhe 20 hu lai kan lo dah tawh a ni tih kha lo hre 

ve hrim hrim sela. Tin, vaibelchhe 700 zet sènna tur Mizoram State Cancer Institute & 

Research Centre lung phumna kha kum 2023 khan Zemabawkah kan lo nei tawh a. Tun thleng 

hian he sorkar hian work order pawh a la pe thei lo zui a, helai tak hi chu an chak lohna a ni 

tlat. 

Sorkar hmasa hnu hma hi MNF kuhmum laia kan lo duan, tun sorkar hian a par an rawn tlan 

ve mai chauh a ni. Kum 2022 June ni 13 khan Asian Development Bank (ADB) aṭang khan 

Health Care kalpui nan vaibelchhe 1,000 lai harsa takin Finance Ministry kan phalsak tir a, 

screening committee thahnemngaihna thuthang thlengin ka la kawl vek. Loan agreement sign 

dawn hnaiah inthlanin min nang ta a, vawiina vaibelchhe 800 chuang sorkar tharin an han hman 

tak laih laih hi chu sorkar hmasa kuhmuma lo par ve chauh an ni. 

Chutah, World Bank aṭanga Mizoram Health System Strengthening Project tana vaibelchhe 

280 zet kan hmuh, 2021 July-a kan hman ṭan tak kha tun thlengin in rawn hman chhunzawm 

chho a, District Hospital, PHC, leh CHC-te a changtlung chho hle a ni. Lalpa hre ngai lo te'n 

lawm hla sak hnial mah se, tun sorkar hian sorkar hmasa kutchhuak zar zo hian Thailand thleng 

thlengin an zin ve thei hi a lawmawm hle a ni. 

Assembly-ah hian oath of affirmation kan chham ṭheuh a, thudik sawi tur kan ni. Pu Chhanzova 

khan sorkar hmasa hnathawh sawi tur a awm lo a ti a, ka han hriattir ang e. Tuna kan Secretariat 

Complex saw tu hun laia sak nge? MNF hun laia sak a ni. Aizawl western side by-pass road 

pawh sorkar hmasain hma a lo lak, in hun laia tender chhuak ta chauh a ni. Aizawl hnuai leiverh 



(tunnel) project siamtu pawh MNF sorkar a ni a, a sanction erawh tun sorkar hun hian a lo 

chhuak ta thung. 

Bawngkawn aṭanga Durtlang kalna kawng Jeep pawh inpel harsa ṭhin kha, vaibelchhe 7 hmuin 

Pu Zoramthanga sorkar khan a zauh a ni. Chanmari leh Bawngkawn inkar, Ramhlun kawng 

zim lutuk pawh kha private ram leh in leh lo te pawisa thova leiin, huaisen taka a zauhtu chu 

MNF sorkar bawk a ni. Tunah chuan Aizawl aṭanga Seling, Serchhip leh Hnahthial kaltlanga 

Lawngtlai thleng kawng a nawm tawh zia lân chhuah a ni a. Seling aṭanga Champhai 

Zokhawthar inkar National Highway zau lutuk, reilote a Champhai thlen theihna pawh hi MNF 

kutchhuak a ni. Aizawl aṭanga Thenzawl kaltlanga Lunglei kawng km 235 ni ṭhin, km 170 leka 

pawt tawi tura Hmuifang tlang lung chang kera blasting nena lo siamtu kha MNF a ni tlat. 

Health lamah phei chuan District tina Oxygen Plant kan neih te kha sorkar hmasa laia kan nam 

thluk vek an ni a, Aizawl chhehvelah phei chuan plant thum lai kan siam hman. AMC leh LMC 

pawh sorkar hmasain a din a ni a. Thuampuia Ch. Chhunga Bus Terminal, Millennium Market, 

Rangvamual ami Ch. Saprawnga Truck Terminal, leh High Court Building var vuk mai saw 

Secretariat bula mi thlengin kan hun laia tih vek a ni. Police Headquarter mawi tak tak pawh 

kan kutchhuak a ni bawk. 

Technical department-te tichangtlun nan PWD-ah Engineer-in-Chief (E-in-C) pathum hial kan 

siam a, PHE leh P&E-ah engineer tam tak dahlûkin hna thawk thei turin kan strengthen nasa 

hle. UD&PA Department dintu pawh MNF bawk a ni. Congress-in District 5 an puan hnuah 

an tihhlawhtling hman lo va, mahse MNF chuan kum 1998-2003 khan district fu-ke kimin a 

din vek hman a ni. Covid laia sum harsatna karah District pathum — Hnahthial, Saitual, leh 

Khawzawl te tilungnghetin, an mamawh tur DRDA, DIET, DEO office leh department hrang 

hrang pisa kan dah kim vek hman bawk. 

Ration Card chungchangah, tling hlim kan nih avangin ka bial chhung minority area-ah "MNF 

in vote avangin card in chân a ni" tiin chhungkaw 400 chuang an lo hrâut a, a list pawh ka kawl 

vek. Director leh DCSO-te bia-in sorkar thil ti sual chu an tifel leh ta hlauh a, khatiang rorelna 

hleihluak kha chu thleng tawh lo se a ṭha hle a ni. 

RIPANS hmasawnna saw va en ula, kum 2019 khan thla hnih chhung lek khan vaibelchhe 480 

kan innawr chhuak a. Khum 100 awmna hospital, Auditorium ṭha tak leh Guest House lian pui 

pui ding luah mai saw sorkar hmasa kutchhuak thlâp a ni tih in lo hriat ve hrim hrim ka duh a 

ni. Lengpui Airport chungchangah bialtu MLA Pu Zira sawi aṭang khan thudik chu a la rawn 

dâp chhuak ngei dawn. Kan CM berin "he thil hi a dik lo a ni" tiha House-a a au tawn tawn 

hnu, thla thum lek fiahna hnua sorkarin an kaltlangpui leh mai si hi chu mipui hmaah in 

sawifiah a ngai hrim hrim ang. 

A tawp berah chuan, he resolution hranpa ni lo thil dang tlem ka rawn sawi ang a.  

Kan Assembly Session kan bân har fo hian kan driver leh PSO-te hian chhunah thutna mumal 

pawh an nei lo ṭhin a, hriselna thalo ve tak takte pawh an awm a, an thutna tur hmun nuam 

deuh hi Assembly-ah hian kan ngaihtuahsak theih chuan a lawmawm khawp ang. Ka lawm e. 

SPEAKER : A lawmawm e. Library kawtah khuan plastic chair kan tiang teuh mai a, 

an lo inthlahrung nge ni dawn ni. Tin, TV pawh kan dah a, PSO leh Driver te an hrehawm hi 

kan hlau khawp mai a. Amaherawhchu, nakinah kan lo confirm leh dawn nia. Tunah chuan 

member zahawm tak Pu Lalnghinglova Hmar ilo sawm ang. 

PU LALNGHINGLOVA HMAR, MINISTER :  Pu Speaker, ka lawm e. Mizoram 



hi 1978 khan State lo ni tawh mah se, 2023 December thla khan ZPM hian sorkarna hi a chelh 

ve chauh a ni. Chumi hma zawnga hmasawnna lo awm tawh zawng zawng kha kan lawmpui 

vek a, kumin hnih chhung kan achievement neih ve chhun te hi min lawmpui ve ngei dawn tih 

ka ring tlat a ni. 

Kum 17 ro lo rel tawh MNF leh kum 2 chauh sorkar ZPM khaikhin rual a ni lo. Mahse, naupang 

kum 2 mi pawh tawngthei tawh ang hian, Pu Lalduhoma kaihhruai sorkar hian hmasawnna 

ropui tak a thlen ve tawh a. Pu H. Ginzalala resolution rawn put luh hi thinlung takin ka thlawp 

a, thil pawimawh zualpui ka rawn tarlang ve teh ang. 

Pahnihnaah, aikal (substitute) lak hi ZPM sorkar chuan kan titawp ta a. MCS Officer pakhat 

pawhin, "Aikal titawp lo ula, tichuan kum 10 hnu ah chuan aikal hlir kan awm ang," a ti hial a. 

Sorkar hnathawkte discipline leh hun taka an kal theih nan application thar kan hman tak hi 

thil lawmawm tak a ni. Political party hruaitu thenkhatin sorkar hnathawkte nek chep anga an 

sawi hi chu a dik lo hle. 

A dawt lehah, power leiba (electricity dues) tlak ni mai lova, leiba tlak avanga rebate dawnbelh 

kan nei ta a. Hei hi Mizoram hmangaihtu tan chuan lawm loh chi a ni lo. Ruang phurhna 

chungchangah pawh, mirethei ten damdawiin leh ruang phurhna atan MLA tlawn kher a ngai 

tawh lo. Sorkarin ruang phurhna tur pawisa a dah ta hi ka lawm hle. 

Health Care chungchangah thudik kan sawi teh ang. Sorkar hma khan Health Care ba chu 

vaibelchhe 65 chuang zet a ni a, tunah chuan Cashless a ni ta a, pawisa a ngai ta lo. Hei hi 

lawmpui tham tak a ni. Dan lova hna lâk chungchangah, 2018-2023 inkarah ringawt pawh 

advertisement chhuah lova mi 695 zet lak a ni a. Tunah chuan ZPM sorkar kum hnih lek 

chhungin mi 3,000 chuang advertisement chhuah meuhvin lak an ni ta a, thalaite tan hian a 

hlawkthlak hle. 

Kuhva smuggling pawh a reh duak a, Aizawl khawpui ram hmun ti to tu black money pawh a 

kiam a, hei hi chu opposition lam pawhin min lawmpui ve ngei ka ring. Kawngpui siam 

chungchangah pawh Aizawl, Lunglei, Kolasib leh Champhai lamah hma kan la mek. SEDP-ah 

khan Ginger marketing chungchangah 'shall' tiin price support pek an lo tiam a, mahse an ti 

hlei thei si lo. Keini sorkar chuan kum hnih chhungin kan ti ta hi a lawmawm a, opposition 

lamte pawhin an tih theih loh kan ti ta hi min lawmpui ve tho ka ring. 

Assam Rifles chhuak ta mai te hi Pathian malsawmna a ni a, keini sorkar kutchhuak ni lovin 

mipuite lawmna a ni. Aizawl West II bialah pawh Tuikual kawng, Vaivakawn field turf phahna, 

Bazar sakna, leh elevated road (kawng chhawng) sak nan vaibelchhe 100 chuang hna thawh 

mek a ni. Heng zawng zawng hi bial bil nilovin mipui mamawh a nih avangin kan thawh chhuak 

mek a ni. 

ZPM sorkarin Mizoram tana hna a thawh te, Aizawl West II tana hmalakna leh hmachhawp te 

hi a lawmawm em em a. Opposition lam te leh Mizoram mipui zawng zawngin min lawmpui 

vek ka ring a, he motion hi ka thlawp e. Ka lawm e. 

SPEAKER : Awle, Member zahawm tak Pu K.Sapdanga ilo sawm ang. 

PU K. SAPDANGA, MINISTER :  Pu Speaker, Champhai North bialtu Pu H. 

Ginzalala'n "ZPM sorkarin Zoram tana hna a thawh te hi lawmawm kan ti" tih thupui 

hmanga motion a rawn put luh min sawipui ve a phalsak avangin ka lawm e. 

Kan sorkar bul kan ṭan khan 2023 December ni 12 a ni a, kha hun lai khan "first timer" leh 



"senior member" tih tawngkam kha kan hmang nasa hle. Opposition lam pawhin fuihna thu ṭha 

tak tak min hrilhin, "Duh hun huna din tur a ni lo, ban phar ula, Speaker-in a koh hunah che u 

in ding dawn nia," min ti ṭhin a, kan zah hle a ni. Amaherawhchu, tunah chuan khatianga min 

fuihtu te ngei pawh "khai, khai, khai, ṭhu tawh rawh," tih ngai zingah kan chhiar tel ve ta deuh 

der mai a, Aesop-a thawnthu thawnthu ang deuh khan kan inzir chho zel a ni. 

Kan thupui hi a sawi ai chuan thlir hian a chiang zawk. Aizawl khawlai dung han thlir mai 

pawh hian ZPM sorkar hnathawh a lang chiang hle. PWD Minister zahawm tak pawhin, 

"Aizawl khawchhungah hian 62% vel chauh kan la thawh," a tih laiin, tlangvalte bike ri a 

bengchheng tawh lo va, traffic a ziaawm zel a, lawmawm ka ti hle. 

Thingtlang lamah pawh concrete ban leh in sak thar a ding thluah tawh. Chief Minister-in a 

sawi angin, ruling party mi kan thliar hrang lo va, thingtlang lama cheng vaibelchhe 140 chuang 

a luang chhuak tawh a ni. Damdawiin kan fang kual a, damlo ten, "Ruang lo chang pawh ni ila, 

kan khuaah kan in atang ngei a min vui thei turin ZPM sorkar chuan ambulance a lo chhawp 

reng," an ti a, a lawmawm em em a ni. 

Delhi-a Max Hospital-a kan member sun tak Pu Rintluanga kan tlawh tum khan, Arab-te 

dawtah Mizo mi kan ni ber tawh tih doctor-in min hrilh a, a ropui hle. Mizoram atangin India 

rama hospital ṭha ber berah pawh cashless-in kan inenkawl thei ta a, Universal Healthcare kan 

siam vang a ni. Kohhran damdawiin hrang hrangah pawh baa dam chhuak an awm tawh lo va, 

sorkar ba pawh a awm ngai lo, lawmthu sawi mawlh mawlhna tham a ni. 

Police Training School-ah pawh an hmel a zahawm tawh a, dul intiah lo tak tak te pawh an 

intiah pat tawh a, parade-ah pawh ban vung bur an awm tawh lo. Tuk khat exercise ka lak laiin 

hmeithai pakhatin mittui tla chungin, "Ka fapa Police-ah in lo la a, thlamuang takin vaimim hi 

ka rawh chhunzawm thei ta," min ti a, ka tahbelh tih takah kan mualpho zui leh nghal a, mahse 

a lawmawm mualpho dan a ni. 

MINECO-ah kan office a, zing dar 9 thlen in chuhin traffic jam khawpin kan kal ṭhin a, dar 5 

a haw chhuak kan inhmur tuau tuau ṭhin. "ZPM sorkar-ah chuan a hunah pawh a thlen theih 

loh a, a hunah pawh a ban theih loh," an fiamthu a, hun bi vawn kan inchuh vang a ni. 

Vawiinah hian mipuite lo hria se ka duh chu, sorkar tlu chhe mai tur dawm ding hram hram 

kan ni lo, thil danglam thlentir kan tum a ni. Sorkar langtlang, bihchian ngam din kan tum a, 

file mutthlu anih chuan kan kai tho ang, kawng daltu an awm pawhin kan pal lui ang. Kan 

tumna tihhlawhtlin kan tum a, thil ṭha zawk beisei tawh lo leh awm dan ngai a kal chhet chhet 

chu kaih harh kan tum dawn a ni. 

He Mizoram hi kan neihchhun a ni a, kan tu leh faten an rochun tur a ni. Rualbanlo sa a tual an 

rawn chai lohna turin i buatsaih ang u. India ram nawlpui kan um phak lohna hi kum 30 aiin a 

tlem lo awm e. Gandhi-a hnungzuitute khan India ram danglam lai an hmu a, Kejriwal-a a lo 

chawr chhuah lai ang khan, he ram siam danglam theitu tur a Pathian ruat kan nih pawm tlang 

ila, innghirngho lovin ram tharah i siam ang u. Champhai North bialtu Pu Ginzalala'n he motion 

mawi tak a rawn put luh hi lawm takin i thlawp theuh ang u. Ka lawm e. 

SPEAKER : Aw le, ti khan kan sawi zo khat em? Le, kan Opp. Leader in sawi duh a 

neih chuan i lo sawm ang. 

PU LALCHHANDAMA RALTE, OPP. LEADER : Pu Speaker, vawiinah 

Champhai North bialtu MLA zahawm takin a resolution ‘ZPM Sorkar-in Mizoram tan a 

hnathawhte hi a lawmawm kan ti’ tih kan han sawi ho a, a pu luttu hi Chief Minister bul a awm 



a nia, putu in an sawi dun anih kan ring a. 

Hetianga resolution midangte’n an that thu an sawi hma hma a, mahnia a in fakna tur an lut 

mai hi chu aw, an va hmanhmawh em ka ti deuh a. Mizo upa ten ‘Mahni in fak leh Sakhi ngalah 

engmah a bet lo’ an tih kha an ngaihtuah hman lo in ka hria a. Kum 2023 General Election hma 

khan ZPM campaign au hlaah khan, “Keini chuan party sorkar kan siam dawn lo, mipui sorkar 

kan siam dawn,” an ti a, mi zawng zawng leng tur sorkar siam tur khan an han in sawi tak tak 

mai a, a va han that hmel em aw kan ti a. 

Mahse, vawiin niah kum hnih an ral chiah mai chu an mahni leh an mahni buichhia laih lohin, 

ZPM sorkarin Mizoram tana a hnathawh te a han ti ta mai chu, Mizoram sorkar ZPM kaihhruai 

te chu han ti se chuan a pawm theih deuh ang a. Kawr an lo ha nasa hle mai, a kawr a kheh ta 

a tih loh theih loh a ni. Kan sem ve dawn lo ti tu te khan CM Special package te, Bana kaih 

policy ah te ZPM lo chuan an dawng dawn lo tih Legislature party-ah te pawh lo sawi khawm 

tawh te kha an ni a. ZPM kha sorkar tura an in zawrh lai khan media kha an hmang tangkai 

thiam khawp mai a. 

An thutiam lak te kha an han ti lang a. Patling 38 dawn leh nu 2 ten thutiam an nei a, ZPM 

thutiamah chuan ‘Kei leh ka chhungte hamthatna kawngah ka inhnamhnawih lovang’ tih te kha 

an sawi ri a. Ka thinlunga lo awm ta chu UNNATI Scheme ah Vaibelchhe 15 vela tu emaw in 

hamthatna an hmu chho tur leh chumi hmanga thil an ti a, chhungte an in hnamhnawih lo ang 

tihah khan Lu ber atangin chhungkua in UNNATI ah vaibelchhe 15 vel dawng tur ni awm anga 

lo lang ta te ang a han awm ta chu, thutiam nen khan a inpersan em aw ka ti a ni. 

Mipuite hian kum hnih zenzawn ZPM sorkar hi an thlir a, thawk tha lawmthu sawina tlakah 

min ngai nge ngai lo tih lanna chu tawite han sawi ila. Mipuiten mark min pekna chu in thlanah 

a ni. An han sorkar hlima Sinlung Hills Council ah kan han in thlang a, ZPM an sorkar ta em? 

Ta lo. Hmanni lawkah Dampa-ah kan in thlang leh a, ruling tana chiang sa khawpa tha a 

ngaihah kan in thlang a, ZPM MLA candidate a tling em? Tling lo. LADC-ah kan in thlang leh 

a, sorkar kal tawhah chuan ruling an tling tha thei khawp mai kan ti a, ZPM kha an tling ta em? 

Party hrang hrang zingah 3-na an ni an lo ti leh ta a. Mipui mark pek chu tha in in tih ang te, 

kan resolution ang hi chu mipuite rilru chu an ni lo a niang a. AMC in thlan a hun takah pawh 

in thlan thei lo a, kawngpui te han siam dum tak tak a, mipui thinlung hruaikawi a, chumi hnu 

a in thlan tura kan han sawn hla kual vel ta te hi, in thlan hlau tlan chhia kan ni lo maw ka ti a 

ni, Pu Speaker. 

ZPM sorkar lo piang thar hian mizo society-ah hian thil tamtak zirtir a nei a. Kan Home 

Minister khan a sawi a, a zahawm khawp mai, thil tam tak he sorkar hian thil tha pawh a ti a ni 

tih kan pawm ve a nia, a lawmawm tih pawh kan hria, kan lawmpui khawp che u a nia. 

Amaherawhchu, vawiin ni ah hian ZPM sorkar hnu a thil uar deuh awm te hi keini tarmit atang 

chuan kan hmu fiah ve em em tih sawi a ngai tlat mai. Mahni fel ber tha ber anga in ngaihna, 

midang te kal hmasa tawh te pawh tling lo a hriatna, mahni in sawi mawina, chu chu vawiin a 

kan resolution pawn a rawn nemnghet leh ta. 

Sorkar kal tawh thil tha tih tam tak te pawh kha engmah ti mang lo a ngaihna, vawiin ni min 

thlentu sorkar kal tawh te pawh kha chawimawina turah hian kan chawimawi ta lo a, hei hi a 

pawiin ka hria. Social media a aia upa zahna bo te, tawngkam chaltlai tak tak lo tam leh ZPM 

sorkar a in rual chho an ti, a mak khawp mai. Hotuten thil kan sawi uar lutuk avang hian khawi 

laiah emaw hian kan mipuiten an lo chhunzawm a ni mai thei. Hawh u, tawngkam mawi te i 

hmang deuh deuh ang u. 

Hun hmasa ah kan sawi tawh, engemaw hlekah mawhphurhna la ngam lo, tlan chhe reng, hma 



a mite kutah dah ngar ngar, hamthatna awm dawn hleka keimahni tih vek mai. Vawiin pawh 

kha kan lo ngaithla a, fully literate kan nih ULAS Scheme hnuaia ZPM Sorkar ka lawmpui 

khawp mai. Amaherawhchu, kan Education Minister hian han sawi duh tak tak se, Pu Deputy 

Speaker, ULAS kha 2023 atangin bul lo tan chhoh a ni a, kum khat kha MNF sorkarah a kal a, 

ZPM Sorkar kumkhat an niah, chumi in fin khawm chu a ni a, a lawmman in dawng ta a ni. 

Chuvang chuan kan lawmpui che u a ni. Minister ngei pawn a sawi tawh, mahse, vawiin chu 

ZPM thil tih a ni in rawn tih kher vang khan ka pailai naute a che ve deuh a nih chu. 

Kan member thenkhat khan an sawi tawh a, in tiamna kan ngah em em a, chu mi anga kan kal 

lo lutuk hi mipui hian lawmthu sawi hi har an tih ka ring a. Sum puk ve vak lo tura insawite 

khan vawiinah hian vaibelchhe 8000 deuh thaw kum 2 leh tlemah hian kan puk tawh a nia. 

Langtlang sorkara in tiamte khan langtlang lo ber cabinet pawh minute pawh zep tlat, lir thei 

motor pakhat chauh kan kawl dawn tih te, CM in portfolio a nei ve dawn lo tia 9 vel nei tlat, 

khuallianah kan tang ve vak dawn lo tia khuallian tam ber ni tlat, huau huau kan lawm ve dawn 

lo tia huau huau lawm leh si, a va tam em. Sem policy duhlo inti, a ruka party te sem ngar ngar 

bawk si, restricted tender kha dan 4/5 bawh chhiatna a ni an han tia, mahse kan han ni ve chiah 

a, kan bawhchhe par par a, blanket approval te kan han pe a, kan sawi loh ang zelin kan awm 

nia maw le! 

Chu chang a nilo, mipui sum leh paite hi kan va han ruh sak hnem ta em aw! Kan bill engkim 

mai hi a to em em ta mai te pawh hi a mak. A rate kan ti to lo an ti a, mahse eng emaw tak hi 

chu mipui hi chuan kan ringhlel tawh a ni. Buhfai man han to em em, sum kan save te an ti a, 

mipui sum tling khawm atanga save han tih te, revenue ah ngat phei chuan kan tax hi a sang, a 

let hnih-thumin a sang tawh a, mipui an phun luai luai a, petrol leh diesel ah liter khatah 4/- vel 

kan han la ngar ngar mai te hi a va han pawi. E khai! mipui tan chuan sum a vang tih hi a tih 

loh theih loh a ni Pu Speaker. 

GAD Minister vawiina min chhangtu tur pakhat kha a ni a. Tunlai chu inleng thenkhat ka nei 

a, hei tangkai deuh mai Common Service Center (CSC) kan tih, Aadhar card leh thildang 

buaipui tu ho hi an lung a awilo khawp mai a, mipui rawngbawltu pawimawh em em thin khan 

vawiinah hian an siam that kha an remti ta lova Aizawl district bikah a ni. Ration card te, golden 

card te, scholarship leh engkim tih dawn hian Aadhaar link a ngai a, vengtinah damlo ten an 

pan theih Aizawl DC ah in-pang-aw-inzial a ngai leh tlat mai a, hei hi district dangah pawh an 

la ti thei si a. CSC hi mipui rawngbawlna pawimawh a nih avangin eng emaw felhlel a awm ka 

hre lova, kan GAD Minister hian Common Service Center a ngai anga a kal leh theih nan, 

mipui service atan, he thil hi mipuiin lawmthu an sawi ve theihna turin han siam se a va tha 

dawn em. 

Sum leh pai enkawl thiam leh nei tam kan han in tia, a dik tak chuan kan budget a kan bill pass 

bakah hian thil dang CSS leh thildang tam tak a lo kal hi chuan kum khatah hian vaibelchhe 

singhnih sangnga deuh thaw hi chu kan chalai a ni. Nikumah khan vaibelchhia sangkhat chuang 

khan deficit kan overdraft a ni, kuminah pawh nimin piah lawkah kan Finance Minister khan 

an pharh a, vaibelchhe 900 chuang overdraft deficit kan han ni leh mai te kha sum enkawl thiam 

kan ni em le. 

Pu Speaker, ‘research base in kan kal’ an han ti te, research base hi kan ni tak tak em le? 

Mizoram State University kan han suasam dante kha kum khat chhungin vawi hnih an han 

pulut a, a taka kan tih hmain amendment kan han siam a. Chuvang chuan, MNF legislature 

Party in vawiina kan sawiho ah Lunglei mipui ten State University an neih theihna tur kan 

thehluhna chhan pawh kha, he sorkar hian amendment in la thehluh hma daih, lunglei mipuite 

pawhina ‘a lut dawn lo em ni’ an tih lai khan, Lunglei mipui thlavang hauh khan kan lo thehlut 

tawh zawk a ni. 



Sialkal Range Development Council, CM Bill putluh, phuailuai lutuk, select committee a dah 

ngai khawpa awm kha he sorkar hi lawmthu sawina tham a tling em le? Nimin piah lawka 

customary law kan pass te pawh kha vawiinah chuan MHIP headquarters te pawhin an lungawi 

loh thu thuchhuahte pawh an lo puang a, vawiinah chuan midang ho tih deuh an rawn ruahman 

an ti a lawm le kan ti lek lek. Hawh u, mawh i phur ngam ang u, hawh u heng zawng zawngah 

hian kan ti fuh lo anih pawhin keimahni hi kan ni ti ila, midang hi i bel lovang u kan ti a ni. 

Mizoram sorkar kal tawh zawng zawngah a tawpna lam ka sawi duh chu, corruption a fihlim 

ber anga in insawi reng mai hi chu Mizoram sorkar kal tawh zawng zawngah corruption lian 

ber Lengpui Airport corruption case hi ZPM nen a inphiar zawm chat em tih hi ka zawhna a 

ni. 

A bik taka ka’n zawh duh leh ka sawi duh, kan House Leader pawhin rawn clarify tura ka duh 

a chu - Party pakhat ex-Minister in mipui hriat turin a sawi a, “vaibelchhe 15 vel hi Chief 

Minister chan tur niawm ang taka langin kan hre thawi a” a tih, chumiah chuan vaibelchhe 15 

vel leh kan CM an han sawi pawlh mek laiin media in an interview a, UNATI atangin 

vaibelchhe 15 vel kha a lo la ve leh chiah chiah mai bawk si a. Social media a chak tawh a. 

UNATI chu tutenge hmang tangkai tawh kan han ti a, an han en tak tak a, CM chhungkua te 

kha UNATI ah khan an la lut lo a ni awm e an rawn ti leh bawk si a, mipui rinhlelhna zual hi 

kan CM hian rawn clarify rawh se kan ti a ni. 

MNF sorkar kha min han puh tel an han tum thin a, mahse han enchiang mah ila, vawiinah hian 

thu dik tak hi chu a lo lang chho mek a. February ni 21, 2025 a Lengpui ram hralh 

chungchangah Chief Minister in ropui tak pui tak a ni a ti a, kept in abeyance in kan dah dawn 

an ti a.   Vawiinah RTI nen kan han zawt tak tak a, CM thusawi kha helai kha a lo tawp a ni. A 

taka umzuina DC lamah kept in abeyance turin pakhat te mah a lo awm lova, a lo la kal nasa 

mai a, lokal tak tak ta mai a. Social Impact Assessment (SIA) te kha MNF sawrkar lai khan 

120 vel an lo pe tawh tih te pawh kha Pu Speaker, he House-ah hian thu diklo kan lo in hrilh 

reng kha a lo ni a. SIA kha chu 11.3.2025, he House-in kan pass dan thar RFCTLARR Act, 

2013 kan hman hnu ZPM sawrkar hnuah chiah SIA hi hman tan a ni. A hma kha chuan Land 

Acquisition Act, 1894 hmangin kan ti. 15.5.2025 ah preliminary notification he sawrkarin a 

chhuah hnu chiah khan a tak ram lakna tur hi a kal tan chauh a ni. Assessment te kha an lo nei 

fel vek tawh a MNF khan an ti a, khang assessment zawng zawng kha preliminary hma a mi 

kha chu thu tling lo a ni a, a null and void a ni. He sawrkarin a preliminary notification a siam 

atang chiah khan khang a man zat pawh kha bituk tur a ni a. Khang zawng zawng an ti lo te 

kha mipuiin an ringhlel pawh hi a awm ka ti a ni. 

[Speaker Chair atangin a thusawi duhtawk tura ngen a ni a.] 

Pu Speaker, Leader of Opposition kha chuan minute sawmpanga kan nei thin a, khi a ri thleng 

chiah chiah a ni. 27.6.2025 ah ZPM sawrkar account ah pawisa vaibelchhe 180 dawn kha a lut 

chauh a, MNF hun lai khan cheng khat mah ala lut lo. 21.7.2025 ah CM-in approval a pek atang 

chiah khan file leh sanction chak lehzualin a kal ta a. 24.7.2025 ah final award pek tan a lo ni 

ta a, ram neitute hnenah te. Ram neitu pawh nilo mak em em chu mi pakhat third party hnenah 

vaibelchhe 117 chu he sawrkarin pek a lo phal ringawt pawh kha thil mak a ni. Ram neitu kha 

pe se, ram neituin kan hriatloh ah lo in pe se thudang daih a ni. Mahse mi pakhat vaibelchhe 

117 dawng ringawt hi he sawrkar hian a sawifiah a ngai ka ti a ni. 

Ram hralh phalna zawng zawng kha Revenue Minister kaltlanga Chief Minister-in engkim an 

tihfel hnu a kal chauh a ni tih hi ka sawi duh a. Lengpui khua ten NOC an lo pe anga sawi 

zawng zawng pawh kha awm silo Sihphir te nena an pekna te kha sawi kawp te a ni a. Official 

in thudik tawk lo an sawi a nih pawhin an kutah file a awm a, engatinge an en chian loh? 

Outright Purchase, a pulunga hralhte kha MNF khan an tum te an ti mai mai. Kha kha dan khan 



a phallo hrim hrim. BSF-ah te, company ah te kha leh chen kha sawrkarin ram a lo hawh tir 

tawh thin a. Kohhran pawh ni se land lease a dah ngei ngei a ngai a ni. 

Mimal leh tute emaw chu lo indawr mahse sawrkarah a kal dawn chuan land lease a kal ngei 

ngei a ngai. Mipui a dik lova hruai tumna, tute emaw hmai tihmawk tumna, mahni lanmawi 

tumna a awm avangin mipuiin rinhlelhna an neih zawng zawng hi kan House Leader hian he 

House mawina tur zawk pawhin, ama sawrkar pawh a lo thianghlim theihna tur pawhin mipuiin 

sum chingpen corruption lian berah kan House Leader an puhru lek lek mai hi kan House hian 

a fiahna kan dawn theihna turin kan House Leader pawh hemi chungchangah insawifiah ngei 

turin ka phut tlat a ni. 

[Speaker Chair atangin a thusawi duhtawk tura ngen leh a ni a.] 

Pu Speaker, a tawp berah chuan kan resolution ‘ZPM sorkar in Mizoram tana a thawhte hi a 

lawmawm kan ti’ tih hi chu khawngaih takin a puluttu hian han hnuk let leh hrih sela. Mipuiten 

lawmthu an sawina nghah phawt hi a tha zawk lawm ni tiin i veilama mite hi chuan ngaihdan 

kan siam a ni e. Ka lawm e. 

SPEAKER :  Aw le. tunah chuan kan House Leader, a concern Minister ni bawk, 

GAD changtu Pu Lalduhoma ilo sawm ang u. 

PU LALDUHOMA, CHIEF MINISTER :  Pu Speaker, 6.6.2019-ah khan MNF 

sorkar thla ruka upa a nih khan Pu Zothantluanga, Pu Valtea, MLA zahawm takin helaiah hian 

resolution a pulut a. A thu chu ‘MNF-in hun reilote chhunga Zoram dung leh vanga kawng 

chhe tak a siam tha mai hi lawmawm kan ti’ tih a ni a. Zoram dung leh vangah a ti ngat a ni. 

Keini kum hnih leh tih kan sorkar hnuah kan han pulut ve a, “In hmanhmawh lutuk” min ti a, 

an niin thla rukah an pulut a ni. Keini aiin an lo hmanhmawh hret a nih chu. 

Pu Speaker, vawiinah hian member-ten point thenkhat an rawn sawi, han react loh theih loh 

tlem tih chauh loh chu, ZPM sorkar hnu a thil la awm ngailo, thil thar, kalphung thar, system 

thar awm tawh chiah sawi tumin ka rawn inbuatsaih a. Tin, member zahawm tak Pu Laltea 

resolution hi mahni infakna a ni lova, a thu kha han en ula lawmthu sawina a ni. Kha kha hria 

ila a tha in ka ring a. 

Tichuan, kan han sorkar veleh a kan tih hmasak chu inrenchem a ni. MLA-ten car an dawn thin 

te kan titawp a. Minister-te, MLA-ten facility kan dawn te kan titlem a. Bangla te pawh, loh 

theihloh a nih loh chuan a ngaiin i luah ang u, sofa leh parda te pawh thlak kher a tul lo kan ti 

a. 

Tin, motor te pawh a thar lei kher loh tur, a hlui hman theih a nih chuan i chhawm vek ang u, 

kan ti a. Chutiang chuan keimahni kal hmasa in kan ti a ni. 

Tin, India ram hmun ṭhenkhatah sorkarna kan siam hnu hian ka zin ve zeuh zeuh ta a. Airport 

aṭang hian min lo hmuak a, a tawp thleng hian bulletproof car hlir ah min chuantir a ni, state 

dang hi chuan. Chutiang pawh kan ti ve lo. 

Tin, kan Chief Minister convoy-te hi a tlem em em bik a ni. Loh theih loh chauh kan inzui a. 

Inzui dul dul leh khatiang kha kan han ti ta lova. Hengte hi thil thar pakhat chu a ni ve a. Tin, 

Mizoram sorkar lo awm tawh zawng zawnga ngaia lo neih, min vote duh lo tute pawh an lo 

awm phah ang, kan tla ang tih pawh hlau miah lova aikal ti tawp tu hmasa ber sorkar kan ni. 

Sorkar hnathawkte a hun taka an thlen a, a hun taka an ban theihna tura biometric attendance 



ti chhuak tu sorkar kan ni. Tunhmaa la awm ngai reng reng lo department review meeting neih 

pui ṭhin sorkar hmasa ber kan ni bawk. Tunhmaa la awm ngai reng reng lo Chief Minister 

office-ah ‘Mipui Aw’ kan siam a, online-in. Chutah chuan a za tel mipuite complaint kan 

dawng tawh a. A vai deuh thaw hian kan solve nghal zel a ni. 

Hei hian mipuite awlsamna tam tak a pe a. Awmhmun aṭangin Chief Minister hnenah an duh 

duh an thlen thei a ni. Hei hi a ṭangkai em em. Kalphung thar a ni hei hi. 

Tin, khawvel pumpuiah kan lo inzar pharh ve ta a, chung zawng zawng chu enkawl an ngai a 

ni tiin Chief Minister office-ah bawk Mizo Diaspora Cell kan han din a. Chu chu mahni atangin 

kan portal an rawn zawm vek thei tawh a. Mahni awmhmun aṭangin harsatna nei chuan kha 

diaspora cell, Chief Minister office a mi kha an contact nghal thei vek a ni khawvel pumpui 

aṭangin. Hei pawh hi thil thar a ni. 

Tin, tunhma-in department-ten an thiam ang angin CSR pawhchhuah tumin hma an lo la ve a. 

Tunah erawh chuan rualkhai zawka a ngaihna hrelo deuhte pawh kan in fin chhuah theih nan 

tiin Chief Minister office-ah CSR Cell kan han din leh a. CSR Cell chungchangah hian conclave 

vawi engemaw zat Mizoram pawnah leh Aizawl khawpui ah kan nei tawh a. Match-making 

platform-te kan siam a. Hei pawh hi tunhmaa la awm ngai lo thil thar bawk a ni. 

Tin, kan entrepreneurs-ten hma an sawn theihna tur Chief Minister Innovation Challenge kan 

siam a. Inelna thianghlim a ni a. Chunga a ti ṭha zual te chu lawmman te kan pe chho a. Hei 

hian kan entrepreneurs, kan ṭhalai te nasa takin a motivate a. 

Tin, tunhmaa la awm ngai reng reng lo, venture capital fund-te kan siam a. Heng hi MSUM 

kan tih, kan Startup Mission-a kan entrepreneurs-te bulṭanna neilote kan puihna a ni a. Hengte 

pawh hi a la awm ngailo a ni. 

Tin, he sorkar hi, Pu Speaker, mahni flagship program kum khat chhunga thawk nghal 

awmchhun a ni bawk. Vawiinah hian success story hriat tur tam tak a awm tawh a. Kohhran 

thawhlawm a pung tih te pawh hi phat rual a ni ta lo. Thorang bialtu MLA zahawm tak khan, 

“Pathian ram pawh an target an pha lo”, a tia. Pathian ram hian target a nei tih ka hriat vawi 

khatna a ni. An bial lamah an lo nei ṭhin a ni chek ang chu. 

Tin, thawhrimna avanga an sum lakluh ah mipuiten sum leh pai ren dan leh hman dan ṭangkai 

an lo zir ta a. Moral reform a thleng nghal a ni tih kan ngaithla fova. Kha kha ka sawi nawn leh 

duh a. 

Tin, Pi Prova-i khanin khawi lai hmun a ti nge ni, sawhthing hralh tur an nei ve lo a ti a. Lo 

ching ve mai sela. Tichuan, an nei ve mai ang chu kan ti a ni, ka chhanna chu. Hralh tur kha 

neih a ngai. 

Hei, tunah hian thil danglam deuh mai kan huna lo thleng, kan beisei phak miah loh chu, NITI 

Aayog-in ‘Ginger Capital of India’-ah min han puang ta ringawt mai hi a ni. Hman deuh lawk 

khan meeting kan zuk nei a, Mizoram pual liau liauva khatiang anga lian Ministry hrang hrang 

leh India rama company lian lian koh khawm kha a awm vawi khatna a la ni a. Tichuan 

sawhthing sawi apiangin India ram mipui rilru ah hian Mizoram hi an mithla ah a lang tawh 

dawn a ni. Dr. V.K. Paul-a chu chu min puan sak tu a ni a. Tun Chapchar Kut ah pawh hian 

rawn hman chhoh ve a beisei a, a hmel kan hmu maithei. 

Hengte hian nasa takin kan nunphung a han thlak nghal a. Tin, hemi avang hian state pawn a 

mi te sum Mizoramah a lut lo tih kha Pu Robert-a khan a sawi tlat leh pek a. Kan sawhthing lei 



zozai te hi kan hralh a ni. State pawnah a ni kan hralh ni, an hralhna man hi kan hnenah a lo lut 

ṭhin a ni.  

[Interruption] 

(Pu Robert Romawia Royte :  Pu Speaker, an hralh tlawm em alawm le. 12/, 7/- te 

paw’n kan hralh a ni lawm ni kha?) Hralh mah ila, 50/- tho an dawng, an lawm tho.) 

Tin, hmunphiah te pawh hi kan han ti a. ZOHANDCO-in, “Heti zat hian kan lei dawn”, an ti 

a. A rate kan puang sa a. Chu chuan a rate hniam tur a veng tlat a ni. Chuvang chuanin 

sumdawng dang te khan a rate a tlahniam thei dawn lo tih an hriat avangin chan loh an hlauva, 

a aia sangin an lei a. Sawhthing ngei pawh hi kumin ah ngei hian kan minimum price, kg-a ₹50 

aia sang hian kan hralh thei maithei. Chu chu kan tum a ni. A tlahniam ṭhin vengtu sorkar, 

Mizorama awm hmasa ber sorkar hian chu chu tih a tum a ni. 

Tin, hma kan sawn zel a. Sustainable Development Goal (SDG) index-ah hian Hnahthial 

District hi pakhatna an ni tlat mai a. Champhai District 2-na a ni a, Kolasib District 9-na a ni a, 

top ten-ah district 3 kan han lang nghal thawt mai te hi Pathian malsawmna ropui tak kan dawn 

a ni a. Tin, ka bial lam Thenzawl ah hian Vantawng, sawmi an pawl ho ding ve khanin India 

ram pumpui ah pakhatna an la bawk a ni. Ka lawmpui khawp mai. Sawi nawn leh atana iai 

awm miah lo chu buhfai buk alo dik tanna kum a ni, tun hi. Heng hi a ni lawm ni kan vei em 

em, thleng thei silo kha. Vawiin ah chuan weighing machine te kan lo hmang ta a, tun hma a 

weigh bridge hawlh chhiat thin, tlo thei miah lo kha ZPM sorkar hnuaiah chuan weigh bridge 

te hi a tlo ta em em mai zuk nia mawle. 

Buhfai an hralh bang an lo hralh chhuah thin tih tawpna vanga kum khata kan buhfai mamawh 

a tlak hniam dan leh pawisa kan save dan hi a Minister-in nakin ah Demand sawi hunah chiang 

zawkin a rawn sawi ang. Hengte hi thil la awm ngailo tuna lo thleng a ni. 

Tin, sorkar hmasa hmalakna ngai pawimawh lo ah hian min puh fo a, Pu Speaker, kan ngai 

pawimawh a, a theih chin chin hi chu han zawm te pawh kan duh a. Chuvang chuanin tih tuma 

an hmalak, an lo hmachhawp buhfai man pawh kha kan han ti to ve a ni. Kha kha an lo 

hmachhawp kan chhunzawmna a ni. Tin, a kar lakah han sawi ngai te a awm a, UNATI te kan 

han sawi a, UNATI scheme hnuaiah SBI atangin ka fapa in ₹15 crore a puk tum hi, enge a 

thianghlim lohna sawi rawh u, enge a that lohna? Enge a dik lohna? Thil diklo enge awm hetah 

hian, enga ti nge kan sawi fo, midang pawhin an duh chuan an ti ve thei reng alawm. Kan ti ve 

a ni mai alawm, thil thianghlim lo enge hetah hian awm? Chuvang chuan kan puk tur zat kha 

kan sawi a, kan puk chin zel kan lak chhuah chin zel ah khan ti khan interest te kan chawi anga. 

Nakin ah a, heti zat zat hi puk a tullo kan tih chuan kan duh chuan kan la rek bung thei. Hei aia 

tam hi ‘i puk teh ang’ kan tih chuan kan la dil belh thei. Chu chu a kalhmang a ni a, khawi 

emaw laia kan va hlep ruk ni hleilo, khawi emaw laia school sak thatna atana kan thiante pahnih 

kan hman avanga kan hlep pawh ni ve hleilo, dik lohna pakhat mah hi a awm lo a, unau te 

pawisa pawh a ni ve bawk hek lo. 

[Interruption] 

(Pu Robert Romawia Royte :  Pu Speaker, kan Chief Minister zahawm tak, kan House 

Leader ni bawk hian UNATI sum tlawh chhan khan SBI ah emaw, UNATI atang khan a puk 

tawh nge, puk a tum tih kha sawi chiang sela a va tha ve.) 

Pu Speaker, hmanni ah pawh ka sawi tawh. Khumi hna khu inthlan hma daih atanga kan dil 

tan tawh a ni a, vawiin ah hian MLA pawh nilo ila kan ti dawn tho tho. 



Pu Speaker, ZPM sorkar hi Mizoram in sorkar a neih tawh zawng zawng ah electric bill tipung 

lo awm chhun kan ni. A hun taka bill kan pek avanga lawmman dawng thin awm chhun sorkar 

kan ni. Manipur-a kan unaute nen kan inlaichhina a that theih nan tiin, kum 28 chhung Tuivai 

lei dawh that loha awm reilote chhungah Unity Bridge dawh kaitu kan ni. 

Ni e, hei thla hnih-khat chauh kan la sorkar a, kan khawpui chhunga kan kawngte heti khawp 

hian hmuh theihin a danglam a, kan hre theuh a ni. District capital theuhah kawng siam thatna 

tur pawh pawisa kan pe leh vek tun hnai ah; thla chhungah hian thui tak hnathawh hman kan 

tum a. Kum hnih vela hetiang kan thleng a nih chuan, Pathian zarah kum 5 a ral chuan Mizoram 

kawng chu a tha fe tawh ang, tih hi a ngaihtuah theih a ni. 

Tin, kan vanneihna em em chu, sorkar hmasa atanga an lo buaipui kan four-lane kawngpui tur 

Forest Department-in ‘compensation min pek loh chuan in lai lo ang’ an ti a, ram neituten 

‘keini pawh min pek loh chuan in lai lo ang’ an ti ve bawk si a. Compensation pahnih, two 

entity-ah compensate India independent hnuah an la pe miah lo, danin a awih lo a ni. Tichuan, 

laih loh khan a awm ta reng mai a, kan four lane kha. Meeting ah kan zuk kal ve a; “A, hetia in 

tih tlat chuan laih lohvin a awm reng dawn a, min pek sak mai rawh” tiin Pu Gadkari ka ngen 

a. Meetinga telte zawng zawng awm laiin, ‘dan chu a ni lo na a, under protest-in ka pe ang’ tiin 

a puang a ni. Ram neitute compensate atan vaibelchhe 1000 chuang min pe nghal a, Forest ta 

tur vaibelchhe 900 vel min pe nghal a, tichuan kan lai tan thei ta a. Heng te hi Pathian 

malsawmna kan ti lo thei lo. Khatiangin Central Minister te rilru hneh theihna hranpa kan nei 

reng reng hlei nem. Anni hnam-puite tan pawha an tih duh loh min han tih sak te kha ‘Pathian 

malsawmna’ kan ti lo thei lo a ni. 

Tin, RLB, 15th Finance Commission grant kha kan sawi nual tawh na a, han sawi leh ka duh 

a. Hemi RLB, 15th Finance Commission grant kan tih hi khawtina kan V/C-te tena an khua 

theuh develop na tura 15th Finance Commission-in a pek, Mizoram Finance Commission-in 

an chan tur theuh a chawh chhuah, a bu chhah pui awm kha a ni. Tu khua pawhin an keu a, an 

chan tur zat an hmu thei vek, ruling e, ruling lo e a awm chuang lo, central atanga kan dawn a 

ni. Chu chu sorkar hmasa khan kum 2021-22 1st instalment, cheng nuai 3450 chiah a la chhuak 

a, a bak chu cheng khat mah a la chhuak thei lo. Khatih lai V/C-te kha MNF deuh vek an ni. 

Khatih lai V/C-te khan an dawng ta lo a ni, hnukchhuak miau hek lo. Keinin 2024-25 thlengin 

a full-in kan hnukchhuak a. 

Tichuan, tuna kan hnuhchhuah tawh zawng hi vaibelchhe 25350 a ni tawh a ni. Vawiina kan 

V/C-te zawng zawng hian kumina vaibelchhe 25350, chu chu sorkar hmasa ina a lakchhuah let 

sarih aia tam a ni, kum hnih chhunga kan lak chhuah hi a dawng double ta a. Chuvangin, 

vawiina kan V/C-te hi an vannei ka ti a, tuna an dawn tur an dawng a, hmana mite dawn tur an 

dawng bawk a. A double-in an dawng a ni ve ta mai. Tahchuah, la dawn leh tur hi kan la nei a, 

kumin financial year ami hi nuai 7400 la dawn leh tur kan nei a. Hei hi kar leh lamah te chuan 

kan dawn mai te kan inbeisei a. Tun financial year chhunga a vaia lak chhuah hi kan tum a ni. 

Hetah hian kan Local Fund Audit-a thawkte, LAD-a thawk te, kan official-te an fakawm em 

em a, theih tawp tak meuh an chhuahna a zarah hei hi kan thleng thei a. Chumi kan la dawn leh 

tur kan sawi mek lain, hei niminah a then chu a lo thleng leh der mai a. Pu Nitea te pawl 

hnathawh that vangin JJM hnuaiah kan hmu a. Chiang takin lo ngaithla ula, a bikin kan ADC 

area lam te khan. General Area-ah hian nuai 1728.465 min pe a. Mara ADC hnuaia V/C-ten an 

chan tur nuai 172.353 a ni a. Tin, Lai ADC hnuaia V/C-te chan tur nuai 190.488 a ni a. Chakma 

ADC hnuaiah nuai 128.694. A vaiin nuai 2220 niminah a lo chhuak leh der tawh a nih chu, a 

lawmawm hle mai. 

Tichuan nimin a lo chhuak dawng tute kha India ramah State pahnih chiah kan ni, Mizoram 

leh Punjab chiah in kha kha kan la dawng. Tin sorkar hnathawk a huna hlawh kan pe thei te hi 



a lawmawm kan ti a Kohhran ho pawhin Pathian ram ip a hun pangaiah an hawng leh thei ta 

tunah chuan. 2024 Christmas present ah kan sorkar hnathawk te DA 4% kan tih pun sak a 

nikum Christmas dawn ah 4% DA kan tipung leh bawk Christmas present atan kan pe leha tun 

April 1st atang hian 2% in kan tihpun sak leh dawn a ni. 

Kan sum harsa chung chungin kan sorkar hnathawk te tha hnem ngai taka sorkar kalphung thar 

a hlawhtlin theih na tur a min tawiawm tute hi kan tih theih ang ang tihsak ve kan duh ani. 

Health Care kan sawi zing tawh nain kan sawi duh chu Mizoram a awm hnua Health Care that 

ber siam chhuak tu sorkar kan ni, hei aia tha hi a la awm ngailo reng reng. Tin nichin ah khan 

loan kha MNF hunlaia kan lo tihtawh ani e, kan puhmumah in par tih te kan han hria a, ka hriat 

dan ah chuan hemi ADB loan hi May 2022 ah approved ani tawh ani, mahse tikhan eng nge ni 

satel mau la an sawi ang deuh hmasawn na kha a awm hlei thei lo a, kan hun ah kan han 

ngaihven hian a lo thi tih tih tawh ani, revalidate angai an ti ta a. 

[Point of order] 

(Dr. R. Lalthangliana :  Pu Speaker, kha lai kha chu kan hon. CM khan a 

hresualin ka ring. Keimah ngei ka zuk kal a, June 13, 2022-a Screening Committee an thut 

khan; a minute pawh awm a vek a, kha kha thu dik zawk a ni.) 

Aw le kan lo hresual ah te pawh ngai ila. Ka sawi kha May a ni a, ani sawi kha June a ni a, a 

hla vak chuang lo e… 

[Interruption] 

(Pi Lalrinpuii, Minister :  Screening Committee 128-na Committee of DEA kha Ni 

31.5.2022 ah neih a nih chuan, he loan dilna hi a Screening Committee a approval kha loan 

approve-na a la ni lo tih ka sawi duh a. Loan screening an paltlang atangin kumkhat leh a 

chanve an hmang a, an sorkar lain an approve thin ta lo a ni.) 

(Dr. R.Lalthangliana: A loan approve kha kan sawi lo va, Govt. of India - Minister of Finance 

kha chuan ‘Empower Committee’ an ti kher a ni, chuta thutawp a siamna kha a ni a, a loan 

agreement kha a la kawk lo tih kha kan hriat tlan a tha a. Thudik tak kan hriat kha a tha in ka 

hria.) 

(Pu TBC Lalvenchhunga :  Pu Speaker, kha lai takah khan, a loan kha screening a 

paltlang a, hun takah sorkar chhunga tihfel a nih loh miau avangin ZPM sorkar lo pian hnuah 

kha DEA screening ina a pawmna kha a lo thi hman tawh a, revalidate (a bul atanga tan that 

leh) niin, tunah hian hmuh a ni ta a ni.) 

PI LALRINPUII, MINISTER :  Pu Speaker, pakhat leh chauh sawi fiah leh ka 

duh. Result base loaning ani a kha kha vaibelchhe 1000 kha in ti tei vek thina kha kha a dik lo 

a, dollar exchange rate te kha tiang ang kha a in ang loh avang khan tunah khan vaibelchhe 800 

leh tih kha a lo chhuak leh ta a, chuan loan a kha tunah chuan in result base in loan kha an pek 

avang khan kum 1 chhung kha indicator 8 min han pe ta a, chutah chuan in Universal Health 

coverage kha kan lo launch bawk avang khan kha kha an lawm em em an, min pawm sak nghal 

a chumi avang chuan 21.6 million tunah hian release theih rengin a awm ta ani, Pu Speaker ka 

lawm e… 

 [Point of order] 

(Dr. R. Lalthangliana :  Kha kha chu Pu Speaker vawihnihna, kan hre vek kha 



kha chu a tel vek kan tihna ah pawh khan Kum 2 hnua in han tifel a kha a lawmawm hrim 

hrima a bul kan lo tan tawh ani keini chuan vaibelchhe 1000 kha ani engpawh ni se la, inhnial 

vakna tur a awmlo a a lawmawm hrim hrim e, kan sulhnu in lo chunzawm a kha kan ti mai 

ania aw.) 

Pu Speaker, Member zahawmtak Pu Thangtea hi a din a din hi a ngai ania, i hriatthiampui ang, 

a mamawh tlat. Engpawh nise MNF hunah chuan an thlen chin chu engpawh nise an lo khal 

hlum tih kha thudik a ni. An lo khal hluma chuvang chuan tihnun leh a ngai a, revalidate leh 

turin indicator pariat min tuka chu chu kan hlen avangin kan tinung leh a ni, hmanniah kan 

sign. Tin, Chief Minister Rubber Mission kan tih te hi thil thar la awm ngailo a ni. Hetah pawh 

hian party kan thliar loh zia chu, kan Chief Minister Rubber Mission-ah hian opposition bialah 

deuh vek hna kan thawk a ni, 80% chu opposition bialah a lut a ni. 

Tin, Assam Rifle ram te pawh kan sawi thin a, kan tawngtai rah a ni kans tih hi duhtawk mai 

thei tawh ila a thain ka hria a. A lawmawm em emna chu, a ram chauh nilo a building zawng 

zawng nen hian a thlawnin min pe, hei hi thil danglam tak a ni. 

Tin, kan Railway Station-te pawh World Class Station tura upgrade tur niin vaibelchhe 90 

chuang tunah hian an rawn sanction fel leh der tawh a. Rajdhani Service te kan han nei leh a, 

heng zawng zawng hi kan beisei phak loh kan thleng a ni. A dik tak chuanin tim tak chungin 

kan hlawhtlin pawh ring em em lova kan han sawi te hi kan lo hlawhtling ve leh mai thin a, 

heng zawng zawng hi kan tawngtai rah a ni takzet a ni. 

Tin, ni 13 September, 2025 ah khan Prime Minister-in kan rama project lian tak tak 9, nuai hlir 

nuai 9000 man a rawn hawng a nih kha, kha kha a ropui khawp mai. 

Tin, fully literate state ni hmasaber han nih ngawt mai te pawh hi, kan huna hetiang kan han 

tawng hi kan tawng malsawm ve hrim hrimah te pawh ngai ila a lawmawm kan ti a. Kan beisei 

phak loh thil theih ni pawha kan hriat loh Territorial Army kan han nei tan ringawt mai pawh 

hi, tunah phase-I recruitment an ti a, tichuan, anni hian an training anga, an zo anga phase-II 

kan ti leh anga, kan Mizo nula hlang, Mizo tlangval hlang hlak tur a ni hei hi. Nakinah chuan 

Battalion puitling tur a ni a. BSF ah kan tlangvalte 300 vel kan han hnimlut thei bawk a, tin, 

tunah hian NCC group centre Mizoramah kan han hung leh ta bawk a, a lawmawm hle a ni. 

Hei, kan DP & AR Minister Pu Sapa hian sorkar hnalak phalna hi hna 11156 a pechhuak tawh 

a ni. Kum hnih chungin sorkar hna fill up phal, lak phal sing chuang hetianga harsa taka kan 

awm chhung hian tunah hian kan han ti thei a. Tin, kan hna lak hi a fair viau a nih ka rinna chu, 

mi pakhat tunhnaiah ASI ministerial-ah a tling a, SI Excise-ah a tling bawk a, LDC ah a tling 

bawk a, Field Assistant-ah a tling bawk a, hmun 4 ah tunhnaiah a tling vek a ni, hemi pakhat 

hi. Kha khan a thiama te, a efficient te chu eng hnaah pawh an tling mai tih hi a tichiang hlein 

ka hria a ni. 

Tin, Lengpui hi kan sawi leh thin a, kan sawifiah vek tawh a, amaherawhchu, a ngai tho tho hi 

kan sawi zel a, sawi leh pawh hi a chakawm lo zo vek tawhin ka hria a. Tun hnaiah Lengpui 

V/C-te leh an NGO-ten ‘no objection kan pek lai kan hrelo’ an ti a ni, a rapthlak khawpin ka 

hria a ni hei hi. Chuti si engati nge sorkar hmasa khan Branch YMA lehkha pawh V/C lehkha 

pawh, Civil Society lehkha an remtihna kan thehluta ‘hei kan thil tel e’ tih kha an thehluh theih 

le. Tunge thil tisual, a hunlaia khatia lo titu, an hriat hauh lova a lema an lo ti a nih phei chuan 

a serious ngawt ang. Chuvangin hengte hi chu sawi sawi velo zawk tur hi an ni a. Khatianga a 

lema, certificate lem an lo thehluhsak a nih ngat phei chuan kan natpui viau ang. 

Tin, SIA exemption kan sawi leh thin a, Pu Speaker, i veilama mi te khan tun term khat chhung 



khan vawi 120 SIA exemption an pe a ni ka tih kha, keinin vawikhat kan pe ve dek dek a… 

[Point of order] 

(Pu Lalchhandama Ralte, Opp. Leader :  Pu Speaker, kan House Leader hian a hre 

sual a ni, SIA hi chu nikum 2025 March ni 11 a kan Dan thar pass hnu chauha awm kha a ni 

a, a hma ami nen khan hriatsual palh a ni.) 

(Pu B. Lalchhanzova, Minister :  Pu Speaker, 2018 kum tira MNF sorkarin MLA 

RR 2016 hmang leh tura court-a appeal-a a thehluh lai, RFCTLARR awm loh lai, dan hman 

tur awm mumal loh lai khan khulai hmun khu outright purchase-a lei hram an tum a. He House-

ah vek hian Ni 11 March, 2025 ah RFCTLARR duhlohna kan put luta lungrual taka he House-

in a pawm hnu khan, document zawng zawng chhiar chuan, he ram lak a nih hunah “a hunlaia 

dan milin tih fel a ni ang” tih kha a in ziak thlap. Chuvang chuan, MLA Act leh RFCTLARR, 

SIA exemption hi Revenue Minister-in a pek theih lohna dan hi kan ramah dan kan adopt thiang 

lo. Chuvang chuan, Revenue Minister hian SIA hi a tul a nih chuan a pe thiang; Pu Speaker, 

hei hi thudik a ni e. Thudik kan sawi uar bawk a.) 

Pu Speaker, hei ai maha rapthlap tur, Kolabari, Sairang ram lak chungchangah tunah hian a 

document ka nei leh vek tawh a, he House ngei ah hian statement siam ka la duh leh mai thei a 

ni. Sorkar hmasa sulhnu vek. Chuvangin, heng hi ‘documented’ a ni a, mipui hriata in au rin 

siak ringawt a ni lo; a hun leh a hmun document-a awm vek a ni. Chuvang chuan, heng hi kan 

sawi leh thin mai pawh a. 

Tichuan, tunah hian kan sorkarin engnge a tih? Tun thla ni 23 khan CBI-ah kan refer tawh; hei 

hi a copy. A copy hi Staff Officer to Cabinet Secretary, Cabinet Secretary Govt. of India te, 

Home Secretary te, Secretary Personnel te, Department of Personnel Training - Ministry of 

Personnel and Training te, Director SBI te leh a tul tul kha kan pe vek a ni. He thu hi CBI-in a 

an rawn chhui turin kan tifel tawh a. Tichuan, a ram neitu chan a awm a, a commission tupa 

chan a awm a, an account-ah a lut a; midang account-ah a lut lova, a chhui theih reng a, chu an 

account atang chuan khawiah nge a chhuah leh tih kha an chhui mai dawn a lawm maw le; a 

luhna account neitu tu chu ban mai ah i ti ang aw; kan ngam em? Kan huam tlang em? 

Aw le, thil dangah kal ila. Ruihhlo chungchangah hian, Pu Speaker, kum 2 chhung core 

committee thu ngai miahlo tawh lo kha kan ti nung thar leh ani keini hian in, tichuan hulhliapte 

kan ti chho leh a, Central YMA nen khaw 20-ah operation Jeriko kan ti mek a, tunah hian 

CAD-te pawh kan tinung thar leh a, Aizawl khawpui hi kan Central YMA-te hian zone 10 ah 

thenin nasa tak in tunah hian an bei a, hmani ah khan kan member pakhat chuan mitthi pawh 

kan tam, ZPM an lo sorkara a tia, mitthi hi kan tam a ni nikum khan 118 an thi a ni. Chu chu 

kan record zawng zawngah drugs avanga thi kan tam ber kum a ni nikum kha, engvang nge 

kan tih chuan TBCC function thei lovin kan siam a, an rawn chhuak a, hawnna tur chhungte 

neilo te, chhungte nei pawh an chhung te’n an pawm tawhloh te, khawlaiah thlasik vang laiah 

tyre hala ai tlaivar mai mai te, an thi zawih zawih mai a ni, khatih lai khan, kha khan kan thi 

rate kha a tipung ani a pawi khawp mai. 

Tunah chuan TBCC-ah hian In pahnih (2) kan sak sak leh dawn a, OKM ah ram 30 lakhs man 

kan leisak dawn bawk a, tin, kohhran nen kan tang tlang a agreement kan sign tawh a tin, a 

tirah foreign atangin min rawn dawrtu te pawh an awm a amaherawh chu India sorkar Central 

policy foreign aid ah kan hre vek tun hma in Kohhran in Durtlang Hospital te pawh foreign aid 

kan dawn zawng zawng min tih tawp sak vek ani chuvangin foreign te nen a tang tlang a han 

ti tak tak tur khan tun Delhi sorkar hnuai ah hian a rem tawhlo ani khami anih avang khan 

keimahni kan intih chak a ngai a tunah hian kan NGO te nen a hma kan lakna avang hian Herion 



hi avang em em a man hi a to em em tawh bawk ani chu chu thil awmzia ani. 

Tin thil lawmawm deuh mai chu India ramah rape case tlemna ber kan ni, India ramah kutdawh 

tlemna ber kan ni, ber nihna hi kan kai tlhuah mai ani, tin, Mizoram sorkar kan neih chin ah 

thlai lu man pe hmasa ber sorkar kan ni, thlai lu man kan sorkar chuan kan pe ang che u kan tia 

thlai in lu man a nei ngailo ti thin tute kha i veilam ami te anni Pu Speaker. Tichuan min sawi 

hnawm sak thin a tih kan tum tlat a ti hian kan lo ti leh thei ta a, kan Minister te hmalakna 

avangin kan Vety Minister hmalakna avangin nimin lawkah animal insurance an han sign leh 

ta ani hei pawh hi a awm vawi 1 na ani in ka ring. Tin, digitization ah hma kan sawn chak em 

em a Northeast ah hma kan hruai mek a kei phei chuanka lo sawi tawh thin a digital state hmasa 

ber India ramah nih tum teh ang u ka ti ani kan thei tak ange maw! 

Tin, tunhnai ah hian road map thar kan siam a road map hlui kha chu a bul tanna kha animai a 

kan mithiamten transform Mizoram vision 2047 road map an siam a hei hi a bu nen kan buaipui 

mek a kum 2047 ah hian Vikshit Mizoram ni ve turin department tinte hmalak dan tur target 

fel tak nei a kan kalna tur duan ani. Tin, Northeast ah tourist pun chakna ber State kan ni a, kan 

thangmawi a tourist tam takin mawi tak takin media ah min chhuah hi a lawmawm kan ti. 

Pension kha kan sawi tawh na a kan sawi leh nual ang a sorkar hmasa in sorkar hnathawk 

pension alo pek theih zawng kha 974 chauh anni, keini in Kum 2 chhungin mi 229598 kan 

chinfel sak tawh tunah hian dilna reng reng kan pending ve ngailo, pension dilna reng reng rei 

a thang ngai tawhlo tunah hian kan sorkar hnathawk te an tang ani. Khati khawp khan tunah 

chuan kan pensioner te hamthatna a rawn thleng ta a, sum erawh chu a hek hle mai Pu Speaker 

pek ngai miahloh ho kha kan han pe ania thlatin mai a chhuak a sorkar hnathawk D.A kan 

tihpun rual apiang in an DR apung ve ziah bawk si a, tunah pension tana kan sen ringawt hi 

kan budget atanga 14.6 % a tling ani. 

Tin, chutiang bawkin MKVI ah hian PMEGP Loan kha anlo la thin a sorkar hnathawk te pawh 

anlo pe ve mai mai a a margin money it avangin anlo insem mai mai a engmah project ti tak 

tak silo development hmuh tur awm silo in dul deuh in anlo kal a kan titawp vek ani hei hi 

chuvang chuan loan la tur chuan a phu tur ani a a hlawhtlin pui tur ania tiin kan endik thlap vek 

a, tin, June 2003 atang khan pension hi an lo la miah tawhlo a pawisa a awm lova, pension la 

lovin sorkar hun hmasa atang khan an lo thu tlawk tlawk tawh mai ani chu chu keini chuan an 

vaiin pension kan pe leh vek tawh ani. Tin, loan kanla ve dawnlo tih te restricted tender kan ti 

ve dawnlo tih te kan sawi hrulah kan sawi chiahloh niin sawitir thin hi hmanni ah ka sawifiah 

tawh a ka sawi tawh lo anga heng leibat kan sawi hian sorkarin SASCI loan a lak te ADB loan 

a lak te kan sawina anilo Commited liability chutiang chu Sport department-ah te a a tam em 

em thin a work order awmlo a inpek thin kha khatiang liability kha ani kan sawi ni, a tam ber 

ani a proof kan nei vek ani, i hriat duh chuan kan pe ang che; a readymade in kan nei reng. 

Tawngka a i pek ho kha kan rawn pe ang che. 

[Interruption] 

(Pu Robert Romawia Royte :  Khai a! In rul em chu chu?) 

Kan endik phawt. An thawh tak tak chuan engah nge an sen thlawn ngawt ang? 

(Pu Robert Romawia Royte :  He House hi thudik sawina tur a ni asin maw le.) 

Ni e; thudik a lawm ka sawi. An thawh tak tak tlat si chuan kan pek loh ah; an khawngaihthlak 

alawm. Ti mai mai khan in lo ti si a. SASCI, Part I hi State zawng zawng chan a ni a, a bak 

zawng zawng hi chu a thawk thate chan, Incentive a ni. Chutah chuan, Pu Pawchhua khan 



“Hmasawnna ruangam lian pawh in din lo” min ti a. Mahse, Central hian din ah min ngai tlat 

mai a; capital infrastructure din that avangin cheng nuai 19,970 min pe a ni, thawh that 

lawmman atan. Mining lampang hian an titha thei khawp mai a. Anni hian lawmmawn nuai 

10,000 an dawng tawh bawk a. Tin, Agriculture Department hian an titha khawp mai a, nuai 

6000 an dawng tawh bawk a. Urban Land Reform, Revenue lam pang hian nuai 1500 lawmman 

an dawng tawh a, an lawmman dawn hi nuaih hlir 37,427 a tling tawh a ni… 

[Interruption] 

(Pu Lalmuanpuia Punte :  Pu Speaker, nichin khan i veilama thu Hachhek bialtu 

khan “kha kha 2023-24 atanga tehfung a ni” tih kha a rawn sawi a; Kha kha a dik em tih kha 

min hrilhfiah thei se.) 

A dikloh dan chu, diklo tak a ni. Sawi vak ngaihna pawh ka hre lo. Hei hi tuna SNA-SPARSH-

a kan achievement a ni. Thil thar a ni a, a hma khan a awm lo hrim hrim. 

[Interruption] 

(Pu Robert Romawia Royte :  Pu Speaker, MLA zahawm tak rawn sawi leh tuna SASCI 

hnuaia Reforms base a incentive loans ang chi kha chu a inang lo, Pu Muanpuia zawhna kha 

tuna mi nen khan a in-relate lo ve. Chawimawina kan tih kha 2023-24 ni ang khan a rawn sawi 

a; chuti a nih chuan, MNF hun laia mi a nih chu maw le ka lo ti a nih kha.) 

Hei hi chu tunhnaia kan dawn vek a ni, MNF in kutthlakna a nei miah lo hetah hian. Tin, tunah 

hian la beisei leh kan nei a, lawmmawn bawk hi – Urban Planning Reform ah hian nuai 14,300 

kan la beisei a, Ease of Doing ah hian nuai 11200 kan la beisei a. Finance kan neih that avang 

leh sum enkawl kan thiam liau liau avangin ‘Efficiency in financial Management’ ah nuai 

35,000 kan la beisei bawk. Hemi ah hian tute emaw rawih nei ang te khan min rawn ti a. An 

rawih hnu ruai chhunzawm ang deuh khan Pu Robert-a khan min rawn sawi a; tumah kan ruai 

lo. Amaherawhchu, kan officer zingah hian ti tha zual an awm a, a hming pawh sawi ka duh a, 

Pi Estheri, MFAS FAO hi hetiang kan hmuh theihna turin a mimalah chuan thawk tha a ni; Ani 

hi ka’n chawimawi duh a ni. SNA-SPARSH ah hian on board a ngai a chu chu … 

[Interruption] 

(Pu Robert Romawia Royte :  Consultant rawih vel kha chu Demand sawi hunah kan 

sawi dawn nia.) 

Consultant kan ruai lo hrim hrim, hetah hian. 

Chutah chuan, khami a zawm tur fully-compliant State tih kha state pakua chiahin kan ti a, 

State pakua chauh chuan kan dawng a ni. Tunah hei budget kan han pharh hlim hlawl a, in hre 

vek a; Devolution of Taxes ah hian India dawn tam dan indawta an dah ah hian, State 28 zingah 

hian a dawng tam ber 4-na kan ni. Heti em em maia Central-in min han duhsak te hi eng nge a 

chhan tih hi kan hre phak lo a ni. Pathian malsawmna kan ti tawp tak tak a ni. 

Tin, kan sum dinhmun hetiang a ni chungin, kan sorkar atangin internal dept kum tin kan 

tihniam zel thei te hi thil lawmawm niin kan hria a; kuhva tawlh ruk te a lo nep ta a. Kan Bible 

ah khan engtinnge a inziah kha - ‘Dan hnung chhawna mitsiai tute chu an tawngtaina pawh 

tenawm a ni’ a ti a nih kha. Home Minister mit siai ve lo kan nei a, a ziaawm ta khawp mai. 

Thil lawmawm em em chu, work order tel miah lova hnathawh hi pakhatmah kan sorkarna ah 



a awm ve tawh lo hi a ni. Chutiang bawkin, advertisement awmlo hian hna pakhat mah kan la 

ve bawk lo a ni. 

Tin, hei hi kan pharh anga, hei India ram map ania, tah hian data pathum a awm a ni. Pakhat 

chu CMS, India Corruption Study tih ania, pakhat leh chu Transparency International India tih 

ania, pakhat leh chu NITI-Aayog figure a ni ta a. He data pathum lakkhawm atang hian India 

rama corruption rate an rawn ti chhuak ta a, a average a India rama corruption rate hi 47.44% 

a ni a. A corrupt ber chu UP a ni a, 81% a ni a, corrupt lo ber chu Mizoram, 16% a ni. Heng te 

hi a ropui kan tilo theilo. Tunah chuan kan hnathawh te pawh a quality a lo tha ta a, project 

monitoring committee party zawng zawng leh kohhran leh NGO te nena kan awmna, hei hianin 

tunah chuan hna a endik avangin thil hi a lo ziaawm ta a. Tin, party dang neihve hauh loh Val 

Upa Council kan neia, min vil renga. Hengte hi kan danglam bikna leh kan kalphung tharna te 

chu a ni. 

Awle, Pu Speaker, kan titawp dawn tawh anga, vawiinah hian i vei lama mi te kha an lawmlo 

tak tak ni hian ka hria a, kan tihthat poh leh hian an lawmlo maia an ni chu. Helai tak hi a 

buaithlakna a nia, sawhthing te hi lei thei lo ila min ti em em mai a, kan lei that deuh hian an 

lawmlo tlat zel mai a, an lawmlo der nilovin an lawmlo tak tak niin ka hria a, kha kha pawi ka 

ti a ni. 

Tichuan, kan party headquarter-ah hian ningani apiang hian tawngtai pawl kan nei a, Pathian 

hnenah an tawngtai thin a. Kan MLA kan Minister te nupui te hi thlatin vawikhat inhmu 

khawmin an tawngtai ziah thin bawk a. Tin, mipui atangin tawngtaisaktu tam tak kan nei a, 

chung vang te pawh chu a nia nga. Tin, State Day of prayer te pawh kan hmanga, tun tumah 

pawh khan kan opposition leader te leh midang te pawh kha hla thlang turin ruat an ni a, 

amaherawhchu an rawn lang lo a, an thlang thei lo a. ZPM lam hlir in inruat min tia, a ni biklo. 

Anni pawh kan ruata, an lo kallo mai zawk a ni tih kha kan sawi duh a. Tunah hian kan ram 

rorelnaah Pathian ram a thleng meka, kan tling kan in tilo, kan in sit. Mahsengin Pathianin a 

hmanrua ah min hmangve rih niin kan hria a, Pathianin min hmanduh chhung hi chuan tuman 

min tinghing lovang tih hi kan ring tlat a ni. 

Awle, Pu Speaker, kan member zahawm tak resolution hi ka thlawp e. 

SPEAKER :  Aw le. Tunah chuan resolution neitu Pu H. Ginzalala kan sawm ang a, 

han huai deuh sela, adopt te han dil nghal turin i lo sawm ang. 

PU H. GINZALALA :  Pu Speaker, hei ka resolution put luh hi min hlut sak a; BJP leh 

MNF atangin mi 12 in an sawi a, Congress lam kha a chhuak tau chu a ni em lo ang chu maw? 

(Kohhran thilah maw?). Aw. Chuan ZPM lam atangin mi 17 in min sawisak bawk a, kan 

zavaiin mi 29, kei nen mi 30 kan ni a. A lawmawm khawp mai hei kan tui tlang a, a ropui ka 

tia hei darkar tam tak kan sawiho tawh a. React che u hi ka chak khawp mai, ka lo chhinchhiah 

dap maia an thu sawi zawng zawng te hi. 

Amaherawhchu hei ka bula thu te hian min vau deuh titih tawh a, a fel deuh ho hi chu ka react 

lo ang cheu nga, tlema sual deuh ho, ka ti dawn nge ni, ka duh duh random deuh in ka rawn 

react thuak thuak ang che u. Nia, ka sawi tirh khan he resolution ka put chhana kha chiang takin 

ka sawi tawh a ni. Kan chapo vang lam anilo tih te ka sawi niin ka hria a, ka sawi dan chiah 

chu ka hre tawh lo na in. Kumhnih chhunga Pathian malsawmna kan dawn hi Zoram mipui te 

hian hria sela tih ka duh vanga rawn pu lut ka ni tih thu ka sawi tawh a ni. 

Tin, ka sawileh pakhat dang chu Pu Hrahmo’an tawngkam thiam takin, ‘Mahni infakna 

resolution’, min tihsak a. Mahse ka resolution ka put luh a ka sawi chu hei hi a ni a, ‘Zoram 



mipuiin Pathian hnathawh an hriat nan leh election lehah ZPM a sorkar leh dawn,’ tih resolution 

anih thu ka sawi a ni, chu mai chu a ni. Chuan hei, Pu Rsa khanin thil nilo puipui kha a rawn 

sawi a, ‘Chief Minister Special Package kha sem a ni,’ a rawn tia. Hei, ‘sem-policy’ kan duhloh 

thu kan sawi thin a, a lawmawm ka ti khawp mai a. Sem hi an rawn duhlo ta a ni. An thusawi 

hian sem an lo duh tawhlo hle a ni tih hi a prove ni in ka hria a. Amaherawhchu an hresual 

khawp mai a, hei chu sem ni lovin hei chu research-base-a thiltih a ni, tih lai kha kan sawi duh 

a. 

Tin, thil nilo pui pui sawi a ching a, a ni saw, ‘Deputy Chief Minister Finance’ awm ang khan 

a rawn sawi a ni. A hriat sual nge, a nih loh leh a sawi lui nge ka hrelo a. ‘Deputy Chief Minister 

Finance’ kan nei lova, Adviser to the Chief Minister Finance Grade a ni lo. Adviser Chief 

Minister Finance kan nei a ni. Grade-A pawh kan nei lo. Grade-B pawh kan awm bawk lo. 

Grade-C nih pawh kan duh bik lo a ni. Thil ni lo lo tih loh tur a ni. 

Tin, hei Pi Prova-i kha a rawn tang khawp mai a, Dampa-a kan chak loh chhan chu an sem loh 

vang a ni min ti hlauh mai a. Ni e, thil sem kan duhlo reng a ni. Chuti anih chuan a sem ho an 

tling ta em ni tih ka zawtlet duh a ni. Hei, MUCHS-te hi mipuiin an lawm lo a rawn ti niin ka 

hria a, ka hriatthiam danah. An lawm aniang hei beneficiary ringawt pawh nuai 11 chuang an 

awm tawh a ni. Sawi tur ka ngah hle mai. 

Hei ka roommate thin, ka classmate thin Pu Zira, Member zahawm tak, Mamit bialtu kha a ni 

a. A ni hianin Lengpui ram hi khalai kher kher ah hian in ‘Sorkar hi ava efficient ve,’ a rawn ti 

in ka hria a. Sorkar hmasa ten an lo thawk hnem em a ni hei chu, kan efficient ta mai a ni. 

Tichuan, ka duhtawk mai zawk dawn emaw nile. 

Pu Rohmingliana, Pu Rohminga kha kan college-mate a ni thin a, ani hi. Hostel-ah hian kan 

senior a nia. Hostel kan luh tirh khan Freshers’ Social an nei a, stool chunga min din tir tu a ni. 

Min solo tir bawk a ni. Hei Restricted Tender-te a rawn sawi leh ringawt zel a, hei hi chu dan 

diklo a thil tih pakhat man a awm lo a. Sorkar hmasa te tih ang tho in kan ti a ni. Sorkar-te thil 

tihdan kan entawn ve mai a ni ka hriat chinah. Ka hriat sual erawh chuan thuhran, dan angin 

kan ti ve a ni, sorkar hmasa tih ang tho in. College kan kal lai a Mamit bialtu Pu Zira khanin 

ka home assignment, ka tih sa a entawn angin kan entawn ve a ni thil hi chu, thildang a awm 

hran lo. 

Engpawh ni sela, ka sawi tam tawh lo mai anga, hei kan riltam tawh si a. A tawp na atan a, a 

tawp na ah kan kal pawp ang e. Dar 10 a ri dawn a, kan senior thenkhat ten kum tam tak MNF 

Sorkar leh ZPM sorkar kum hnih lek a upa hi min compare chiam mai lai hi ka vei deuha, a 

pawi ka ti khawp mai a. Hna tam tak anlo thawk a ni. Kha kha kan hai lo, a ropui kan ti, kan 

lawm. Ram tana an contribution hi a lian kan ti em em mai a ni. 

Amaherawhchu an sawi dan ki te kan han ngaihtuah hianin a zialo deuh tihna lai te ka nei a. 

Kan tet lai hian kan thenawm ah hian mi ang vak lo, pa lian pui mai a awm a, tlangval tawh, 

patling than kin tawh, kum 40 mi, keini kha kum 7-8 mi kan nia. Kan duh lo chung chung khan 

min buan thin a ni. Kan hneh thin lova. Kan hneh loh poh leh a lawm ting mai a. Khatiang khan 

kum 40 mi leh kum 8 mi kan inchai thin kha a nia. Kum tam tak lo Sorkar tawh leh kum 2 lek 

a upa Sorkar hi chu compare chi a nilo, uncomparable a ni. 

Compare dan tur a awm lo hei hi chu, kan sawi chu kum tam tak an lo Sorkar tawh an lo thawh 

tawh leh kum 2 chhung kan tih kan compare a ni lo a, ka sawi tawh ang khan kum 2 chhung 

leka kan thil tih that Pathian malsawmna kan dawn kan CM, kan Leader-in a rawn sawi ang 

khan, Zoram mipui hian hre ve se tih duhna Resolution mai a ni. Eng nen mah kan in compare 

lo a, anni lam zawk hian min compare ta em ni kan ti hial a, kum 40 miin kum 5 mi nen khan 



han in compare ta se la, nang aiin ka bawppui a lian zawk asin va ti ta se, sawi tur a hre lo ang, 

chutah pawh duh tawk lo ta se, nang aiin ka chawn a lian zawk asin va ti ta se, a ni reng ang 

chu, nang aiin ka hnar a tawk zawk te va ti ta se, thudik hlir a sawi dawn a ni. Nang aiin ka dul 

a kiar zawk va ti ta se a dik ang chu, kum tam zawk na na nate chu chuvangin in compare chi 

kan ni lo kan han ti a ni. 

Aw le, Pu Speaker, vawiinni a ka resolution ‘ZPM Sorkar-in Mizoram tana a hnathawhte hi a 

lawmawm kan ti’ tih hi he House hianin min adopt in min pawmpui se la tih hi ka duhna leh 

ka ngenna a ni e, Pu Speaker, ka lawm e. 

SPEAKER :  Aw le, resolution neitu in adopt a rawn dil a, kan buk ang. ‘ZPM 

Sorkar-in Mizoram tana a hnathawhte hi a lawmawm kan ti’ tih chu adopt remti apiangin remti 

ti ula, remti lo kan awm chuan rem ti lo ti ula. 

 

[Pu Ginzalala Resolution chu House-ah buk anih hnuin, adopt turin lungrual taka pass a ni 

a.] 

 

[Interruption] 

 

(Pu RM Chakma: Rem ti lo kha an awm ve tlat mai, Pu Speaker.) 

 

SPEAKER : Aw le, Pu H. Ginzalala resolution ‘ZPM Sorkar-in Mizoram tana 

hnathawte hi a lawmawm kan ti’ tih chu House in a adopt ta a ni. 

 

PU H. GINZALALA : Pu Speaker, ka lawm e. 

SPEAKER :  Aw le. A lawmawm khawp mai a, kan Member-te pawh kan fei ka ti 

dawn nge ni, ram tan kan rilrute kan hmang tak tak a ni. Dar 10 a ri dawn tawh a kan han thu 

tluan zak mai te Member-te chungah lawmthu kan sawi duh a. Chuan Committee on Petitions 

chungchang hi sawi a hlawh leh thin a, Governor speech lawmthu sawi tum khan kan Member 

zahawm tak Pi Prova Chakma khan rem leh rem lo in a rawn sawi kha a ni dawn dawn a, 

amaherawhchu kha chu hun dangah kan sawi dawn anih pawhin tun tum chu Governor speech 

a sawi na ni e ka ti a, a zahawm pawh ka ti a, a sawi chhunzawm lo a. 

Amaherawhchu, ka vei lampang MNF Legislature Party-te kha an sawi vek a ni, “Engatinge 

aw hetia kan in palzut chu le” ka tia, mak ka lo ti deuh tawh a. Tin, hun a lo kal a, tikhanin ka 

hnenah complain-te pawh a rawn lut a ni, tunah hian pending a ni a, tin, Committee on Petitions 

report kha ka hnena thehluh anih avangin sawi awm tak pawh a ni a, amaherawhchu, thil hi a 

in thial ang a, a reh chhawm ve mai ang tih beiseina nen tiang khan kan han ngawi chho a ni a. 

Amaherawhchu, kha vawiin thleng khan in auh buainate a la thlen a, tin enquiry-te han tiin han 

kalpui chho ta i la, complain ang ang hian, a tuartu tur chu kan Member zing a mi tho kha kan 

nih dawn avngin a fel ka ti lo a, chuvang chuan heti hian rawtna ka’n siam duh a, helaiah a 

submit-tu i ti teh ang, report submit tu Member zahawm tak Pu R. Rohmingliana leh kan Leader 

of Opposition Pu Lalchhandama Ralte. 

Tin, a concerned Minister, Education Minister Dr. Vanlalthlana leh former chairman, 

Committee on Petitions, Pu T. Lalhlimpuia te, chuan keini lamah kei leh kan Deputy Minister 

Pu Lalfamkima te ni bawk i la, inkawm ho na i nei teh ang u, a hun erawh chu kan in bia ang 

a, remchang siam tlang I la, chu chu kan sawm duh cheu a. Tin, hetia Member thote, Member 

puite chung a action la zawng emaw, a ni lo zawng a kal hi kan House Leader duh dan pawh a 

ni lo a, kan ngaihthlak tawh kha, chuvang chuan sawmna, rawtna kan siam ni teh se. 



Chuan kha, kan woman Legislator zahawm tak Pi Baryl Vanneihsangi khan Nl Baryl 

Vanneihsangi tih tur nge, helai pawh hi ka man fuh thei lo. Vei deuh mai a nei a. Member 

zahawm tak Pu K Hrahmo tawngkam kha u, setana tih kha chu a mawi ber dawn em ni, record 

proceedings a awm ah kha chuan tih kha a ni a. Kan member khan enge rawtna fumfe a siam 

kha kan ri nuaih nuaih a, a sawi nawn theih chuan. 

PU K. HRAHMO : Pu Speaker, i phal chuan - * ‘……….’ tih in duh lo a nih chuan, 

‘Thim Lalpa’ tih pawhin tha ka ti tho. Tiang khan dah mai la a pawi lo. 

 

SPEAKER : Kan member zahawm tak kha a lungawi em, chuti chuan? Nge ni, 

‘Hmelma pa’ te pawh kan ti mai dawn em mi ni ang? 

 

PU K. SAPDANGA, MINISTER :  Pu Speaker, ‘Thim Lalpa’ a ni emaw, * ‘…….’ a 

ni emaw, a remtih loh thu kha a hria em ni? An lo inbia em ni? 

 

PU K. HRAHMO :  Pu Speaker, be lo ve; a thusawiah ti khan a rawn telh tho 

si a. Duh leh * ‘……’ tih aia hming mawi zawk, hming tha zawk in duh a nih chuan. ZPM 

sorkar pawh hian tha a ti tawh lo ve ka ti kha a ni a. * ‘……..’ tih aiah engtin emaw phuah mai 

rawh u; ‘Thim lalpa’ in tih pawhin a tha tho e. 

 

PU LALDUHOMA, CHIEF MINISTER :  Pu Speaker, Unparliamentary 

language hi hman awih loh a ni a, Speaker hian Discretionary power i neiin ka hria a. ‘Hei chu 

kan nawt reh dawn e’ i tih duh chuan, i ti mai ang a. Member dangte rawn kan ngai lovang a. 

Dan hian tawngkam hman loh tur chi te a nei a, ‘hei chu nawh reh tur a ni a, kan nawt reh ang’ 

tih kha a ni mai thin a. I thu thu ni mai teh se. 

[Interruption] 

 

(Pu R. Rohmingliana : PU Speaker, khawngaihin – ‘inkawm khawm’ han tih kha a tha 

ka ti a. Amaherawhchu, Pu Speaker, ‘a thiam loh chuan, a tuartu tur chu..’ tih ang zawk khan 

a sawi theih em? ‘A tuartu tur chu, inquiry laka a thiam loh chuan…’ tih kha, ‘thiam loh a chan 

chuan…’ tih ni lo va, ‘a tuartu tur chu…’ han tih ngawt laia kha?) 

 

SPEAKER : Ni e, kan man thiam lo deuh a ni mai thei a. Inquiry la in thil diktak 

hmuhchhuah a ni a, finfiah a niha, tu emaw chungah action lak a lo ngai a nih chuan, kan 

member zinga mi tho kha kan ni dawn si a, ka ti a ni. Chu chu, ‘thil dik lo, thil fel lo finfiah a 

nih chuan..’ ka tihna a nih chu. 

 

[Interruption] 

 

(Dr. K. Beichhua :  Pu Speaker, Pu K. Hrahmo chungchangah khan…..) 

 

SPEAKER : Helai kan sawi laiin hetah a rawn ti leh bawk si a. Thil pakhat kha han ti zo 

lawk ila, ka ko tho dawn che nia.  

 

Chulaiah chuan a tumah ka va ti bik pawh a ni chuang lo. Inquiry kan ti ang a, amaherawh chu 

khawilaiah emaw chuan thil diklo a awm dawn ah ngai ta ila, chumi takah chuan kan member 

zinga mi tho kha kan nih dawn si avangin, member puite chunga action han tla tur kha thil fel 

ber niin a lang si lova. Tin, kan House Leader duh dan pawh a ni lo ka tih kha. Chuvang chuan, 

‘thil tha i zawng teh ang u’, ka tihna ang a ni a. Sawmna kha kan hrethiam lo palh ang nge.  

 

Tichuan le, member zahawm tak Dr. K. Beichhua….  

 



DR. K. BEICHHUA :  Pu Speaker, Pu Hrahmo chungchang kha - he House ah hian 

sawi sual leh tihsual hi tam tak a lo awm tawh a, amah chauh a ni lo va. Chuvang chuan, 

nawhreh a tul chuan, nawtreh ila a tha mai lo maw, tiin rawtna ka lo siam e. 

 

SPEAKER :  Aw le, a lawmawm khawp mai. Ni e. a Word malin dah dawn ta ila 

unparliamentary language hi a tam khawp a. Hei chu Speaker discretion ti mai ang a. House 

Leader sawi ang khan, ‘hei hi chu unparliamentary language a ni e/ni lo e’ tih kha helai ah hian 

a awm ve deuh a. Chuavang chuan, a hmangtu khan a la na viau te a nih loh chuan, expunge 

mai kha tha ka ti a helai chair atang chuan. Expunge mai ang u aw? Nakin zelah record a awm 

kha a tha lo e. *‘……’ han tih em em kha chu.  

 

Aw le; a lawmawm e. Vawiin atana kan business chu kan zo ta a, karleh March Ni 2, 2026 

(Thawhtanni) chawhma dar 10:30 ah kan thu khawm leh dawn nia.  

 

Sitting is adjourned 

 


	PU LALNGHINGLOVA HMAR, MINISTER :  Pu Speaker, ka lawm e. Tihan ka’n chhang ang a.
	[Pu H. Ginzalala Zawhbelhna]
	PROF. LALNILAWMA, MINISTER :  Pu Speaker, ka lawm e.
	Hnam Hrang Hrang Leh Bible Lehlin Dan
	‘Hmeichhia’ Tih Lo Chhuah Dan
	Inkohna Mawi Leh Dam


